
                               სატელევიზიო მონიტორინგი 

„ქართულ ოცნებაში“ პოლიტსაბჭოს სხდომა გაიმართა, რომელსაც ბიძინა ივანიშვილი და პრემიერ მინისტრი ესწრებოდნენ. შეხვედრის დაწყების წინ  გიორგი კვირიკაშვილი  და კახა კალაძე აცხადებდნენ, რომ ისინი რჩებიან საბჭოს შემადგენლობაში. რაც შეეხება მმართველ ორგანოში მიმდინარე ცვლილებებს, მათი თქმით,  ცვლილებები საპარლამენტო არჩევნებისთვის „ქართული ოცნების“ გაძლიერებას უკავშირდება. „კურიერის“ ინფორმაციით, „პოლიტსაბჭოში  დეპუტატების გარდა რამდენიმე მინისტრიც იქნება, პარტიის მართვის სადავეებს კი მთლიანად ივანიშვილთან დაახლოებული პირები დაიკავებენ. პოლიტსაბჭოს წევრობა  აღარ სურს დავით საგანელიძეს“.
გიორგი კვირიკაშვილი: ძალიან კარგია პარტიისთვის, რომ ბიძინა ივანიშვილი თავმჯდომარე ხდება. ეს პარტიის გაძლიერებას ხელს შეუწყობს. საერთოდ, სამწუხაროდ დღემდე, თვითონ პარტია, როგორც ინსტიტუცია „ქართული ოცნება" ვერ ჩამოყალიბდა გრძელვადიანი პერსპექტივისთვის, ვერ მოემზადა. ძალიან კარგია, რომ პარტია გაძლიერდება და უკვე არჩევნებიდან არჩევნებამდე მთლიანად ამ ციკლის განმავლობაში იმუშავებს უფრო აქტიურად. ეს ქვეყანაში დემოკრატიის განვითარებასაც შეუწყობს ხელს. განსაკუთრებით მნიშვნელოვანია, იმიტომ რომ 2024 წლისთვის ჩვენ უნდა მოვემზადოთ უკვე განვითარებული პარტიების სისტემით, ინფრასტრუქტურით, რაც საპარლამენტო რესპუბლიკაზე გადასვლისთვის იქნება უაღრესად მნიშვნელოვანი. სამომავლო  პერსპექტივები იქნება პარტიის გაძლიერება. რა თქმა უნდა, პოლიტსაბჭოს შემადგენლობაც იქნება. 
-თქვენ იქნებით ამ პოლიტსაბჭოში?
-დიახ , რა თქმა უნდა.“
„იმედის“ 17-საათიან გამოშვებაში ითქვა, რომ „პოლიტსაბჭოში რჩება პრემიერ მინისტრი გიორგი კვირიკაშვილი, თუმცა ამ დრომდე უცნობია, რა სტატუსით იქნება ის საბჭოში“. „მოამბეში“ კი ითქვა, რომ „პრემიერს ამ პასუხივით („დიახ, რა თქმა უნდა“) მოკრძალებული პარტიული პოსტი რჩება. გიორგი კვრიკაშვილი „ქართული ოცნების“ პოლიტსაბჭოს ერთ-ერთი წევრი იქნება“.  
კახა კალაძე: პოლიტსაბჭოში განხეთქილება არ ყოფილა. რაც შეეხება შემადგენლობას, დღეს არის პოლიტსაბჭოს შეკრება. თუ რა შემადგენლობით იქნება წარმოდგენილი პოლიტსაბჭო, დღეს გაიგებთ. 11 მაისს არის ყრილობა. პარტია მზად არის ყრილობისთვის. კონფერენციები დასასრულს უახლოვდება და შესაბამისად...
-თქვენ იქნებით ისევ გენერალური  მდივანი?
-მაგას  გაიგებთ.
დავით საგანელიძე: ფორმალურად პოლიტსაბჭოში ყოფნა ორი წლის განმავლობაში არ ნიშნავს პოლიტიკაში ყოფნას. ამ პერიოდის განმავლობაში, რაც მე ფონდს ვხელმძღვანელობ, არცერთი პოლიტიკური გადაწყვეტილება მე პირადად არ მიმიღია და არც იქნებოდა სწორი. მე ვხელმძღვანელობ ქვეყნის უმსხვილეს საფინანსო ინსტიტუტს და მიმაჩნია,  რომ საფინანსო ინსტიტუტის ხელმძღვანელი აპოლიტიკური უნდა იყოს. ამიტომ მე თვითონ გავაკეთებ ამ განცხადებას დღეს, რომ  ჯობია, მე არ ვიყო პოლიტსაბჭოში. ნამდვილად სწორია, რომ მოხდეს  გადახალისება, ახალი პოლიტსაბჭო ახალი  ენერგიით. ახალი სახეებიც  აუცილებელია ბუნებრივია, პოლიტიკაში. 
-მზად ხართ თუ არა, რომ დატოვოთ პოლიტსაბჭო?
თემურ ჭკუასელი: კი, კი, არ არის პრობლემა. თუ  პოლიტიკურ საბჭოში ბიძინა ივანიშვილი მეტყვის და  საერთოდ, პოლიტიკური საბჭოს გადასაწყვეტია ახალი შემადგენლობა და ამისთვის მივდივარ, რომ...
-ვინ  იქნებიან ახალი სახეები?
-მინისტრთა კაბინეტიდან არ ვიცი, იქნებიან თუ არა, მაგრამ  დაახლოებით ვიცი, რომ  არც პარტის წევრები  იქნებიან, ოღონდ არა პარლამენტარები. 13-დან 15-მდე წევრი იქნება ალბათ.“
პოლიტსაბჭოს დასრულების შემდეგ განცხადება კახა კალაძემ გააკეთა - 
კახა კალაძე: სხდომის ფორმატში ვიმსჯელეთ პარტიის ყრილობაზე განსახილველ საკითხებზე. ცხადია, საბჭომ ერთხმად მიიღო გადაწყვეტილება პარტიის თავმჯდომარედ ბატონი ბიძინა ივანიშვილის წარდგენაზე. პოლიტიკური გაერთიანება „ქართული ოცნება-დემოკრატიული საქართველოს“ პოლიტსაბჭოს ახალ შემადგენლობაში წარმოდგენილები იქნებიან შემდეგი კანდიდატები:  „ქართული ოცნების“ დამფუძნებელი, ბატონი ბიძინა ივანიშვილი,  საქართველოს პრემიერ მინისტრი, ბატონი  გიორგი კვირიკაშვილი, პარლამენტის თავმჯდომარე,  ირაკლი კობახიძე, თამარ ჩუგოშვილი, გიორგი ვოლკსი, ილია ნაკაშიძე, არჩილ თალაკვაძე, მამუკა მდინარაძე, დიმიტრი სამხარაძე, ბიძინა გეგიძე, ირაკლი ტრიპოლსკი, მაია ცქიტიშვილი, სოზარ სუბარი, დავით საგანელიძე და დედაქალაქის მერი, ამ შემთხვევაში მე, კახა კალაძე. უახლოეს პერიოდში ჩატარდება პარტიის ყრილობა და დარწმუნებული ვართ, რომ ყრილობის დელეგატები ერთხმად დაუჭერენ მხარს ამ მნიშვნელოვან ცვლილებებს.
მამუკა მდინარაძე: ბუნებრივია, ბ-ნ ბიძინასთან იყო კონსულტაციები კანდიდატების შერჩევის დროს, რადგან ის ყრილობამ უნდა დაამტკიცოს პარტიის ხელმძღვანელად. პარლამენტიდან მაგალითად სპიკერატი, ასევე პარტიის წარმომადგენლები, იცით თქვენ, რომ არის ფრაქცია და მისი ასახვა პარლამენტში არის ფრაქცია „ქართული ოცნება“, მე ვარ ამიტომ პოლიტსაბჭოში და ჩემი ორი მოადგილე, დიმიტრი სამხარაძე და ირაკლი ტრიპოლსკი. ასევე, ერთ-ერთი ფრაქციის ხელმძღვანელი გადავწყვიტეთ, რომ ყოფილიყო პოლიტსაბჭოს შემადგენლობაში და ორი მინისტრი. ბ-ნი გიორგი იქნება პოლიტსაბჭოს წევრი და მას აქვს უდიდესი საქმე, მას აბარია ქვეყანა, ის არის საქართველოს პრემიერ მინისტრი და დამატებით ფუნქციები მე მგონი აღარ სჭირდება ამ ყველაფერს. 
დავით საგანელიძე: მე დავაყენე საკითხი ჩემთან დაკავშირებით და ვთქვი, რომ მე მზად ვარ, პოლიტსაბჭოს წევრობა დავტოვო იმ მარტივი მოსაზრების გამო, რომ ვხელმძღვანელობ ქვეყნის უმსხვილეს საფინანსო ინსტიტუტს და შესაძლებელია, ჯობდეს, ასეთ საფინანსო ინსტიტუტს არაპოლიტიკური ფიგურა ხელმძღვანელობდეს. ხომ არ იქნება ეს გარვეულად ინტერესთა კონფლიქტი, თუმცაღა პოლიტსაბჭოს ყველა წევრმა – პრემიერმა, პარტიის მომავალმა თავმჯდომარემ ბრძანეს, რომ აქ არანაირი ინტერესთა კონფლიქტი არ არის. იყო მოსაზრება, რომ ის დიდი გამოცდილება, რომელიც მე მართლა მაქვს პოლიტიკური ცხოვრების, ეს წაადგება პარტიას და ამ შემთხვევაში ჩვეულებრივი მოვლენაა, როცა ხელისუფლების წევრები, მინისტრები, პოლიტიკური ფიგურები არიან და შესაბამისად, ფონდი არ არის აბსოლუტურად ამ შემთხვევაში ინტერესთა კონფლიქტში.
მამუკა მდინარაძე: ჰქონდა გარკვეული წუხილი იმასთან დაკავშირებით, ხომ არ იყო მისი დღევანდელი თანამდებობა შეუთავსებელი ამ პოზიციასთან.  ჩვენ, განსაკუთრებით იურისტებმა ვუთხარით, რომ ამაში არანაირი იურიდიული პრობლემა არ არსებობს.  ამიტომ მან ჩვენი შეთავაზება მიიღო.
გია ვოლსკი: პარტიული სისტემა არ ითვალისწინებს რაიმე ცვლილებებს. არსებობს პარტიული ორგანიზაციები ადგილზე, რომელიც ხშირ შემთხვევაში არჩევნებიდან არჩევნებამდე იყვნენ აქტიურები. ვფიქრობ, ეს ყოველდღიურობაში უნდა გადაიზარდოს, პარტიის აქტიურობა ყველა საკითხთან მიმართებაში.
აკაკი ზოიძე: ჩემთვის პოლიტსაბჭოს წევრობა, ისევე, როგორც დანარჩენი წევრებისთვის, ვინც დღეს აღარ არიან პოლიტსაბჭოს წევრები, არ არის თვითმიზანი, არ იქნება თვითმიზანი, რადგან პოლიტსაბჭო არის ის ორგანო, რომელიც განსაზღვრავს პარტიის კურსს, პარტიულ სტრუქტურებს აყალიბებს და სტრატეგიულ კურსს განსაზღვრავს და ამას აკეთებს პარტიის თავმჯდომარე და პარტიის თავმჯდომარისთვის ყველაზე უფრო მოქნილი სტრუქტურა უნდა იყოს შექმნილი.
ეკა ბესელია: გვქონდა ჩვენ ძალიან კარგი და ღია საუბარი, მე და ბატონ ბიძინა ივანიშვილს და ეს იყო ჩემთვის ძალიან საინტერესო საუბარი და ვფიქრობ, რომ სწორად და მართებულად მივედით ამ გადაწყვეტილებამდე.
გედევან ფოფხაძე: ამ ფორმატს პოლიტსაბჭოსი მთავარი ღირსება აქვს ის, რომ პირველი ნომერი არის ბიძინა ივანიშვილი და ბიძინა ივანიშვილის დაბრუნება პოლიტიკურ სივრცეში და პარტიაში არის ახალი შანსი ჩვენი გუნდისთვის და ქვეყნისთვისაც. ამდენად, ის კრიტერიუმები, რაზეც ვისაუბრეთ და შეიძლება პირობითი იყოს ამ შეთხვევაში, მთავარი საზომი იყო ის, რომ ჩვენს გუნდს ჰყავს ლიდერი, რომელიც ისევ არის საჭესთან, ისევ მზად არის, უხელმძღვანელოს გუნდს და ყველა სტატუსი ამ შემთხვევაში არის პირობითი.
ირაკლი სესიაშვილი: ბუნებრივია, პოლიტსაბჭო უნდა იცვლებოდეს. ეს არის ცოცხალი ორგანიზმი და არ არის მუდმივმოქმედი საბჭო. მე პარტიის პირველივე დღიდან ამ პოლიტსაბჭოს წევრი ვარ, რაც ჩემთვის იყო ძალიან მისასალმებელი პოსტი, თუმცა ყველაფერი იცვლება. აუცილებლად უნდა მომხდარიყო განახლება. ამიტომ მე მივესალმები ამ პროცესს და დარწმუნებული ვარ, რომ საერთო პოლიტიკურ გუნდში მოხდება ყველა იმ მნიშვნელოვანი გადაწყვეტილების მიღება, რაც გააძლიერებს ჩვენს პარტიას და პარტიულ საქმიანობას.
დავით ჭიჭინაძე: ძირითადი ბირთვი ის არის, რომელიც იყო და მე ვფიქრობ, რომ ეს ბიძინა ივანიშვილის, პრემიერ მინისტრის და პარტიის ხელმძღვანელობის გადასაწყვეტია, ვისთან უფრო კომფორტულად იმუშავებენ. ჩვენი ვალია, რიგითი წევრების, მხარი დავუჭიროთ მათ არჩევანს. პრაქტიკულად ყველა უთანხმოება, რომელიც არსებობდა, ამოწურულია იმ თვალსაზრისით, რომ გვაქვს შესანიშნავი ფორმატი ყრილობის და ყრილობის შემდეგ ვფიქრობ ეს ყველაფერი თავის ადგილზე დადგება.
რომან კაკულია: პოლიტსაბჭოს დღვანდელი შემადგენლობა ზუსტად პასუხობს იმ გამოწვევებს, რომელიც დღეს არის „ქართული ოცნების“ წინაშე. პირველი, საპარლამენტო რესპუბლიკაზე გადასვლის შემდეგ ყველაზე მნიშვნელოვანია კომუნიკაცია მთავრობასთან და ახლებური გააზრება, თუ როგორ უნდა ჩამოყალიბდეს მთავრობასა და პარლამენტს შორის ურთიერთობა. სწორედ მინისტრების წარმოჩენა პოლიტსაბჭოში ამას ემსახურება და მე ვემხრობი ამას. მეორე, ძალიან მნიშვნელოვანია ისიც, რომ ბევრი კომიტეტის თავმჯდომარე იყო წარმოდგენილი პოლიტსაბჭოში და ჩვენ პარლამენტის გაძლიერების მიზნით გადავწყიტეთ, რომ მნიშვნელოვანია, ვკონცენტრირდეთ საპარლამენტო საქმიანობაზე.
ანრი ოხანაშვილი: ეს იმას არ ნიშნავს, რასაც თქვენ ამბობთ, თუნდაც ლეგიტიმურად, რომ დასვათ ეს შკითხვა, რომ ვინმე საკუთარი მოსაზრების გამოთქმის გამო არ შევიდა პოლიტსაბჭოში. ეს ასე  არ არის. არის სამართლიანი კრიტერიუმი შერჩეული, რომ კომიტეტის თავმჯდომარეებს აქვთ ძალიან ბევრი საქმე და შესაბამისად პოლიტსაბჭო იმისთვის, რომ იქნეს მოქნილი, უფრო ნაკლები შემადგენლობით უფრო ეფექტური რომ იყოს, ამისთვის მიიღო უშუალოდ პოლიტსაბჭომ ეს გადაწყვეტილება.“
„იმედის“ მთავარ გამოშვებაში ითქვა, რომ „განახლებულ პოლიტსაბჭოში ადგილი ყველასთვის ვერ მოიძებნა. მათ შორის ვერც იმ დეპუტატებისთვის, რომლებიც ღიად საუბრობდნენ, რომ ჰქონდათ პოლიტსაბჭოს წევრობის სურვილი. ერთ-ერთი ასეთი იყო ნუკრი ქანთარია, რომელმაც „ქართული ოცნების“ ოფისი გუშინ განცხადების გარეშე დატოვა. უკვე ცნობილია, რომ ამ თემაზე განცხადებას ქანთარია საკანონმდებლო ორგანოში დღეს გააკეთებს“.
--------------------------
გია ვოლსკი („იმედი“ 17:00): მე ნამდვილად დარწმუნებული ვიყავი, რომ საერთოდ პარტიული მშენებლობის საკითხებზე გაცილებით მეტი შეკითხვები იქნებოდა დღეს და მთავარი ლაპარაკი არის ის, თუ პიროვნებები რატომ გაიყვანეს, ვინ არის ნაწყენი და ნაწყენია თუ არა კონკრეტული პიროვნებები და მერე ამ ნაწყენის თემაზე რაღაც გარკვეული ზედნაშენის გაკეთება განსახილველად, საზოგადოებაში გამოსატანად. ეკა ბესელიას კომიტეტი არის წამყვანი კომიტეტი საერთოდ პარლამენტში და უამრავი საკითხები არის, რომელიც თხოულობს უშველებელ ენერგიას სამუშაოდ და ეკა ბესელიამ...
-თუმცა, აქამდეც იგივე კომიტეტს უფრო მეტი საქმეც კი ჰქონია, იყო ასეთი პერიოდებიც, თუმცა იყო საბჭოს წევრი ეკა ბესელია. 
-არა, მაშინ იყო ადამიანის უფლებების დაცვის კომიტეტის თავმჯდომარე და ამ პერიოდში პოლიტსაბჭოს საქმიანობის მოსუსტებამ და ინტენსივობის კლებამ განაპირობა ის, რომ პოლიტსაბჭო შეიცვალა საერთოდ. ასე რომ ეკა ბესელიასთან და ნებისმიერ სხვა გვართან დაკავშირებით მე არა მგონია, რომ რაიმე დამატებითი შეკითხვები გაჩნდეს და პოლიტსაბჭო არ არის ის ორგანო, რომელიც ელიტარულ ჯგუფს წარმოადგენს ისე, რომ ვთქვათ იურიდიულ კომიტეტს დაეკარგოს თავის წონა და თავის მნიშვნელობა, ისევე, როგორც ნებისმიერ დეპუტატს, ვინც დღეს არ არის პოლიტსაბჭოში და ვთქვათ წინა შემადგენლობაში იყო. თუმცა, ესენიც ჯერ-ჯერობით კანდიდატები ვართ და ყრილობა იმედია დაამტკიცებს.
-საბჭოს წევრი აღარ არის გედევან ფოფხაძეც. ხომ არ არის ეს პასუხი მის განცხადებებზე, მის ე.წ. დაუმორჩილებლობაზე?
-არ არის პოლიტსაბჭო ის სტრუქტურა, რომელშიც ყოფნა-არყოფნა წახალისებას ან სასჯელს ნიშნავს და გედიმ მე ვფიქრობ სრულფასოვანი კომენტარი გააკეთა ამასთან დაკავშირებით. ურთიერთობები რაც არსებობს გუნდს შიგნით, კომუნიკაციის საკითხებზე გვქონდა გარკვეული პრობლემები, ეს არის გუშინდელი დღე. თუ ხვალ იქნება, ესეც არ არის პრობლემა, ჩვენ ამ თემაზეც გვაქვს საკმაოდ სერიოზული და ქმედითი რესურსი, რომ ნებისმიერ საკითხს გამოეძებნოს პასუხი და გადაწყვეტილება.
-როგორ აირჩნენ ახალი წევრები? ვინ იყო დღეს ახალი წევრების წარმდგენი სხდომაზე?
-ამასთან დაკავშირებით პარტიის თავმჯდომარეს ჰქონდა ძირითადი განცხადება, პარტიის გენერალური მდივანიც იყო, აღმასრულებელი მდივანიც იყო. თავმჯდომარემ, გიორგი კვირიკაშვილმა ისაუბრა ამ საკითხთან დაკავშირებით.  ცოტა გაუგებრობა შეიქმნა იმასთან დაკავშირებით, გარეთ რომ გამოვედით ჟურნალისტებთან, რომ რატომ მოხდა, რომ 21 კაციდან თუ ჩამოვიდა რაოდენობა 15-ზე, დანარჩენი 6 ადამიანი არის ნაწყენი, თუ არ არის ნაწყენი, ამაზე იყო მთავარი საუბარი გარეთ, მაგრამ შიგნით ესეთი პათოსი და განწყობა არ ყოფილა. საქმეზე ვილაპარაკეთ, ყრილობის ორგანიზების საკითხებზე ვისაუბრეთ და პარტიის, პარტიული ორგანიზაციების მომავალ ამოცანებზე. კონფერენციები კიდევ ჩასატარებელია რამოდენიმე რაიონში, დელეგატები პრაქტიკულად შერჩეულია და ყრილობის ადგილიც და თარიღიც განვსაზღვრეთ.
-უნდა ველოდოთ თუ არა ახალ პროცესებს პარტიაში?
-მე კიდევ ერთხელ ვიმეორებ, ჩვენი მთელი საუბარი მიმდინარეობს იმის გარკვევაში, არიან თუ არა კმაყოფილები თუ უკმაყოფილოები ის ადამიანები, ვინც საბჭოში მოხდა თუ არ მოხდა და ნამდვილად არ არის ეს ის თემა, რომელიც დღეს და მე ვფიქრობ გადამწყვეტი ან რაიმე მნიშვნელოვანი ან ისეთი ხმამაღალი იქნება. თუკი რაიმე თემა არსებობს, ნუკრი ქანთარიას არც ადრე ჰქონდა პრობლემა, რომ ამ თემაზე ესაუბრა, დარწმუნებული ვარ, არც მომავალში არ ექნება ეს პრობლემა ნებისმიერ ჩვენთაგანს. რაც შეეხება იმ ადამიანებს, ვინც ფიქრობდა, რომ პოლიტიკური საბჭო უნდა ყოფილიყო რაღაც უსაზღვრო რაოდენობის ხალხის შეკრების ადგილი, მე არა მგონია, რომ რაიმე კითხვები დარჩა მას შემდეგ, რაც პოლიტსაბჭოს შემადგენლობის კანდიდატურები იქნა წარმოდგენილი. ყველაფერს თავისი მიზანი აქვს. ნებისმიერი კანდიდატი არის აწონილ-დაწონილი კანდიდატურის დაყენებამდე და მე ვფიქრობ, რომ ჩვენ ძალიან დიდ დროს ვხარჯავთ იმის გარკვევაში, ვინ არის კმაყოფილი და ვინ არის უკმაყოფილო.
- იქნება მნიშვნელოვანი ცვლილებები პარტიაში, თუნდაც საბჭოს ახალი შემადგენლობის გამოცხადების შემდეგ? მას შემდეგ, რაც ბიძინა ივანიშვილს უკვე ოფიციალურად აირჩევს პარტია თავმჯდომარედ.
-ხო რასაკვირველია, თავად ბიძინა ივანიშვილის პიროვნება არის ფაქტორი და ამ თემასთან დაკავშირებით ჩვენ გვქონდა საუბარი, თქვენ მოგეხსენებათ, რომ ბ-ნი ბიძინაც იქ იყო, საბჭოს შეხვედრას ესწრებოდა, მანაც თავისი მოსაზრებები გამოთქვა, ვისაუბრეთ პრობლემებზე, რომელიც ქვეყანას გააჩნია და არა მარტო პარტიული მშენებლობის საკითხებთან მიმართებაში და ჩვენი გეგმები სწორედაც ითვალისწინებს პირველადი ორგანიზაციების გაძლიერებას, საკადრო თემებიდან დაწყებული, დამთავრებული ყველა საკითხზე, რომელიც ჩვენს მოსახლეობას აწუხებს. მე ვფიქრობ, რომ ის ხედვები, რაზედაც საუბრობს ბ-ნი ბიძინა ივანიშვილი, ზუსტად ასახავს დღევანდელ ვითარებას თავისი ბევრი პრობლემით და იმ პერსპექტივებით და პოზიტიური ტენდენციებით, რაც ქვეყანას გააჩნია.

წყნეთი -ბეთანიის დამაკავშირებელი გზა, რომელიც 2015 წლის 13 ივნისის სტიქიის დროს დაზიანდა, თვე-ნახევარში გაიხსნება. კონსტრუქციები თანამედროვე ევროპული სტანდარტებით კეთდება და  უსაფრთხოება დაცული იქნება. პროექტისთვის დაახლოებით 26 მილიონი ლარი დაიხარჯა. 
გიორგი კვირიკაშვილი: კონსტრუქციები, რომლებიც კეთდება, თანამედროვე, ევროპული სტანდარტებით იქნება უსაფრთხოება დაცული, როგორც ქვების ცვენისგან, ასევე ნიაღვარისგან. მთლიანად ვერეს ხეობაში სრულიად ახალი კონსტრუქციები ეწყობა, რომელიც ასევე უზრუნველყოფს, რომ რაც მაშინ მოხდა, რომ მოგლეჯილი ხე-ტყის ნარჩენებმა ჩახერგეს და წყალი დაგუბდა, ასეთი რაღაც აღარ მოხდება. ბადეები იქნება დამონტაჟებული. სოფელ ახალდაბაშიც გადის ახალი გზა. რამდენიმე მუნიციპალიტეტი სარგებლობდა ამ გზით: წალკა, გარდაბანი, თეთრიწყარო და ა.შ, ამიტომ ჩვენი მოსახლეობისთვის უაღრესად მნიშვნელოვანია. ისინი ძალიან დიდ წრეს აკეთებდნენ, სახლში რომ მისულიყვნენ. ასევე მნიშვნელოვანი იქნება, რა თქმა უნდა, ტურიზმისთვის. ეს პროექტი ითვალისწინებს შემდგომში მოვლა-პატრონობის ვალდებულებასაც, რაც უკვე კომპანიას აძლევს სულ სხვა მოტივაციას, რომ უმაღლესი ხარისხით შეასრულოს გზა, რომ მომავალში ეს ექსპლუატაციის დანახარჯები იყოს ნაკლები.
მაია ცქიტიშვილი:  მუნიციპალური განვითარების ფონდი ასევე ახორციელებს ვერეს  კალაპოტის ფორმირების სამუშაოებს, ასევე ნატანების დამჭერი კონსტრუქციების სამუშაოებს, რომელიც დაიცავს  შესაძლო წყალმოვარდნისგან ვერეს კალაპოტს და აქაც ხედავთ, ძალიან ბევრი თანამედროვე ტექნოლოგია არის გამოყენებული. ეს არის ლოდების დამჭერი კედელი, რომელიც შემდგომ გართულებისგან დაიცავს ამ გზას.  ასევე არის შეტყობინების სისტემა დამონტაჟებული, რომლებიც ასევე  შესაძლო მეწყრული პროცესების თაობაზე შეგვატყობინებს და ის შლაგბაუმები, რომლებიც არის   განლაგებული დასაწყისში და ბოლოში, გადაიკეტება, თუ  რაიმე საფრთხე შეიქმნება.
კახა კალაძე: სარეაბილიტაციო სამუშაოების სრულდება. ალბათ, 13 ივნისისთვის შესაძლებელი იქნება, სრულად დამთავრებული და გახსნილი იყოს ეს მონაკვეთი. გამოყენებულია თანამედროვე ტექნოლოგიები. დაახლოებით 26 მილიონი დაიხარჯა ამ პროექტის განხორციელებისათვის და ძალიან  მალე უკვე ყველანაირად გზის საფარი იქნება დასრულებული და 13 ივნისისთვის  სავარაუდოდ გაიხსენება.

თბილისის საპატრულო პოლიცია ახალი სამხრე კამერებით აღიჭურვება. ტექნიკა   12 საათის მანძილზე ჩაწერას უწყვეტ რეჟიმში განახორციელებს, მონაცემები კი პარალელურად ცენტრალურ სერვერზე აიტვირთება. შინაგან საქმეთა სამინისტროში საპატრულო პოლიციის ერთიანი მომსახურების ცენტრის პრეზენტაცია გაიმართა. მოქალაქეები აქ სხვადასხვა სახის მომსახურებას მიიღებენ.
გიორგი გახარია: ეს გახლავთ ერთიანი სერვისების სივრცე, ცენტრი, სადაც ჩვენი მოქალაქეები სწრაფად და ეფექტურად მიიღებენ დაახლოებით 50  სხვადასხვა სახის სერვისს.  ეს ის სერვისებია, რომლებსაც დაახლოებით 25 წელია, ჩვენი მოქალაქეები  იღებდნენ თბილისში სხვადასხვა ლოკაციაში მე-12 ოთახში და ა.შ. ხარჯავდნენ ამაზე რამდენიმე დღეს. 
გიორგი კვირიკაშვილი: ძალიან მახარებს, რომ შინაგან საქმეთა სამინისტროში რეფორმები წარმატებულად მიმდინარეობს. ჩვენ გავხსენით შსს-ს საპატრულო პოლიციის  ახალი მომსახურების ცენტრი, სადაც მოქალაქეები მიიღებენ ყველა საპოლიციო მომსახურებას და დაახლოებით 500-მდე მოქალაქე შეძლებს დღის განმავლობაში აქ მომსახურების მიღებას. ის სტანდარები, რომელიც დღეს ამ მომსახურების ცენტრში იხილეთ, მათ შორის სამხრე კამერები არის მსოფლიოში  საუკეთესო სტანდარტის და დარწმუნებული ვარ, რომ ეს ცენტრი იქნება ჩვენს რეგიონში ერთ-ერთი საუკეთესო, თუ ყველაზე საუკეთესო არა. პოლიციელების პირობები, როგორც სახელფასო, ასევე  საცხოვრებელი პირობების უზრუნველყოფა სახელმწიფოსთვის  ხდება პრიორიტეტი. მქონდა გიორგი გახარიასთან საუბარი და ის მკაფიოდ იცავს პოლიციელების ინტერესებს. მქონდა ასევე საუბარი ფინანსთა მინისტრთან და მომავალში, რა თქმა უნდა თანდათანობით, სახელმწიფო გაცილებით მეტს გააკეთებს იმისთვის, რომ პოლიციელი, რომელიც სიცოცხლეს რისკავს და უშუალოდ უწევს დანაშაულთან ბრძოლა, იყოს გაცილებით უფრო მშვიდად იმაზე, რომ მისი საცხოვრებელი პირობები იქნება უზრუნველყოფილი. 
ნინო ლომჯარია:  მე ვიყავი პირველი მომხმარებელი, რომელმაც სატესტო რეჟიმში მივიღე მონაწილეობა. ვიყავი ვიდეოჯარიმის გასაჩივრებაზე მოსული. უნდა  აღვნიშნო, რომ ძალიან მომეწონა ახალი სერვისცენტრი, ვინაიდან პატრულის თანამშრომლებსა და ჩემს შორის  უფრო გამარტივებული  კომუნიკაცია შედგა.

სამი ახალგაზრდა, რომლებმაც გაურკვეველი სახეობის ნარკოტიკის მოხმარებისაგან მიიღეს ინტოქსიკაცია, კვლავ  ალადაშვილის სახელობის კლინიკაში რჩებიან. ექიმების ინფორმაციით,  ერთი მათგანის  მდგომარეობა კრიტიკულია. დანარჩენი ორი მართვით სუნთქვაზე რჩება.  პაციენტებს ცნობიერების დაბინდვა აქვთ და ამ დრომდე კომაში იმყოფებიან.
გაურკვეველი სახეობის ნარკოტიკისგან ბოლო 1 კვირის განმავლობაში ორი ახალგაზრდა გარდაიცვალა, 10-ზე მეტი კი მოიწამლა.
შს მინისტრი გაურკვეველი ნივთიერებით ორი ახალგაზრდის გარდაცვალების ფაქტს ადასტურებს და  ამბობს, რომ გამოძიება ნარკოტიკებით ინტოქსიკაციის ვერსიაზეც მუშაობს. რაც შეეხება ვებ გვერდს, რომლის საშუალებითაც ხდება ნარკოტიკული საშუალებების ონლაინ შეძენა, გიორგი გახარიას თქმით, ასეთი ვებ გვერდი დაბლოკვების მიუხედავად მაინც არსებობს.
გიორგი გახარია: ამ საიტთან დაკავშირებით ჩვენ კომუნიკაციის მარეგულირებელთან ერთობლივად უკვე ვიმუშავეთ და ეს საიტი დავბლოკეთ, თუმცა მოგეხსენებათ, რომ თანამედროვე ტექნოლოგიების პირობებში არსებობს სხვადასხვა გზა გვერდის ავლით იგივე საიტზე მოხვედრის. ჩვენ ამ პროცესში ვართ დღესაც. ის ელექტრონული სივრცე, სადაც მსგავსი დანაშაული ხდება, მისი სრულად გაკონტროლება სამწუხაროდ დღევანდელი ტექნოლოგიების განვითარების დონეზე შეუძლებელია“.
„კურიერის“ მთავარ გამოშვებაში ითქვა, რომ „გახარიას უწყება უძლურია. ინტერნეტ სივრცის გარდა პოლიცია ვერ აკონტროლებს ვერც ნარკოტიკის მიწოდების პროცესს. სქემა მარტივი და ნარკოკურიერებისთვის უსაფრთხოა, მაგრამ სცადა თუ არა მისი გაშიფვრა შსს-მ, უცნობია“.
ნარკოპოლიტიკაზე მომუშავე არასამთავრობო ორგანიზაციები ამბობენ, რომ საშიში ნარკოტიკით ბაზარი მას შემდეგ შეივსო, რაც მთავრობამ კლუბური ნარკოტიკის დეკრიმინალიზაციაზე უარი თქვა. ამ ბრალდების მიუხედავად, შს მინისტრის მოადგილე ამბობს, რომ მთავრობა არ აპირებს მარიხუანას გარდა სხვა ტიპის, თუნდაც კლუბური ნარკოტიკის დეკრიმინალიზაციის საკითხი განიხილოს. 
ნათია მეზვრიშვილი: შსს-ს პოზიციაა, რომ მძიმე ნარკოტიკებთან მიმართებით ჩვენი პოზიცია უნდა იყოს  მკაცრი. ეს ეხება არა მხოლოდ შეძენა-შენახვა-გასაღებას, არამედ საუბარია იმაზეც, რომ ჩვენ არ ვიზიარებთ იმ პოზიციას, რომ მძიმე ნარკოტიკებთან მიმართებით ლიბერალური მიდგომები უნდა იქნეს შემუშავებული.

ნინო ლომჯარია ამბობს, რომ საჩივრები, რომლებიც სააგენტოში შედის, გამოუძიებელია და ექიმებს, რომელთა სავარაუდო სამედიცინო შეცდომებზეცაა საუბარი, ლიცენზიაც კი არ უჩერდებათ. ლომჯარიას თქმით, დაზარალებულები ფიქრობენ, რომ რეგულირების სააგენტოში მყოფი ადამიანები საკუთარ კოლეგებს შესაძლოა, ხელს აფარებდნენ.
ნინო ლომჯარია: გადაწყვეტილების მიღების პროცესში მათი ჩართულობის შესაძლებლობა ნაკლებად არის. ამიტომ ეს უქმნით მათ განწყობებსა და შთაბეჭდილებებს, რომ შესაძლებელია, სააგენტოში მყოფი წევრები, რომლებიც ასევე პროფესიით ექიმები არიან და შესაბამისად იმ ადამიანების კოლეგები არიან, ვის წინააღმდეგაც საჩივრებია შეტანილი, მათ აქვთ განწყობა, რომ შესაძლებელია, ვიღაცა ვიღაცას ხელს აფარებდეს.
დავით სერგეენკო: ნებისმიერ საქმეს თავისი სპეციფიკა აქვს და სპეციფიკაში ჩახედვის გარეშე უბრალოდ არ შეიძლება ბრალის დადება არაეფექტიან მუშაობაზე ან ხელოვნურ გაჭიანურებაზე. რეგულირების სააგენტო არის ორგანიზატორი იმ სისტემის, რომელიც განიხილავს ასეთ შეცდომებს. ეს არის პროფესიული განვითარების საბჭო, რომლის თავმჯდომარეც გახლავართ მე და მე ვაგებ პასუხს.
თეიმურაზ პირველაშვილი: შეუძლებელია, ვინმემ ხელი დააფაროს ექიმებს, რადგან სააგენტო თითეულ შემთხვევას სწავლობს სამედიცინო დოკუმენტაციაზე დაყრდნობით. საბოლოოდ გადაწყვეტილებას იღებს პროფესიული განვითარების საბჭო, რომელიც სამინისტროს უმაღლესი სათათბირო ორგანოა და ამ საბჭოს თავმჯდომარე გახლავთ ბ-ნი დავით სერგეენკო.

ამის შესახებ ეროვნული ბანკის პრეზიდენტმა ზუგდიდში მონეტარული კომიტეტის სხდომაზე განაცხადა. კობა გვენეტაძის თქმით, არსებული პროგნოზებით, სხვა თანაბარ პირობებში წლის განმავლობაში ინფლაციის მაჩვენებელი მიზნობრივ დონესთან ახლოს შენარჩუნდება.
კობა გვენეტაძე: მაღალი ტემპით იზრდება ექსპორტი, საკმაოდ მაღალია ტურისტების შემოსვლა და შემოსავლები ტურიზმიდან, თუმცა აქვე უნდა აღვნიშნო, რომ წინა წელთან შედარებით იმპორტიც უფრო მაღალი ტემპით იზრდება.“
ამავე დროს, ეროვნული ბანკის პრეზიდენტი საბანკო სექტორისთვის დაწესებული ახალი რეგულაციების გადავადებას გამორიცხავს. საუბარია პასუხისმგებლიან დაკრედიტებაზე, რომლის მიხედვითაც შემოსავლის დამადასტურებელი დოკუმენტაციის წარდგენის გარეშე სესხი არ გაიცემა. პროცესის გადავადებას საბანკო სექტორი ითხოვდა. ასევე გაჩნდა ვარაუდები, რომ ახალი რეგულაციები ე.წ. მევახშეების გააქტიურებას გამოიწვევს. გვენეტაძე ამ რისკებს სახიფათოდ არ მიიჩნევს და ამბობს, რომ ახალი წესები საერთაშორისო სტანდარტებს ეფუძნება. 
კობა გვენეტაძე: არსებობს საკითხი ჭარბვალიანობისა მსესხებლების გარკვეულ ფენაში და აქედან გამომდინარე, აუცილებელია გარკვეული ზომების მიღება. შავი ბაზარი ე.წ. და ჩრდილოვანი ბაზარი ყოველთვის არსებობდა და რა თქმა უნდა ახლაც არსებობს, მაგრამ არ ვფიქრობთ, რომ არის ძალიან დიდი რისკი იმის, რომ მიუხედავად იმისა, რომ მოთხოვნა ასეთ სესხებზე იქნება, ეს შავ ბაზარზე გადაინაცვლებს.

ევროპის საინვესტიციო ბანკი სრულად უჭერს მხარს რეფორმას, რომელიც საშუალო და მცირე ბიზნესის ხელშეწყობას და მათ სასტარტო კაპიტალზე წვდომის უზრუნველყოფას ეხება. განცხადება ფინანსთა მინისტრის და ევროპის საივესტიციო ბანკის ვიცე პრეზიდენტის შეხვედრის შემდეგ გაკეთდა. აღინიშნა, რომ ამ ფინანსურ ინსტიტუტთან საქართველომ მნიშვნელოვნად გაზარდა თანამშრომლობის ფორმატი. წელს ევროპის საინვესტიციო ბანკი ინფრასტრუქტურულ პროექტებზე 250 მილიონ ევროს გამოყოფს.
მამუკა ბახტაძე: ევროპის საინვესტიციო ბანკი დაახლოებით 250 მილიონის დახარჯვას გეგმავს ინფრასტრუქტურულ პროექტებში საქართველოში, რაც არის ძალიან მნიშვნელოვანი წინსვლა. ჩვენ ვსაუბრობთ ინიციატივაზე, რომელიც შეეხება და საშუალებას მისცემს ქართველ მცირე მეწარმეებს, წვდომა ჰქონდეთ იაფიან კაპიტალსა და იაფიან ფულზე. ევროპის კომისიის ფარგლებში ევროპის საინვესტიციო ბანკი იხილავს შესაძლებლობას, რომ საქართველოში დავიწყოთ ჩვენ მსგავსი ტიპის ფინანსური სქემების დანერგვა. 
ვაზილ ჰუდაკი: შეხვედრაზე ვისაუბრეთ ორ მთავარ საკითხზე. პირველი ეს არის ინფრასტრუქტურა, მათ შორის საგზაო დერეფნის განვითარება და ამ მიმართულების ევროპის საინვესტიციო ბანკის მხარდაჭერა. მეორე საკითხი გახლდათ მცირე და საშუალო ბიზნესის მხარდაჭერა საქართველოში. საბოლოო ჯამში ეს იყო ძალიან კარგი შეხვედრა, რომელმაც დაადასტურა, რომ ჩვენი თანამშრომლობა მომავალში აქტიურად გაგრძელდება.“
გარდა ამისა, შესაძლოა, ევროპის საინვესტიციო ბანკმა თბილისში საზოგადოებრივი ტრანსპორტის გაუმჯობესების პროექტი 100 მლნ. ევროთი დააფინანსოს. ამის შესახებ ჟურნალისტებს ორგანიზაციის ვიცე პრეზიდენტმა განუცხადა. საუბარია მეტროს მოდერნიზებაზე და სამარშრუტო ტაქსების ჩანაცვლებაზე ელ. ავტობუსებით. ჰუდაკი ვარაუდობს, რომ შესაძლოა საქართველოში ელექტრო ავტობუსების წარმოებაც გახდეს შესაძლებელი და პროდუქცია ექსპორტზე გავიდეს. ევროპის საინვესტიციო ბანკი სხვა პროექტების დაფინანსებსაც გეგმავს, მათ შორის ჰესების, გაზსაცავისა და გზების მშენებლობას. 
ვაზილ ჰუდაკი: საქართველო კავკასიისა და ევრაზიის რეგიონში ჩვენი პარტნიორია. ჩვენი პროექტების მოცულობა მილიარდ-ნახევარ ევროს აღწევს. ერთ სულ მოსახლეზე ჩვენი ინვესტიციები საქართველოში აღმოსავლეთ პარტნიორობის ქვეყნებს შორის პირველ ადგილზეა. ძალიან საინტერესო პროექტები გვაქვს თბილისის ახალ ხელმძღვანელობასთან, კახა კალაძესთან. ჩვენ ვხედავთ კარგ შესაძლებლობას საზოგადოებრივ ტრანსპორტთან მიმართებაში. მაგალითად,  გვჯერა, რომ ე.წ. მარშრუტკების ჩანაცვლება ელ. ავტობუსებით კარგი და ინოვაციური გზაა. ეს სუფთა ტრანსპორტია. ეს არ ნიშნავს მხოლოდ ავტობუსების იმპორტს, არამედ საქართველოში მათ წარმოებასაც.

გიორგი გოგაძე: გამოძიება არის აქტიურ ეტაპზე და მინდა გითხრათ, რომ ჩიხში არ არის შესული.
-არის თუ არა სავარაუდო ბრალდებული?
-ამ ეტაპზე არ არის, ჯერ-ჯერობით. 
გიორგი გახარია: როგორც პროკურორმა, რა თქმა უნდა მე არც დაგიდასტურებთ და არც უარვყოფ იმას, დატოვა ამ ადამიანმა თუ არა ქვეყანა. ერთ რამეს გეტყვით, რომ უკვე დასრულებით ფაზაშია გადასული გამოძიება და მე იმედი მაქვს, რომ უახლოეს პერიოდში ჩვენ შევიტყობთ გარკვეულ ახალ ნიუანსებს ამ გამოძიებასთან დაკავშირებით.

თამბაქოს მოწევა დახურულ სივრცეებში აიკრძალა. ერთი წლის წინ მიღებული კანონი ძალაში შევიდა. ამოქმედდა კანონის ის მუხლიც, რომლის თანახმადაც თამბაქოს რეკლამირება იკრძალება.
საცხოვრებელი სახლები, პენიტენციური დაწესებულებები და წინასწარი დაკავების იზოლატორები - მხოლოდ ეს არის ის ჩამონათვალი, სადაც დღეიდან მოწევაა დასაშვები. 85 ხმით მიღებული საკანონმდებლო ცვლილებათა პაკეტი ოფიციალურად ძალაში შევიდა. რა შეეხება აღსრულების მექანიზმს, როგორც კანონშია ნათქვამი, ზედამხედველობა კანონს უნდა გაუწიოს შსს-მ და საპატრულო პოლიციამ. კანონის მიხედვით, სხვადასხვა დაწესებულებების ადმინისტრაციამ კანონდარღვევის შემთხვევაში კანონდამრღვევ პირს უნდა მოუწოდოს აღნიშნული ფაქტის შეწყვეტისაკენ, ხოლო თუ ის არ დაემორჩილება ადმინისტრაციას, უნდა გამოიძახოს საპატრულო ეკიპაჟი, რომელიც ადგილზე გამოწერს ჯარიმას. ფიზიკური პირის შემთხვევაში ჯარიმა შეადგენს 50 ლარს, ხოლო იურიდიული პირის შემთხვევაში, რომელიც არ შეატყობინებს აღნიშნულ დანაშაულს საპატრულო პოლიციას, ჯარიმა 500-დან 5 000 ლარამდე იქნება. როგორც აღსრულებაში ჩართული ყველა უწყება თანხმდება, იმის გარდა, რომ საპატრულო პოლიციამ უნდა შეასრულოს თავისი როლი, ასევე მნიშნელოვანია, რომ აღნიშნულ საქმეში ჩაერთოს სამოქალაქო საზოგადოება და მათ ითანამშრომლონ საპატრულო პოლიციასთან.
დავით სერგეენკო: ასეთი ტიპის შეზღუდვები მნიშვნელოვნად ამცირებს თამბაქოს მოხმარებას, ისევე როგორც მნიშვნელოვნად ამცირებს თამბაქოთი გამოწვეულ ზიანს. წინასწარი კვლევებით და გათვლებით,  ამ აკრძალვებმა მომავალი პერიოდის განმავლობაში ათეულ ათასობით ჩვენი თანამოქალაქის სიცოცხლე უნდა გადაარჩინოს. ამიტომ ვისარგებლებ შემთხვევით და ყველას ვთხოვ და  მოვუწოდებ, რომ დაიცვან ეს  მარტივი, მაგრამ ძალიან მნიშვნელოვანი წესები. 
გიორგი გახარია: მინდა ჩვენს სამოქალაქო საზოგადოებას ვთხოვო ამ საქმეში გვერდში დგომა, რამეთუ ეს არის ჩვენი ერთობლივი ამოცანა, იმიტომ რომ ჩვენ იმ შემთხვევაში, როდესაც მოქალაქეები ამ მიმართულებით დაგვეხმარებიან, უფრო მეტ დროს დავუთმობთ სხვა ასევე მნიშვნელოვანი საკითხების პრევენციას.
აკაკი ზოიძე: ამოქმედდა არა აკრძალვების, არამედ ურთიერთპატივისცემის და ურთიერთსოლიდარობის კანონი, საკანონმდებლო ნორმა, რომლითაც ჩვენი მწეველი მოქალაქეები დაიცავენ ჩვენი არამწეველი მოქალაქეების ჯანმრთელობას.  მწეველი მოქალაქეები უნდა გამოვიდნენ გარეთ და მოწიონ. არ იქნება არც ცალკე ზონები, არ იქნება  ცალკე ოთახები, იმიტომ, რომ  ცალკე ოთახების არსებობა არის ილუზია. თამბაქოს კვამლს ვერ დაიჭერს ვერანაირი  ვენტილაციის სისტემა.
არჩილ თალაკვაძე: ეს რეგულაციები შეამცირებს დაავადებების ტვირთს, გადაარჩენს ბევრი ადამიანის სიცოცხლესა და ჯანმრთელობას და დაზოგავს საჯარო დანახარჯებს, რომელიც დღეს ბიუჯეტიდან ეხარჯება სახელმწიფოს. რა თქმა უნდა, ამ ცვლილებებით საქართველო უერთდება ევროპულ ოჯახს, იმ საერთაშორისო სტანდარტებს, რომელიც მსოფლიოში უკვე წლების განმავლობაში მოქმედებს.
გიორგი ბახტურიძე: ეს კანონი რეალურად მართლა გაათავისუფლებს შენობებს თამბაქოს კვამლისაგან. რაც შეეხება მოწევის გადაგდებას, რა თქმა უნდა, იქნება გარკვეული რიცხვი მწეველებისა, რომლებიც შეამცირებს მოწევას და ძალიან მცირე რიცხვი იქნება, რომლებიც საერთოდ დაანებებს თავს, იმიტომ რომ  ეს გახლავთ საკმაოდ სერიოზული ნარკოდამოკიდებულება.

დღეს პრეზიდენტს პარლამენტში  ელოდებიან. მარგველაშვილის გამოსვლა 12  საათისთვისაა დაგეგმილი. სიტყვით გამოსვლას პრემიერ მინისტრი და მინისტრთა კაბინეტის წევრები დაესწრებიან. მარგველაშვილის მოხსენების შემდეგ გაიმართება დებატები. „კურიერის“ მთავარ გამოშვებაში ითქვა, რომ „თუ პრეზიდენტის მიმართვა თავშეკავებული იქნება, „ქართული ოცნება“ არ აპირებს კონფრონტაციის გამწვავებას“. „კურიერს“ წყარო „ქართული ოცნებიდან“ უყვება, რომ პარტიის ლიდერებს გამოსვლის ორი ვერსია აქვთ - მწვავე და ნეიტრალური. რომელს გააჟღერებენ საპარლამენტო ტრიბუნიდან, ეს მეოთხე პრეზიდენტის ბოლო მოხსენების შინაარსზეა დამოკიდებული. თუ მარგველაშვილი „ქართული ოცნების“ გუნდს მწვავედ გააკრიტიკებს, პასუხიც შესაბამისი იქნება. ახლა უმრავლესობის 116-ივე დეპუტატი 12 საათს ელოდება, როდესაც პრეზიდენტის მოხსენება უნდა დაიწყოს.
საკანონმდებლო ორგანოში პრეზიდენტის გამოსვლამდე ერთი დღით ადრე ადმინისტრაციამ არ დააკონკრეტა, რაზე ისაუბრებს გიორგი მარგველაშვილი. 
აბაშიშვილი: პრეზიდენტის გამოსვლა შეეხება ქვეყნის საშინაო და საგარეო პოლიტიკის აქტუალურ საკითხებს, ყველა იმ საკითხს, რომელიც თითოეული მოქალაქისთვის და ქვეყნისთვის მნიშვნელოვანია. ცალკეული პოლიტიკოსები, პრეზიდენტს ჯერ რომ არ უთქვამს და არ უფიქრია, იმის შესახებ წინასწარ საუბრობენ ხოლმე. მსგავსი რამ ამ წლების განმავლობაშიც კი არ უთქვამს, პირიქით, ჩვენი მხრიდან ყოველთვის ფიქსირდებოდა პოზიცია, ყოველთვის ვემხრობოდით დებატებს და მხარს ვუჭერდით ყველა წინადადებას, რომელიც დაკავშირებული იყო დებატებთან, არა მხოლოდ საპარლამენტო პროცესში, არამედ ზოგადად ძალიან მივესალმებით პოლიტიკაში დებატების კულტურის ჩამოყალიბებას, ღია დისკუსიას და ცხადია, ამისთვის ჩვენ ყველაფერს გავაკეთებთ. ასე რომ შემხვედრ ნაბიჯებს ველოდებით.
ანრი ოხანაშვილი: არის ძალიან ბევრი საკითხი, რომელიც საზოგადოებას აწუხებს. შესაძლოა გაჟღერდეს ალბათ მოხსენების დროს, ჩვენმა კოლეგამ ან მე გავაჟღეროთ ასევე პოზიცია შეწყალებებთან დაკავშირებით. იქნება კიდევ ბევრი სხვა საკითხი, რომელიც დამოკიდებული იქნება პირველ რიგში პრეზიდენტის გამოსვლაზე, რა საკითხებზე გაამახვილებს პრეზიდენტი ყურადღებას და შესაბამისად, ჩვენ იმ  საკითხების ირგვლივ და ასევე სხვა საკითხებთან მიმართებაშიც ვიმსჯელებთ და გვექნება დებატები. 
ეკა ბესელია: ეს არ იქნება არც პოლიტიკური შურისძიება, არც პოლიტიკური იერიში, არც თავდასხმა. ეს იქნება ძალიან პრინციპული, თემატური, პრობლემური საკითხების  და ინსტიტუციური თანამშრომლობის პროცესში დანახული პრობლემები, რომელიც იყო რიგ შემთხვევებში საზიანო. მე ბევს საკითხზე ვსაუბრობ. ვსაუბრობ იგივე იმ კონსტიტუციური უფლებამოსილების გამოყენების ფარგლებში, ვეტოებთან დაკავშირებით და ბევრი სხვა თემაა.
ენძელა მაჭავარიანი: მან თქვა, რომ ის არ შევიდოდა ამ სასახლეში, იმიტომ, რომ თავისი მოსაზრებები ჰქონდა, ბოროტების ბუდეც კი უწოდა, როდესაც პირველად მოვიდა პრეზიდენტის პოსტზე და იმის მერე მშვენივრად გრძნობს თავს. რასაც დაგვპირდა, ის პირობები არ შეასრულა. ამის შემდეგ მისი გამოსვლა პარლამენტში არის ფორმალობა. პრეზიდენტის ინსტიტუტს პატივს ვცემ, ხალხის არჩევანს პატივს ვცემ, მივალ და დავესწრები ამ გამოსვლას, მაგრამ მე მასთან კითხვები არ მაქვს. ყველაფერი გარკვეულია მისი ქმედებებიდან. 
ოთარ კახიძე: ჩვენი ადრესტია, რა თქმა უნდა, მთავრობა. რაც შეეხება პრეზიდენტს, მას აქვს თავისი წილი პასუხისმგებლობა, მათ შორის პოლიტიკური დევნის საკითხშიც, კრიმინალის ზრდის მიმართებაშიც და სხვა საკითხებზეც. რა თქმა უნდა, პასუხისმგებლობას თავის წილს ვერც პრეზიდენტი გაექცევა, მაგრამ „ევროპული საქართველოს“ მთავარი სამიზნე და პასუხისიმგებლობა ვისზეც არის, ეს არის საქართველოს მთავრობა.
რომან გოცირიძე: პრეზიდენტთან დაკავშირებით კითხვები იქნება ის, თუ როგორ მიაჩნია მას მთელი ამ ექვსი წლის განმავლობაში „ქართული ოცნების“ საქმეები, შეეძლო თუ არა მას, უფრო მეტად ემხილა დღევანდელი ხელისუფლების წარუმატებლობა, რა დააკლო და მომავალში რა უნდა გაკეთდეს, რომ ქვეყანამ მოიცილოს არაფორმალური მმართველობა. მთავარი მოხსენების შინაარსი იქნება ერთის მხრივ ჩვენება იმისა, რომ „ქართულმა ოცნებამ“ შეიყვანა ქვეყანა კრიზისში და მეორე ასევე ჩვენი პოზიტიური გეგმების ჩვენება, თუ რა შეგვიძლია ჩვენ.
სალომე სამადაშვილი: პრობლემებზე პასუხისმგებელი არის ხელისუფლება და ჩვენ არ ვაპირებთ, რომ მივცეთ შესაძლებლობა უმრავლესობას, რომ დადგას სპექტაკლი, სადაც შეეცდება, რომ პრეზიდენტს დააკისროს პასუხისმგებლობა იმ გადაწყვეტილებებზე და იმ ვითარებაზე, რომელიც ქვეყანაში არის შექმნილი სწორედ „ქართული ოცნების“ მმართველობის შედეგად.
ანრი ოხანაშვილი: ნაციონალურ მოძრაობას დიდი ხანია უკვე აღარაფერი დაეჯერება, შესაბამისად, ნაციონალური მოძრაობის მოსაზრებებსა და პოზიციებს, თხოვნა მექნება, რომ მთლად ნუ გაითვალისწინებთ და სერიოზულად ნუ მიუდგებით. ჩვენ გვექნება შინაარსობრივი დებატები.
ადა მარშანია: ჩვენი ქვეყნის გამთლიანების საკითხი, ამ თემაზე და საკითხზე როგორ ისაუბრებს პრეზიდენტი, ეს გვაინტერესებს ჩვენ პირველ რიგში და თემები, რომლებიც შეიცავს ამ ქვეყნის გამთლიანების საკითხს. ანუ ჩვენი სწრაფვა ნატოსკენ, რამდენად ეს გვეხმარება  ჩვენ თუ ხელს გვიშლის.  
გიორგი ტუღუში: უმრავლესობა, როგორც ყოველთვის, ეცდება, დისკრედიტაცია მოახდინოს პრეზიდენტის ინსტიტუტის. ჩვენთვის მთავარი არის რეალურად, რომ დავსვათ ის კითხვები, რომლებიც აწუხებს ხალხს. ეს არის მძიმე სოციალური ფონი, მომატებული კრიმინალი, რომელიც გუშინდელ გამოქვეყნებულ კვლევაში ხედავთ, რომ მოსახლეობის 60% -ზე მეტს აწუხებს რეალურად ეს სიტუაცია და მივიღოთ პასუხები ხელისუფლებისგან.
მამუკა მდინარაძე: პოლიტიკური დებატები შეეხება შეწყალების  საკითხებს, მის მიერ განხორციელებულ კონკრეტულ მოქმედებებს. ჩვენ დარწმუნებული ვართ, რომ გვექნება საქმიანი საუბარი. ეს არის მისი ბოლო გამოსვლა საქართველოს პარლამენტში და ამიტომ სხვადასხვა ძალიან ბევრი კითხვა დაისმება მისი მისამართით.

ხმაური იყო ადამიანის უფლებათა დაცვის  კომიტეტის სხდომაზე. სოფო კილაძეს „თანასწორობის მოძრაობის“ წევრები დაუპირისპირდნენ. ლგბტ-ების უფლებების დამცველებმა სხდომაზე დასწრება თავად მოითხოვეს. ხმაური კი სოფო კილაძის მისამართით მათ მიერ დასმულ კითხვას და პლაკატების გაშლას მოჰყვა.
პარლამენტთან სამოქალაქო აქტივისტებმა ადამიანის უფლებათა დაცვის კომიტეტის თავმჯდომარის გადადგომა მას შემდეგ მოითხოვეს, რაც სოფო კილაძემ თქვა, რომ 17 მაისს ჰომოფობიასთან და ტრანსფობიასთან ბრძოლის დღის აღნიშვნას არ აპირებს. აქციის მონაწილეები მისთვის სირცხვილის დერეფნის მოწყობას გეგმავდნენ, თუმცა ადგილზე მობილიზებულმა პოლიციამ მათ ამის შესაძლებლობა არ მისცა.
გიორგი თაბაგარი: ჩვენ შევიკრიბეთ იმისთვის, რომ გავაპროტესტოთ ადამიანის უფლებათა დაცვის კომიტეტის და მისი თავმჯდომარის სრულიად თავგასული განცხადება. ამ ადამიანის საქმიანობას არაფერი აქვს საერთო ადამიანის უფლებების დაცვასთან. ეს არის სამარცხვინო ლაქა ქართული პარლამენტარიზმის ისტორიაში და „ქართულმა ოცნებამ“ და ზოგადად პარლამენტის წევრებმა უნდა გადააყენონ იგი დაკავებული თანამდებობიდან.
ლგბტ: დღეს, როდესაც კახეთში ჩემ მშობლებთან არ შემიძლია მისვლა,  იმიტომ, რომ საფრთხის შემცველია, აი ეს არის  განსხავება, მაგრამ თქვენ ვერასოდეს ვერ გაიგებთ ამას.  ვერც იმას გაიგებთ, ეხლა მე  რა მიჯდება აქ ჯდომა და ამის საუბარი, იმიტომ, რომ აქაც ძალიან დიდი პრობლემები შემექმნება. ამას ვერასოდეს ვერ გაიგებთ, იმიტომ რომ თქვენ ხართ მდედრი ჰეტეროსექსუალი ადამიანები, რომლებსაც ეს  პრივილეგია გაქვთ სულით ხორცამდე. უმაქნისი და სამარცხვინო  - სამარცხვინოდ დარჩება ისტორიაში სოფო კილაძე.
ლგბტ: გაგვეცით კითხვებზე პასუხი! თქვენ პოლიტიკური მოღვაწეობა დასამარდება, იმიტომ, რომ  თქვენ ხართ სამარცხვინო თავმჯდომარე. წადით, გადადექით!
სოფო კილაძე: უზენაესი არის საქართველოს კონსტიტუცია და  ყველა კანონმდებლისთვის ასე უნდა იყოს. კონსტიტუციაში წერია, რომ ყველა ადამიანი არის თანასწორი. მე გაგეცით კითხვაზე პასუხი. დანარჩენი, ძალიან გთხოვთ, რომ ყველამ დავიკავოთ ჩვენ ჩვენი  ადგილი.“
ხმაურის შემდეგ სხდომა დროებით შეწყდა. 
ანა სუბელიანი: საქართველოს პარლამენტმა გაათავისუფლოს სოფიო კილაძე, რადგან მისი  საქმიანობა და ღირებულებები  სრულიად არ შეესაბამება ადამიანის უფლებებისა და თანასწორობის პრინციპებს. სოფიო  კილაძე, რომელიც პოზიციონირებს, როგორც ადამიანის უფლებების დამცველი და სწორედ  ადამიანის უფლებების დაცვა არის მისი სამუშაოს მთავარი მიზანი და ამაში იღებს ის ხელფასს, ის  არის ერთ-ერთი მოწინავე ადამიანის უფლებების დარღვევის საქმეში საქართველოში.
ოთარ კახიძე: ადამიანის უფლებათა კომიტეტის თავმჯდომარე უნდა იყოს უმცირესობათა დამცველი, უნდა იყოს სამოქალაქო სექტორის ადამიანის უფლებათა პროფილური ორგანიზაციების მოკავშირე, სახალხო დამცველის პარტნიორი და არა სუსის, არა შავრაზმელების, არა ჰომოფობებისა და ქსენოფობების ინტერესების გამტარებელი.
სოფო კილაძე: არავითარი ჰომოფობიური განცხადება არ გაკეთებულა და  ზოგადად, უფლებების თემასთან დაკავშირებით ყველა ადამიანს თავისი მოსაზრება აქვს და გასაგებია, რომ ჩვენ ვართ ის კომიტეტი, რომელმაც თითოეული ადამიანი უნდა დავიცვათ, მაგრამ ასეთი ფორმა არის მიუღებელი, როცა მართლა, არავინ ჩვენი კომიტეტიდან არც ჩაგრავს ამ ადამიანებს, არც არავითარი განცხადება ისეთი არ გაკეთებულა. ეს უფრო ჰგავს ალბათ მართულ პროცესებს.
ნინო ლომჯარია: ლგბტ თემი არის, ალბათ, ერთ-ერთი ყველაზე მოწყვლადი თემი საქართველოში, რომელიც ყველაზე ხშირად ექვემდებარება დისკრიმინაციას. რაც შეეხება 17 მაისის აღნიშვნას, ამ შემთხვევაში ვფიქრობ, რომ სახელმწიფომ უნდა გაატაროს ყველა ზომა, რომ ნებისმიერ პირს ჰქონდეს მშვიდობიანი შეკრებისა და გამოხატვის უფლება.“
ხმაურიან სხდომას წინ უძღოდა  ხმაურიანი აქცია და კვერცხების სროლა  პარლამენტთან. „თანასწორობის მოძრაობის“ წევრები სწორედ სოფო კილაძის გადადგომის მოთხოვნით შეიკრიბნენ საკანონმდებლო ორგანოსთან. ორგანიზაციის წევრები ამბობდნენ, რომ ადამიანის უფლებათა დაცვის კომიტეტის თავმჯდომარის საქმიანობა თავად ადამიანის უფლებებისა და თანასწორობის პრინციპებს ეწინააღმდეგება. აქციის წევრების თქმით, სოფო  კილაძემ  17 მაისის აღნიშვნასთან დაკავშირებით  ჰომოფობიური განცხადება გააკეთა, რამაც მათი პროტესტი გამოიწვია. აქციის მონაწილეებს მართლმადიდებელ მშობელთა კავშირის  წევრები დაუპირისპირდნენ, რომლებმაც პარალელურად კონტრაქცია გამართეს. მათ ლგბტ პროპაგანდა გააპროტესტეს. ამის შემდეგ აქციაზე  ვითარება დაიძაბა.  სამართალდამცველებმა აქციის სამი მონაწილე დააკავეს.  
დღის მეორე ნახევარში 29 არასამთავრობო ორგანიზაციამ სოფო კილაძის კომიტეტის თავმჯდომარის თანამდებობიდან გადადგომის მოთხოვნით განცხადება გაავრცელა. „კილაძის გამონათქვამებმა თუ ინიციატივებმა არაერთხელ გამოიწვია საზოგადოების ცალკეული ჯგუფების, მათ შორის არასამთავრობოების პროტესტი. კრიტიკას ვერ უძლებს მის მიერ სხვადასხვა დროს გაკეთებული განცხადებები ჰუმანური ნარკოპოლიტიკის ინიციატივებთან დაკავშირებით და საჯარო დისკუსიებისას მის მიერ გამოყენებული ტერმინოლოგია. კომიტეტის თავმჯდომარის საქმიანობა და საჯარო განცხადებები მიუთითებს იმაზე, რომ მისი პირადი დამოკიდებულება ადამიანის ჰუნდამენტურ უფლებებთან სრულიად შეუსაბამოა მის ამჟამინდელ თანამდებობასთან. ხელმომწერი ორგანიზაციები მივიჩნევეთ, რომ ადამიანის უფლებათა დაცვის და სამოქალაქო ინტეგრაციის კომიტეტის თავმჯდოამრემ უნდა დატოვოს თანამდებობა და კომიტეტის თავმჯდომარედ შეირჩეს პირი, რომელსაც აქვს ადამიანის ფუნდამენტურ უფლებებზე მართებული ხედვა და რომლის მიზანიც საქართველოში ადამიანის უფლებების დაცვა იქნება“, - წერია განცხადებაში, რომელსაც ხელს აწერენ საია, ფონდი ღია საზოგადოება საქართველო, საერთაშორისო გამჭირვალობა, კონსტიტუციის 42-ე მუხლი და სხვა.

სააკაშვილის კიდევ ერთი მიმართვა საბანკო სექტორში არსებული ვითარების შესახებ. ნაცმოძრაობის ლიდერი ეროვნული ბანკის მიერ სესხის გაცემის ახალ რეგულაციებს ეხმაურება. ის ამბობს, რომ შეზღუდვები ბიძინა ივანიშვილის პირადი მითითებით დაწესდა და მოსახლეობის ისედაც მძიმე სოციალურ მდგომარეობას კიდევ უფრო დაამძიმებს.
სააკაშვილი: ივანიშვილის დავალებით საქართველოს ეროვნულმა ბანკმა დააწესა ახალი რეგულაციები, რომლითაც შეუზღუდა მთელი რიგი კატეგორიების მოქალაქეებს სესხების აღება. მთელ რიგ ჩვენ თანამოქალაქეებს უთხრეს, რომ თქვენ საერთოდ აღარ გეკუთვნით სესხი, საერთოდ აღარ შემოგიშვებთ ბანკში და თქვენ ხართ განწირული სიღარიბისთვის. თქვენ ვერ შეძლებთ, განვადებით იყიდოთ რამე საქონელი, თქვენ ვერ შეძლებთ ელემენტალური რაღაცებისთვის, ბიზნესისთვის თუ პირადი მოხმარებისთვის ბანკიდან წამოიღოთ ფული. შეზღუდვები მოქმედებს, პირდაპირ პროფესიებია ჩამოთვლილი: ტაქსის მძღოლებზე და დღეს მრავალი ათასი ადამიანი იძულებულია ტაქსზე ისხდეს, რადგან ეს არის შემოსავლის ერთადერთი წყარო, ძიძებზე, რადგან ბევრი ადამიანი დასაქმებულია ძიძად, სხვა სამუშაო რომ არაა, ხელოსნებზე და უამრავ სხვა კატეგორიაზე საქართველოს მოქალაქეების. ეს არის იმ არადამიანური კურსის შემდგომ კიდევ უფრო მეტად გაღრმავება.
მარტო წინა ერთ თვეში ივანიშვილის ქონება გაიზარდა 50 მილიონით და ეს იმ ფონზე, როდესაც ამავე წლებში საქართველოს ვალი, ე.ი. თითოეული ჩვენგანის ვალი, გაიზარდა 9 მილიარდიდან 18 მილიარდამდე. ეს ვალი არის თითოეული ჩვენგანის და ჩვენი შვილების, შვილიშვილების გადასახდელი და ამ ფულის უმეტესი ნაწილი მიითვისა ივანიშვილმა და ის უკვე დღეს უზის მას პირად ანგარიშზე და აისახება „ფორბსის“ მილიარდერთა სიაში.
ჩვენ უნდა დავამყაროთ წესრიგი ფინანსურ სფეროში. ეს ნიშნავს იმას, რომ ჯარიმები უნდა შეიზღუდოს, უსამართლო ვალების გასტუმრებაზე უნდა გამოცხადდეს მორატორიუმი, შეიქმნას საკრიზისო ფონდი, ავიღოთ უნგრული გამოცდილება ვალუტაში აღებული სესხების გასტუმრებაზე იმის გათვალისწინებით, რომ კურსმა არ უნდა დააზარალოს ხალხი და სხვა ნაბიჯები გადაიდგას ეკონომიკის გასათავისუფლებლად. აიკრძალოს არაპროფილურ ბიზნესებში ბანკების მონაწილეობა და ივანიშვილის მევახშოკრატია უნდა დამთავრდეს. ქვეყანა არის ვალად ჩადებული ივანიშვილის პირად ლომბარდში, ხდება მისი პირადი საკუთრება. ჩვენ უნდა დავიხსნათ საქართველო, სანამ დროა, ამ მევახშის ლომბარდისგან“.

„მშრომელთა“ პარტიამ ყრილობა სასტუმრო „ბილტმორში“ გამართა.
ნათელაშვილი:  წართმეულ ეროვნულ -სტრატეგიულ ღირებულებას დავუბრუნებთ  თითოეულ ოჯახს და  თითოეულ მოქალაქეს, წართმეულ სოციალური და პოლიტიკურ  უფლებებს უკან დავუბრუნებთ მის უდიდებულესობა ქართველ ხალხს, ხოლო  ამ დანაშაულის - წართმევის, დაყაჩაღების ავტორები იღაღადებენ გლდანის იზოლატორში. სხვათაშორის, როდესაც  წინა ხელისუფლებისა და იმის  წინა ხელისუფლების დროს ვამბობდით, რომ ასეთი პოლიტიკითა და ქმედებით თქვენ მოხვდებით ციხეში, გულიანად  იცინოდნენ ოპონენტები და გიჟებს გვეძახდნენ. ეხლა ვინ გამოდის გიჟი, გაიხედეთ, გახედეთ ვინ რამდენი წელი მოიხადა, ვინ  ზის კიდევ, ვინ კიდევ რას  ელოდება და ამათ კიდე  რა ელოდებათ, ვერ წარმოუდგენიათ. მოხსნიან ყველა რეკორდს, მარტო გაჭრილი ხე, მილიონობით ხე ალგეთში, რომელმაც ალგეთის ლეკვები აატირა, სადღა უნდა დაიზარდნენ ალგეთის ლეკვები, მგლის ლეკვები, ტყუის, აღარ არის იქ. ეს ყველაფერი ბიძინა ივანიშვილის ოქროს მომპოვებელმა კომპანიამ, ივანიშვილის ოქროს ციებ-ცხელებამ  შეიწირა. ეს საშინელებაა, იქ რაც ხდება.  კიდევ კარგად ვერ გადმოსცემს ვიდეოკადრები. იქ უნდა მივიდეს, ექსკურსიები უნდა ეწყობოდეს, იქ უნდა ნახოს მომავლამ თაობამ ეს ნამოქმედარი, რა შეუძლია ფულის, დოლარის, ოქროს  მოხვეჭის   ინტერესებს, გააკეთებინოს ადამიანს თურმე.  ახლა უკვე დარწმუნებული ვარ, როდესაც  ოლიგარქი ივანიშვილი ჩვენ გვპირდებოდა ყოველგვარ სიკეთეს და ბედნიერ, უზრუნველყოფილ ცხოვრებას და თითოეულ  ადამიანს თავი წარმოედგინა მის მემკვიდრედ, ამ პიროვნებას კარგად  ჰქონდა წაკითხული და შესწავლილი საქართველოს არა მარტო ზედა რესურსების მონაცემები, არამედ გეოლოგიური რუკა და მან ძალიან კარგად იცოდა, რომ ალგეთში 160 ტონა ოქრო დევს, 500 ტონა ვერცხლი, 200 ტონა სპილენძი. მან ძალიან კარგად იცის, რომ რაჭაში 75 ტონა ოქროს რეზერვია დაზვერილი და შესწავლილი. მას  შესანიშნავად მოეხსენება, რომ  სვანეთში, იმ ოქროს საწმისის კუთხეში და კოლხეთში ეხლაც  ჩამოაქვს მდინარეს ოქროს ქვიშა და დღესაც კი მოიპოვება ამ გზით ეს უძვირფასესი მეტალი. შესანიშნავად იცის როგორც მტაცებელმა, რომ გურია აჭარის რეგიონში ოქროს, პლატინის, ვერცხლის უზარმაზარი რეზერვებია დადგენილი ჯერ კიდევ  საბჭოთა კავშირის დროს.

„კურიერი“: ოპოზიცია დედაქალაქის მერს და მისი ოჯახის წევრებს კორუფციულ გარიგებაში ადანაშაულებს. საუბარია რამდენიმე ჰექტარის საკუთრებაში ან იჯარით გადაცემაზე. მათ შორის არის ტერიტორია, რომლის შემოღობვის გამო ადგილობრივი მოსახლეობა საძოვრების გარეშე დარჩა. კალაძის ნათესავები ბრალდებებს უარყოფენ და განმარტებებს არ აკეთებენ.
ლევან ხაბეიშვილი: ეს მიწის ნაკვეთი თავისი ტყით სახელმწიფომ ფაქტობრივად ნორმატიულ ფასად გაუფორმა კალაძის სიმამრს“.
საეჭვო გარიგების უკან ოპოზიცია კახი კალაძის ინტერესებს ხედავს. სადავო 6 ჰექტარი მიწის ფართობი, რომელიც დედაქალაქის მერის სიმამრმა კახეთში შეიძინა, ლაგოდეხის მუნიციპალიტეტის სოფელ არეშფერანში მდებარეობს. ოპოზიცია ეჭვობს, ამ გარიგების დროს არეშიძეს მისი სიძის, კახი კალაძის ახლო ნათესავი ლობირებდა, რომელიც ლაგოდეხის საკრებულოს თავმჯდომარეა.
ლევან ხაბეიშვილი:  საკრებულოს თავმჯდომარე არის კარლო კალაძის ბიძაშვილი ლაგოდეხში და შესაბამისად საზოგადოებისთვის გასაგები იქნება, რომ როგორ მოხდა, რომ 60 000 კვ.  მეტრის მიწის ნაკვეთი ლაგოდეხში, ირგველივ მეტი არაფერი რომ არ ხდება აქ, ამ ადამიანმა შეიძნა ტყეც, ტყის მიმდებარე ტერიტორიაც. ამას ახერხებენ მხოლოდ კალაძის ნათესავები, მაღალი თანამდებობის პირების ახლობლები, რომლებმაც დაისაკუთრეს ტყის მასივი.“
ბოლო ხელშეკრულება კახი კალაძის სიმამრთან სახელმწიფომ 2018 წლის თებერვალში გააფორმა. დოკუმენტის მიხედვით, ბადრი არეშიძის საკუთრებაში არსებულ მიწის ნაკვეთთან ახლოს თბილისის მერის სიმამრს თითქმის 2 ჰექტარი ტყის მასივი 10-წლიანი იჯარით გადასცეს. ოპოზიცია ეჭვობს, რომ აუქციონი სპეციალურად კალაძის სიმამრისთვის გამოაცხადეს, რადგან ტერიტორიის შესყიდვის სურვილი მხოლოდ მან გამოთქვა და აუქციონის ერთადერთი მონაწილე ბადრი არეშიძე იყო.
გიორგი ბოტკოველი: ნებისმიერმა ლაგოდეხელმა რომ მოინდომოს ამ ტყეში 10 კვ. ტყის მასივისი იჯარით აღება, დარწმუნებული ვარ, უარს ეტყვიან. ჩვენ აუცილებლად მივმართავთ, აქ დარჩენილია ტყის მასივი, დარწმუნებული ვარ, რომ განზრახული აქვთ, ხვალ ისევ მიიმატონ. ახლა, სადაც ვდგევართ, ეს არის ჩვეულებრივად სოფლის საძოვარი, ხელს აღარაფერი აღარ უშლის ბ-ნ კალაძის სიმამრს, რომელსაც შეუძლია, ეს ღობე გადაიტანოს იქ.“
ტერიტორია, სადაც ბადრი არეშიძე ტბის და შესაბამისი ინფრასტრუქტურის მოწყობას აპირებს, შემოღობილია და იქ ადგილობრივებს შესვლა ეკრძალებათ. სოფლის მოსახლეობა ამბობს, რომ თუ მთავრობა ტერიტორიების გასხვისებას არ შეწყვეტს, ადგილობრივები საძოვრების გარეშე დარჩებიან.
თბილისის მერის სიმამრმა ოპოზიციის ბრალდებებზე საუბარი  არ ისურვა. კალაძეების ოჯახთან ნათესაური კავშირი დაადასტურა ლაგოდეხის საკრებულოს თავმჯდომარემ, თუმცა კახა ჯამბურია უარყოფს, რომ მიწის ნაკვეთების მიყიდვა ბადრი არეშიძეზე მისი ჩართულობით ხდებოდა. საკრებულოს თავმჯდომარე ამტკიცებს, რომ არ იცის, ვინ მიყიდა ტერიტორია მის ნათესავს.
ბადრი არეშიძე: მე არ ვიცი, თქვენ ვინ ხართ. ტელეფონზე რომ მირეკავთ და რომ მეუბნებით, „კურიერიდან“ ვარო, ეს ჩემთვის არაფერს არ ნიშნავს. იქნებ არ ხართ „კურიერიდან“ და ტერორისტი ხართ?
კახა ჯამბურია: აქ არანაირი კავშირი ჩემთან მიმართებაში, რაიმე ნათესაურ ურთიერთობებზე, თითიდან გამოწოვილი საკითხია, რომელიც უფრო პოლიტიკურ თემას უკავშირდება და ამას ნამდვილად ვერ ვიტყოდი. პირველად თქვენთან ერთდ დავინახე ეს დოკუმენტები.
-ტყის ნაწილი როგორ გადაეცა?
-არ ვიცი, ვერ ვხვდები, რა ტყეზე საუბრობთ.“
ლაგოდეხის ტერიტორიაზე მერის ნათესავზე გასხვისებული 6 ჰა მიწის ნაკვეთი არ არის ერთადერთი სკანდალი, რაც კახი კალაძის და მისი ოჯახის სახელს უკავშირდება. ოპოზიცია კალაძეს ჯერ კიდევ ენერგეტიკის მინისტრობის დროს ნეპოტიზმში ადანაშაულებდა და თბილისის მერიის  სპორტისა და ახალგაზრდობის საქალაქო სამსახურის უფროსად მისი ცოლისძმის, გიორგი არეშიძის დანიშვნას ედავებოდა.“ 

[bookmark: _Toc513012944]ოთარ კახიძე მოსამართლეთა ვიწრო სპეციალიზაციის განსაზღვრის წესს აპროტესტებს

„ევროპულ საქართველოში “ იუსტიციის საბჭოს გადაწყვეტილებას გამოეხმაურნენ - ოთარ კახიძის თქმით, ელექტრონული განაწილების პრინციპის პარალელურად, სპეციალურ მოსამართლეებს საქმეები პირდაპირ დაეწერებათ.მოსამართლეთა ვიწრო სპეციალიზაციას კი სასამართლოს თავმჯდომარე განსაზღვრავს. კახიძის თქმით, სწორედ ამ პრინციპით შეირჩა „რუსთავი ორის“ საქმეზე მოსამართლე თამაზ ურთმელიძეც.
ოთარ კახიძე: სასამართლოს თავმჯდომარეს გადაეცა უფლება, თავად განსაზღვროს მოსამართლეთა ვიწრო სპეციალიზაცია. ეს არის ე.წ. ურთმელიძის წესი. ვინაიდან „რუსთავი 2“-ის საქმეზე  მოსამართლე ურთმელიძე შეარჩიეს სწორედ ამ უკანონო და არასწორი პრინციპის გამოყენებით. იუსტიციის უმაღლეს საბჭოს ანაღვლებს არა მოსამართლეთა დამოუკიდებლობა და დეცენტრალიზაცია, არამედ ანაღვლებს სასამართლოს კონკრეტული ერთი ჯგუფის მიერ მართლმსაჯულების სისტემის მართვა.

პარლამენტში სტუდენტებთან შეხვედრა გაიმართა. დისკუსიას სხვადასხვა უნივერსიტეტის 100-ზე მეტი სტუდენტი დაესწრო. მათ სიტყვით მიმართეს ნაცმოძრაობის პოლიტსაბჭოს თავმჯდომარემ, ნიკანორ მელიამ და „ახალი საქართველოს“ ლიდერმა გიორგი ვაშაძემ. მათ პოლიტიკაში ახალგაზრდების ჩართულობის მნიშვნელობაზე გაამახვილეს ყურადღება და შეკრებილებს საკუთარი ცოდნა და გამოცდილება გაუზიარეს.
ნიკანორ მელია: ეს  ადამიანები სჭირდება ქვეყნის უკეთეს მომავალს და  მე პირადად მეგობრებთან ერთად  ყველაფერს გავაკეთებ, რომ ამ ადამიანებმა როგორც შესაძლებლობა, ისე გამომიყენონ და  ხელი შევუწყო მათ ინტეგრირებას პოლიტიკურ პროცესებში. პოლიტიკის კეთებაში ახალგაზრდები უნდა იყვნენ ჩართულები და არა მხოლოდ საარჩევნო კამპანიამდე 2-3 თვით ადრე.
გიორგი ვაშაძე; ძალიან მნიშვნელოვანია ამ ადამიანების ჩართულობა დისკუსიებში, მსჯელობაში, როგორ უნდა განვითარდეს ქვეყანა, როგორ უნდა მივაღწიოთ წარმატებას, როგორ უნდა მიაწღიონ მათ წარმატებას, რომ  ისინი კი არ გარბოდნენ  ქვეყნიდან, არამედ აქ ხედავდნენ საკუთარ ადგილს და მომავალს. 

[bookmark: _Toc513012946]ნაციონალი ბოტკოველი სოფ. იორმუღანლოში ადგილობრივისთვის მაღაზიის წართმევას აპროტესტებს

ნაცმოძრაობის წარმომადგენელი გიორგი ბოტკოველი სოფელ იორმუღანლოში მამედ ისაევის ოჯახში იმყოფებოდა. ისაევების ოჯახი მაღაზიას ფლობდა, რომელიც საგადასახადომ 14 ათასი ლარით დააჯარიმა, შემდგომ კი საცხოვრებელი სახლი დაუყადაღა. მოგვიანებით, გადახდის მიუხედავად, სახლს ყადაღა არ მოუხსნეს და ამავე უწყების თანამშრომელზე გაყიდეს. ადგილობრივების თქმით, ეს პირველი შემთხვევა არაა და სოფელში ყოველი მეორე ოჯახი მსგავსი პრობლემის წინაშე დგას.
გიორგი ბოტკოველი: ეს არის შემთხვევა, რომელსაც უკვე სისტემატური ხასიათი აქვს. იმის მაგივრად, რომ ხელისუფლება და ბანკები ერთობლივად ხელს უწყობდნენ მცირე ბიზნესის განვითარებას, მოქალაქეების უკეთეს ყოფას, პირიქით, ისინი ასე სადისტურად ექცევიან მოსახლეობას.
კაზამფარ მამედოვი: ამ პიროვნებას გაუყიდეს სახლი. სამწუხაროდ, გაუყიდა არა ბანკმა, არამედ დღევანდელმა ხელისუფლებამ. თითქმის ყოველდღიურად გვატყუებს ხელისუფლება და გვართმევს ჩვენს ღირებულებებს.

[bookmark: _Toc513012947]თბილისის საკრებულოს ნაცმოძრაობა სატრანსპორტო სამსახურის თანამშრომლებისთვის ხელფასის გაზრდას ითხოვს

თბილისის საკრებულოს ფრაქცია ნაცმოძრაობის თავმჯდომარე თბილისის მერიას მიმართავს. ირაკლი ნადირაძე სატრანსპორტო სამსახურის თანამშრომლებისთვის ხელფასის გაზრდას ითხოვს. ნადირაძე კახა კალაძეს მოუწოდებს, დროული რეაგირება მოახდინოს და ყურადღება მიაქციოს სატრანსპორტო სამსახურის თანამშრომლების ანაზღაურებას.
ირაკლი ნადირაძე: მივმართავთ კახი კალაძეს, რომ დაიწყოს თბილისის 2018 წლის ბიუჯეტზე მუშაობა, სადაც ის რეალურად შეამცირებს ბიუროკრატიას და ბიუროკრატიის შემცირება შეიძლება არანაკლებ 40 მილიონი ლარით. თბილისის სატრანსპორტო კომპანიის რიგითი თანამშრომლებისთვის ხელფასების გაუმჯობესება და გაზრდა შეიძლება არანაკლებ 20%-ით. ეს უნდა იყოს  პირველი ეტაპი და ჩვენ ვუცხადებთ სატრანსპორტო  კომპანიის რიგით თანამშრომლებს  სოლიდარობას.

ევროპისა და ევრაზიის საკითხებში აშშ-ს სახელმწიფო  მდივნის მოადგილე უეს მიტჩელი საქართველოს საგარეო საქმეთა მინისტრთან ერთად სოფელ ოძისში  საოკუპაციო ზოლის  მიმდებარედ არსებულ ვითარებას გაეცნო. ამერიკელ დიპლომატს დეტალური ინფორმაცია მიაწოდეს  იქ შექმნილ ვითარებაზე. მიტჩელმა რუსეთის ფედრაციას კიდევ ერთხელ  მოუწოდა 2008 წლის ცეცხლის შეწყვეტის შესახებ აღებული ვალდებულების შესრულებისკენ. 
მიხეილ ჯანელიძე:  ჩვენ დღეს ვისაუბრეთ იმ გამოწვევებზე, რომელიც საქართველოს აქვს ოკუპაციის შედეგად. იმ  გამოწვევებზე, რომელიც როგორც  იძულებით გადაადგილებულ პირებს, ასევე საოკუპაციო  ხაზის მიმდებარედ მცხოვრებ პირებს და თვითონ ოკუპირებულ რეგიონებში მცხოვრებეს აქვთ დღეს. საერთაშორისო უსაფრთხოების მნიშვნელობის მექანიზმების შექმნის, ასევე 2008 წლის ცეცხლის შეწყვეტის შესახებ შეთანხმების შესრულების მნიშვნელობაზე. 
უეს მიტჩელმი: ათი წლის წინ აქ ომი იყო და მე აქ ვიმყოფები იმიტომ, რომ შევახსენო რუსეთის ფედერაციას, რომ ეს ხალხს, მსოფლიოს არ დავიწყებია. ამ გამყოფ ხაზს ჩვენ არ ვცნობთ, როგორც საერთაშორისო საზღვარს. ჩვენ ძალიან გვაღელვებს იმ ქართველი მოქალაქეების უსაფრთხოების მდგომარეობა, რომლებიც ამ ხაზს მიღმა ცხოვრობენ. ჩვენ მოვუწოდებთ რუსეთს, შეასრულოს 2008 წელს დადებული ცეცხლის შეწყვეტის შესახებ აღებული ვალდებულება. ამერიკის შეერთებული შტატები არის საქართველოსი და მისი უსაფრთხოების ერთგული.“
საქართველოში ვიზიტის მეორე დღე კი ამერიკულმა დიპლომატმა საპარლამენტო ოპოზიციური პარტიების წარმომადგენლებთან შეხვედრით დაიწყო. განხილვის მთავარი თემები ქვეყნის უსაფრთხოება, მედიაპლურალიზმი და პარტნიორობის გაძლიერება იყო.
დავით ბაქრაძე: ვისაუბრეთ ორ ძირითად მიმართულებაზე. პირველი, ეს უკავშირდება უსაფრთხოებას, ეს არის ჩვენი ქვეყნის დეოკუპაცია, ტერიტორიული მთლიანობა. მეორე ბლოკი ეხება საქართველოს შიდა პოლიტიკას, დემოკრატიას, ოპოზიციის როლის გაძლიერებას ქვეყანაში.
გია ბარამიძე: შეხვედრა იყო ძალიან ნაყოფიერი, რადგანაც ჩვენ შევეხეთ ისეთ სტრატეგიულად მნიშვნელოვან საკითხებს ჩვენი ქვეყნისთვის, როგორიც არის ორმხრივი თანამშრომლობა ეკონომიკურ და სამხედრო უსაფრთხოების სფეროში“. 
საქართველოში ვიზიტის ფარგლებში ამერიკის სახელმწიფო მდივნის თანაშემწე პირისპირ შეხვდა პრეზიდენტს, პარლამენტის თავმჯდომარეს და მთავრობის ხელმძღვანელს.
გიორგი კვირიკაშვილი: ყველამ აღნიშნა და სათანადოდ დააფასა თქვენი ძლიერი გზავნილები აშშ-ს მხრიდან საქართველოს ევროატლანტიკური ინტეგრაციის მხარდაჭერის შესახებ. საქართველო განუხრელად მიყვება ნატოსკენ და ევროინტეგრაციისკენ მიმავალ თანმიმდევრულ გზას და თქვენი დახმარება ამ გამოწვევებით აღსავსე გზაზე ჩვენთვის სასიცოცხლოდ მნიშვნელოვანია. 2017 წელი განსაკუთრებული იყო აშშ-სა და საქართველოს შორის ურთიერთობების კუთხით.
უეს მიტჩელი: მადლობას მოგახსენებთ მასპინძლობისთვის. ვთვლი, რომ თქვენთვის კარგად არის ცნობილი ის ფაქტი, რომ საქართველოს აქვს ამერიკის მხარდაჭერა. ჩვენ ვაფასებთ იმ მსხვერპლს, რომელიც თქვენ გაიღეთ ჩვენი საერთო საქმისთვის. ასევე ვაფასებთ იმას, რომ თქვენ ხართ მაგალითი ძალიან მღელვარე რეგიონში, საქართველო არის ძალიან ძლიერი სიმბოლო. ასევე, მადლობას მოგახსენებთ თქვენი ლიდერობისთვის, იმ როლისთვის, რომელსაც თქვენ და თქვენი გუნდი ასრულებთ რეგიონში უსაფრთხოების განმტკიცების კუთხით“.

რუსული პროპაგანდისა და საფრთხეების შესახებ იმსჯელეს ნატო-საქართველოს სახალხო დიპლომატიის ფორუმზე. მთავარი საკითხებს შორის იყო საერთაშორისო უსაფრთხოებასთან დაკავშირებული გამოწვევები, გააქტიურებული ჰიბრიდული ომი და ნატოს კომუნიკაციის სტრატეგია. დამსწრეებს შერიგებისა და თანასწორობის საკითხებში სახელმწიფო მინისტრმა მიმართა.
ქეთევან ციხელაშვილი: ტერიტორიის 20% გახლავთ რუსეთის მიერ ოკუპირებული. იქ არ არის საერთაშორისო მექანიზმების წვდომა. საინფორმაციო სივრცეც დახურულია და პრინციპში კონტროლირებადი. რაც შეეხება აფხაზეთისა და ცხინვალის რეგიონს, აქ მე ვისაუბრე პროპაგანდასა და იმ სტერეოტიპებზე,  რომელიც წლების განმავლობაში იქმნება მიზანმიმართულად. ჩვენთვის აუცილებელია პროაქტიური და დინამიური სამშვიდობო პოლიტიკის გატარება.
ყოველდღიურ პროვოკაციებთან გვაქვს საქმე. 22 თებერვალი კიდევ 1 ტრაგიკული დღე იყო. საქართველოს მოქალაქე არჩილ ტატუნაშვილი დააკავეს, მოკლეს და თითქმის 1 თვე ჩარევისა და საერთაშორისო საზოგადოების მობილიზების მიუხედავად ცხედარი ოჯახს არ გადასცეს. რუსეთმა პროპაგანდისტული ომი იმ დღეებშიც ჩაატარა. რუსულმა მედიამ გაავრცელა ინფორმაცია, თითქოს ჩატარდა საპროტესტო აქციები და აქციის მონაწილეების მოთხოვნა იყო, რომ არჩილ ტატუნაშვილის ცხედარი არ გადასცემოდა ქართულ მხარეს. ეს ინფორმაცია სწრაფად გავრცელდა, მაგრამ მთავარია ის, რომ ეს იყო მცდარი ინფორმაცია. სამხრეთ ოსეთში მცხოვრები ადამიანები წერდნენ, რომ ეს გავრცელებული ამბავი სიმართლეს არ შეესაბამებოდა. მიზეზი იყო სტერეოტიპების შექმნა. შემდეგ ინფორმაცია აიღეს. რამდენადაც დიდია ბარიერი, უფრო აქტიურები უნდა ვიყოთ.“ 
ტატუნაშვილთან დაკავშირებული ეპიზოდი „კურიერმა“ არ გააშუქა. 

[bookmark: _Toc513012950]არჩილ ტატუნაშვილის მამა: მე ვხედავ, რომ ჩვენი მთავრობა მაქსიმალურად ყველაფერს აკეთებს

„კურიერის“ მთავარ გამოშვებაში ვრცელი სიუჟეტი დაეთმო გამოძიებას - ითქვა, რომ „არჩილ ტატუნაშვილის მკვლელობის გამოძიება ჩიხში შევიდა. უკვე 40 დღეა, ექსპერტიზის ეროვნული ბიურო დასკვნის დადებას ვერ ახერხებს, პროკურატურა კი ამ დრომდე საქმეში ოფიციალურად ჩართულ დამოუკიდებელ ექსპერტს დოკუმენტაციას არ აძლევს, რაც „წამების მსხვერპლთა დახმარების ცენტრს“ ეჭვებს უჩენს. იმის გამო, რომ  ექსპერტიზა ჩიხშია, ქართულმა მხარემ საოკუპაციო რეჟიმს ტატუნაშვილის გულისა და თავის ტვინის გადმოცემა სთხოვა, რომელიც ოკუპანტებმა ცხედარს ცხინვალის პროზექტურაში ამოაცალეს, თუმცა პასუხი ამ დრომდე არ მიუღიათ. არჩილ ტატუნაშვილის ოჯახი საოკუპაციო რეჟიმის გასამართლებას მკვლელობასთან ერთად ცხედრის ორგანოების მოპარვის გამოც მოითხოვს.
ექსპერტებს არაერთი პრეტენზია აქვთ. ცენტრ „ემპათიის“ დირექტორი ტატუნაშვილის ცხედრის ექსპერტიზაში ოფიციალურადაა ჩართული. როგორც მარიამ ჯიშკარიანი აცხადებს, მათ რამდენიმე მიმართულებით აქვთ შენიშვნები პროკურატურის მუშაობასთან და ეს შენიშვნები შეეხება როგორც უშუალოდ საქმის გამოძიებას, ასევე ცხედარზე მიმდინარე ექსპერტიზას. ის ეჭვობს, რომ შესაძლოა ექსპერტებს საერთოდ გაუჭირდეთ დასკვნის დადება, რადგან მათ ამ დრომდე არ აქვთ საკმაოდ მნიშვნელოვანი მასალები ექსპერტიზისთვის. მარიამ ჯიშკარიანს პრეტენზიები აქვს ექსპერტიზის მეთოდოლოგიასთან დაკავშირებითაც.  
მარიამ ჯიშკარიანი:  გაუგებარია, რანაირად აპირებენ საერთაშორისო სტანდარტებით სწრაფად, ეფექტურად და მიუკერძოებლად ამ საქმის გამოძიებას. ჩვენ ამ ეტაპზე შეგვიძლია ვთქვათ, რომ ეს გამოძიება და სასამართლო ექსპერტიზა არ არის არც ეფექტური, არც სწრაფი და მიკერძოებულობაზე დიდ კითხვის ნიშნანს დავსვავდი და ამაზე მე ხშირად ვსაუბრობ, რომ აუცილებელია საქართველოში ჩატარდეს ლუსტრაციის კანონი. საერთოდ ამგვარი რანგის საქმის გამოძიებას მე ვფიქრობ უნდა აწარმოებდეს მთავარი პროკურატურა. ყველაფერი დადგენადია, თუ ჩატარდება საერთაშორისო სტანდარტებით და თუ მოგვცემენ საშუალებას, რომ ჩავატაროთ ექსპერტიზა ადეკვატურად. თუ იმ სტანდარტებით იხელმძღვანელებენ, საბჭოთა კავშირის პერიოდში რომ დაწერეს და დღეს რომ ხელმძღვანელობს პუტინის რეჟიმი და ჩვენი ექსპერტიზა ერთობლივად, მაშინ ვერაფერი ვერ დადგინდება. როგორც ვითარდება მოვლენები, ელოდებიან ამ ორგანოებს და ქსოვილოვან მასალას და შემდგომში ალბათ იმსჯელებენ  სიკვდილის მიზეზზე, მაგრამ ეს პროცედურა მთლიანად არ შეესაბამება საერთაშორისო სტანდარტს, ვინაიდან თუკი ექსპერტიზას ჰქონდა პრობლემა, ეს პრობლემა უნდა დასკვნაში ასახულიყო. დაწერილიყო შუალედური დასკვნა, რომლითაც გამოთხოვილი იქნებოდა ოფიციალურად გარკვეული სახის მასალა და არა რაღაცა წერილობითი მიმოწერის დონეზე.“ 
ცენტრ „ემპათიის“ დირექტორის პრეტენზიებს არ იზიარებენ პროკურატურაში. მთავარი პროკურატურის პრესსამსახური აცხადებს, რომ ექსპერტებს აქვს სრული წვდომა გამოძიების მასალებთან. რაც შეეხება ორგანოების გადმოცემას, როგორც პროკურატურის პრესსამსახურმა განმარტა, აქტიურად მიმდინარეობს მუშაობა ამ კუთხით და მას შემდეგ, როგორც კი იქნება შესაძლებელი ორგანოების დაბრუნება, ის გადაეცემა ექსპერტებს დასამუშავებლად. ასევე, პროკურატურის განმარტებით, ისინი აქტიურად თანამშრომლობდნენ არჩილ ტატუნაშვილის ოჯახის წევრებთან, მათ იურისტებთან და წარმომადგენლებთან.  
არჩილ ტატუნაშვილის მამას არ აქვს ამ ეტაპზე გამოძიებასთან რაიმე პრეტენზია. როგორც გიორგი ტატუნაშვილმა განაცხადა, საქართველოს ხელისუფლება აკეთებს ყველაფერს, რომ მოხდეს ამოცლილი ორგანოების გადმოცემა. უფრო მეტი პრეტენზია აქვთ მათ ოკუპირებული რეჟიმის წარმომადგენლების მიმართ. როგორც ტატუნაშვილის მამამ განაცხადა, მათ არ აქვთ მოლოდინი, რომ შესაძლებელია გადმოსცენ მისი შვილის ამოცლილი ორგანოები საქართველოს ხელისუფლებას, რადგან ამის შემდეგ შესაძლებელია გამოაშკარავდეს ის ტყუილი, რომელსაც ავრცელებს საოკუპაციო რეჟიმი. 
გიორგი ტატუნაშვილი: ოსური მხარე შეეცდება, რომ არაფრის დიდებით არ დააბრუნოს, იმიტომ, რომ გული და ტვინი რომ დააბრუნონ, ეს იქნება იმის ნათელი მაგალითი, რომ ჩემი შვილი იყო ჯანმრთელი, გულს არ უჩიოდა და გულის პრობლემები არასდროს ჰქონია და ტვინი კიდევ დაზიანებული ჰქონდა საკონტროლო გასროლით. არ დააბრუნებენ. მე ვიცი, რომ არ დააბრუნებენ.
არ ვიცი, ექსპერტიზამ შეიძლება ხელისუფლებასაც დაუმალა, არ ვიცი რატომ მოხდა ეს. პროკურატურისთვის როგორც კი გახდა ცნობილი, ეგრევე მაცნობეს, რომ ექსპერტიზა ჩიხში შედის იმიტომ, რომ შინაგანი ორგანოები არ არის და თვითონაც უკვირდათ, რატომ დამალა ექსპერტიზამ. პროკურატურასაც უკვირდა, რატომ არ გაასაჯაროვეს. მე ვხედავ, რომ ჩვენი მთავრობა მაქსიმალურად ყველაფერს აკეთებს, მაგრამ იმათ რა მოვთხოვო, იმ არაკაცებს?! ეგენი უნდა გასამართლდნენ არა მხოლოდ მკვლელობისთვის, არამედ სხვისი ორგანოების ქურდობისთვის. თუკი როდისმე ჩვენი მართლმსაჯულება შეეხება მაგათ, მაგ მუხლითაც გასამართლდნენ ეგენი“.

[bookmark: _Toc513012951]ოკუპირებულ რეგიონებში სერვისების შეთავაზება - განხილვა იურიდიულ საკითხთა კომიტეტზე

მთავრობის სამშვიდობო ინიციატივა, რომელიც ოკუპირებულ რეგიონებში სერვისების შეთავაზებას ეხება, განიხილეს პირველი მოსმენით იურიდიულ საკითხთა კომიტეტზე. ქეთევან ციხელაშვილმა დეტალურად ისაუბრა მთავრობის მიერ შემუშავებული პროექტის მნიშვნელობაზე.
ქეთევან ციხელაშვილი: ამ ინიციატივით ჩვენ ვდგამთ ახალ, ქმედით და ძალიან მნიშვნელოვან ნაბიჯს შერიგების და ჩართულობის სამშვიდობო პოლიტიკის ფარგლებში. ეს არის ძალიან კომპლექსური პაკეტი, რომელიც მოგეხსენებათ, სამ ძირითად მიმართულებას მოიცავს, მათ შორის გამყოფი ხაზების გასწვრივ ვაჭრობის წახალისებას ახალი შესაძლებლობების შექმნის გზით, განათლების ხელმისაწვდომობის გამარტივებას და გაფართოებას აფხაზეთსა და ცხინვალის რეგიონში მაცხოვრებელი პირებისათვის, როგორც ქვეყნის შიგნით, ისე საზღვარგარეთ.

„ორმხრივი ეროვნული იდენტობის პატივისცემა შეიძლება გახდეს ის ქვაკუთხედი, რომელზეც უნდა გაძლიერდეს და განვითარდეს სომხურ-ქართული მეგობრობა“, - ამის შესახებ სომხეთის ოპოზიციის ლიდერმა და პრემიერობის კანდიდატმა პარლამენტში გამართულ დებატებზე განაცხადა.
კითხვა მას საქართველოსთან ურთიერთობის პერსპექტივებზე დეპუტატმა შირაკ ტოროსიანმა დაუსვა. დებატების სომხეთის საკანონმდებლო ორგანოში 5 საათზე მეტია გრძელდება. პაშინიანი დეპუტატების შეკითხვებს პასუხობდა, რის შემდეგაც მისი კანდიდატურა კენჭისყრაზე დადგა. ის პრემიერ-მინისტრობის პოსტზე ერთადერთი კანდიდატი იყო. პარლამენტმა კენჭისყრაზე მისი კანდიდატურა ჩააგდო.
შირაკ ტოროსიანი: სააკაშვილის მმართველობის პერიოდში ქართულ-სომხურ ურთიერთობებს ჰქონდა ფორმალური სახე. საკაშვილმა საქართველო მოაქცია თურქულ-აზერბაიჯანული ტანდემის ეკონომიკური და პოლიტიკური ზეგავლენის ქვეშ, საქართველოს ახალი ხელისუფლება კი ცდილობს, პირველ ადგილზე დააყენოს საქართველოსა და სომხეთის რეგიონში საერთო ინტერესები, რაც დიალოგის საშუალებას მოგცემს. გვაინტერესებს თქვენი მოსაზრება ამ საკითხთან დაკავშირებით. 
ნიკოლ პაშინიანი: მიმაჩნია, რომ მაქსიმალურად უნდა ვეცადოთ, სომხურ-ქართული ურთიერთობები დავიცვათ გეოპოლიტიკური ზეგავლენისგან, ვინაიდან ხშირად პრობლემები და დაძაბულობა წარმოჩენილია არა იმის გამო, რომ ჩვენი ურთიერთობა იყო დაძაბული, არამედ იმიტომ, რომ ზოგი საკითხი განხილულია არა სომხურ-ქართულ ჭრილში, არამედ სხვა ურთიერთობის კონტექსტში. არ შეიძლება, სომხურ-ქართული ურთიერთობები ეყრდნობოდეს არა სომხურ-ქართულ სიბრტყეს. მიხარია, რომ დღეს საქართველოსა და სომხეთში არსებობს ამ რისკების მართვის გარემო. ვთვლი, რომ ორმხრივი ეროვნული იდენტობის პატივისცემა შეიძლება გახდეს ის ქვაკუთხედი, რომელზეც უნდა გაძლიერდეს და განვითარდეს სომხურ-ქართული მეგობრობა.

ძიუდოს ფედერაციაში არსებულ პრობლემებზე ოლიმპიურმა ჩემპიონმა ზურაბ ზვიადაურმა ბრიფინგზე ისაუბრა. მან ფედერაციის მოქმედი პრეზიდენტი დავით ქევხიშვილი გააკრიტიკა და განაცხადა, რომ ევროპის ჩემპიონატზე ქართველების წარუმატებლობა მენეჯმენტის ბრალია. ოლიმპიური ჩემპიონი მოითხოვს, დაინიშნოს რიგგარეშე საარჩევნო საანგარიშო ყრილობა.
ზურაბ ზვიადაური: შეკითხვა ჩნდება, დღეს ვინ არის ნაკრებში, ვინ ავარჯიშებს ნაკრებს,  გინდ ახალგაზრდებს, გინდ ჭაბუკებს.  ახალგაზრდებში  შედეგი მითხარით 2-3 წლის განმავლობაში.  სანამ დროა, ეს ადამიანი უნდა მოშორდეს ძიუდოს. ეგ  ადამიანი მგონი საკრებულოს თავმჯდომარეა ყვარელში, წავიდეს და მიხედოს საკრებულოს.“
ზურაბ ზვიადაურს მიაჩნია, რომ ქართულ ძიუდოში არსებული პრობლემების მოგვარება მხოლოდ მას შემდეგ გახდება შესაძლებელი, რაც დავით ქევხიშვილი დაკავებულ თანამდებობას დატოვებს. ოლიმპიური ჩემპიონის აზრით, აუცილებელია რიგგარეშე ყრილობის მოწვევა. ზვიადაურის განცხადებით, ქევხიშვილმა ფედერაციაში საკუთარი მეგობრები დაასაქმა, თანხები კი არამიზნობრივად იხარჯება.
ზურაბ ზვიადაური: ჩვენ რამოდენიმეჯერ გვქონდა მწვავე საუბარი. მან არ ისურვა, არ ისმინა ეს ყველაფერი და გააგრძელა თავისი ჭკუით დალაგება ფედერაციის, სადაც თავისი სამეგობრო, საძმაკაცო შეყარა. ლარებში ხომ არის პრემია? 50 000 დოლარს იღებენ, ამაზეა საუბარი,  ბიჭებს საქართველოს დატოვება უნდოდათ“.
ზვიადაური ამბობს,რომ ქევხიშვილი ძუდოს ფედერაციას პირადი  კეთილდღეობისთვის იყენებს, მაგალითად ოლიმპიურ ჩემპიონს აღმაშენებლის 95-სი არსებული ძუდოს კლუბი შევარდენი 2005 მოყავს.
ზურაბ ზვიადაური: მის დარბაზში და აშენებულ სასტუმროში, ზედ თავზე დააშენა სასტუმრო. 2 წლიანი კონტრაქტი აქვს გაფორმებული ფედერაციას იმ დარბაზთან, სადაც კაცი ჯდება 80-90 ლარი. 
დავით ქევხიშვილი: უაზრო ბრალდებებზე არანაირი კომენტარი გაკეთებას არ ვაპირებ. პირველად  არ ხდება და შესაბამისად, არც დროსა და არც  ენერგიას ამაზე არ დავხარჯავ. ნაკლებად მაღელვებს. უახლოეს დღეებში მოვიწვევთ აღმასკომს, შემდეგ თუ საჭირო გახდა  ყრილობასაც და  ამ ფორმატში განვიხილავთ საკითხს, როგორ  უნდა გავაგრძელოთ პირველ ეტაპზე მსოფლიოს ჩემპიონატამდე  მისვლა და შემდეგ უკვე დაგეგმილი პროცესების ნორმალური განვითარება. 
ლაშა გუჯეჯიანი:  ის ცრუობს, მას პირადი ინტერსები აქვს, მას არ აღელვებს ძიუდო. სერიოზული  მარცხია, სერიოზული პრობლემაა რეალურად  დიდების ნაკრებში.  ეს არის რეალურად გადასაჭრელი პრობლემა  და იმით არ გადაიჭრება ეს, რომ  ზვიადაური უნდა მოვიდეს ან ვიღაც უნდა მოვიდეს, ან პეტრე ან პავლე.  ზვიადაური როცა ახალგაზრდულ ნაკრებს ახსენებს, ცოტა თავი შეიკავოს.

სამაშველო ოპერაციაში თბილისიდან ჩასული 60–მდე მეხანძრე იყო ჩართული.  ხანძრის შედეგად ძვირფასმერქნიანი ხის სახეობები არ განადგურებულა. ცეცხლი ნაყარ ხეს და ბუჩქებს ეკიდა. ხანძრის გამომწვევ სავარაუდო მიზეზად დაუდევრობას ასახელებენ. ადგილობრივები ყვებიან, რომ ამ დროს ტყეში ბევრი ადამიანია, მათ შორის ბავშვები, რომლებიც სოკოს საკრეფად დადიან. სოფელ საკირეში ხანძარი გუშინწინ გაჩნდა. ხანძარი სოფლიდან დაახლოებით შვიდი კილომეტრის მოშორებით იყო. 
თორნიკე გვაზავა: ზარალი ალბათ დაითვლება ცეცხლის ლიკვიდაცის  შემდეგ. ძირითადად მაინც ბუჩქნარი დაიწვა და ადრინდელი ნარჩენები. მიზეზებს ალბათ გამოძიება დაადგენს, მაგრამ უნდა ითქვას, რომ ისეთი მიუდგომელი ადგილია, რომ რაღაცნაირად ნებსით ან უნებლიეთ ადამიანის ხელი ურევია. ყველანაირად ვცდილობთ, რომ სადაც მისაწვდომია და  რელიეფი  გვაძლევს საშუალებას, ბილიკები გავიყვანოთ და  ასევე ისეთ ადგილებში, სადაც  უფრო ძლიერი კერაა, რომ სამანქანო  გზები დაპროექტებულიყო.
გიორგი მღებრიშვილი: ხანძარი უკვე ლოკალიზებულია. გავრცელების საფრთხე არ არსებობს. დაახლოებით 2 ჰა-მდე ტერიტორიაზე 10 სხვადასხვა კერა იქნა აღმოჩენილი, როდესაც ადგილზე მოვიდნენ მეხანძრე მაშველები. აქ ბუნებრივი ფაქტორები გამორიცხულია და მხოლოდ რჩება ის, რომ ადამიანური ფაქტორით არის გამოწვეული.“
„კურიერის“ თანახმად, „ყველაზე საეჭვო ვერსიას ბორჯომის ოპოზიცია ახმაურებს. საკრებულოს წევრები დარწმუნებულები არიან, რომ ხანძრის გაჩენით დამნაშავეებმა ხე-ტყის უკანონო ბიზნესის კვალის დაფარვა სცადეს. ბორჯომის საკრებულოს ოპოზიცია დარწმუნებულია, რომ ორი ჰექტარი ტყე განზარახ დაწვეს. სოფელი საკირეს მიმდებარედ უკვე რამდენიმე წელია, ხე-ტყის უკანონო ჩეხვა მიმდინარეობს, ამ ბიზნესს კი მფარველები ხელისუფლებაში ჰყავს. ლეიბორისტული პარტიისა და ენმ-ს წევრები ამტკიცებენ, რომ ტერიტორიაზე ხეების შემდეგ კვალის დაფარვის მიზნით ცეცხლი განზრახ გააჩინეს. 
გიორგი გიუაშვილი: საკირის და მისი მიმდებარე სოფლების ტერიტორია საკმაოდ შრომატევადი და მასშტაბურია ხე-ტყის გადამუშავებისა და მოპოვების თვალსაზრისით, უამრავი საამქროა ხე-ტყის გადამამუშავებელი. მათ შორის უმეტეს ნაწილს ხელისუფლება ლობირებს და „ქართულ ოცნებასთან“ დაახლოებული პირები. დადგინდეს რეალური მიზეზი, რომ ხანძარი ხელოვნურად იყო გაჩენილი კვალის დაფარვის მიზნით. 
ბაკურ გელაშვილი: არც ერთ ხანძართან მიმართებაში ჩვენ არ გვაქვს გამოძიებისგან პასუხი - ვინ გააჩინა, რატომ გაჩნდა, მიზეზი რა იყო და  შესაბამისად, დაუსჯელობის სინდრომიც არის. ჯერ არც სიცხეებია, არც ისეთი კლიმატური პირობები, რომ ხანძარი ბუნებრივად წარმოიშვას და უკვე ვხედავთ, რომ ბორჯომში ცეცხლი უკიდია ტყეს. 

საქმე ეხება 2015 წელს ჭეიშვილის სარჩელს, რომელიც აჭარის უმაღლესი საბჭოს დეპუტატებს ბრალს ღირსების შელახვაში სდებდა. ჭეიშვილი აჭარის უმაღლესი საბჭოს დეპუტატებს ღირსების შელახვისთვის უჩივის. მედეა ვასაძე ბათუმის საკრებულოს მაშინდელ თავმჯდომარეს, ირაკლი ჭეიშვილს თურქეთის საზღვრის კვეთაში და მეზობელი ქვეყნიდან საქართველოს ერთ-ერთ მოქალაქესთან ერთად ნარკოტიკული საშუალების მთავრობის აპარატის საკუთრებაში არსებული ავტომობილით გადმოტანაში ადანაშაულებდა. 
ირაკლი ჭეიშვილი: ქ-ნი მედეა მე ბრალს მდებდა, რომ აღნიშნული პიროვნება და მე ერთად ვიჯექით მანქანაში და გადმოვკვეთეთ, მეც და ის ადამიანიც გადმოვედით ფეხით საზღვარზე და ავტომობილი გადმოიყვანა მძღოლმა. ამას მე დავაზუსტებ, ამის მტკიცებულებები მაქვს, საბაჟოს კვეთა, მანქანის კვეთა, დროები და ყველაფერი.
მედეა ვასაძე: ჩემს მიერ გაკეთებული განცხადება სავარაუდო ფაქტებთან მიმართებაში,  რომელიც მაქვს სანდო წყაროდან, სახელმწიფო უშიშროების სამსახურებიდან, მე ამის უარყოფას არ ვაპირებ, მაგრამ მას დღმდე რაიმე საწინააღმდეგო არგუმენტების დამადასტურებელი რაიმე ხასიათის მტკიცებულება არ წარმოუდგენია.
მურმან დუმბაძე: საქმიან რეპუტაციას ვერ შევულახავ იმ ადამიანების ჯგუფს, იმ ხელისუფლებას, იმ ხელისუფლების ნაწილს, რომელსაც საქმე არასოდეს უკეთებია. არაფერი ბოდიში არ არის მოსახდელი. ვფიქრობთ, რომ სასამართლო დავა გაგრძელდება. ეს არის სამოქალაქო დავა. საპროცესო მოქმედებაში ჩავერთვებით მე და ქ-ნი მედეა და შევეცდებით, დავამტკიცოთ, რომ ჩვენ არასოდეს არ გვითქვამს რიამე სიტყვა სერიოზული დოკუმენტების გარეშე.

[bookmark: _Toc513012956]აშშ-ს საელჩო საქართველოში 2019-2020 წლის ფულბრაიტის სამაგისტრო პროგრამას აცხადებს 

პროგრამაში მონაწილეობა და განაცხადის შეტანა უკვე დღეიდანაა შესაძლებელი. ბოლო ვადა კი 1 აგვისტოა. 
ელიზაბეთ რუდი: ნებისმიერი ქვეყნის ეკონომიკის განვითარებისთვის განათლებაში ინვესტიცია უმნიშვნელოვანესია. მოხარული ვართ, რომ საქართველოს განათლების სამინისტროსთან წლებია ვთანამშრომლობთ და ვეხმარებით ქვეყნის განათლების სისტემის განვითარებაში. გაცვლითი პროგრამის წყალობით დაახლოებით 5 ათასმა ქართველმა სტუდენტმა უკვე შეძლო ამერიკაში განათლების მიღება.
მიხეილ ჩხენკელი: ეს გახლავთ აშშ-ს ერთ-ერთი ყველაზე პრესტიჟული პროგრამა, ფულ ბრაიტის სტიპენდია, რომლითაც უკვე მრავალმა ქართველმა ახალგაზრდამ ისარგებლა და მართლაც უნიკალური შესაძლებლობაა ჩვენი ახალგაზრდებისთვის, რომ  ძალიან მაღალი დონის ამერიკული განათლება მიიღონ აშშ-ს წამყვან უნივერსიტეტებში.

[bookmark: _Toc513012957]ტურიზმის ეროვნული ადმინისტრაციისა და National Geographic-ის თანამშრომლობა

ტურიზმის ეროვნული ადმინისტრაცია საერთაშორისო პორტალ National Geographic-ზე მასშტაბურ მარკეტინგულ კამპანიას იწყებს. მსოფლიოს ერთ-ერთ ყველაზე უდიდეს სამოგზაურო ჟურნალთან თანამშრომლობის დეტალები ცნობილი გუშინ  გახდა. მიზანი საქართველოს ზაფხულისა და შემოდგომის ტურისტული სეზონის პოპულარიზაცია და ქვეყნის ტურისტული პოტენციალის წარმოჩენაა. ინტერნეტ-კამპანია 14 მაისიდან 14 ოქტომბრამდე გაგრძელდება.
გიორგი ჩოგოვაძე: სხვადასხვა სტატიები, ბლოგები, რომელიც განთავსდება ყველა იმ მარკეტინგულ არხში, რომელიც გააჩნია  National Geographic-ს მსოფლიოს მასშტაბით, საერთო ჯამში მათი 56 მლნ-იანი მკითხველი და ასევე ათეულობით მილიონიანი მომხმარებელი ჰყავს სხვდასხვა ინტერნეტპლატფორმაზე. ეს რესურსები გამოყენებული იქნება ჩვენი ქვეყნის წახალისებისათვის და ჩვენი ქვეყნის ტურისტული პოტენციალის წახალისებისათვის.
ანაბელ კანველი: "ნეიშენალ ჯეოგრაფიკი" შთააგონებს ადამიანებს, რომ იმოგზაურონ მსოფლიოს გარშემო და სხვადასხვა ქვეყნის კულტურას გაეცნონ. მოხარული ვარ, რომ დღეს საქართველოში ვიმყოფები. ტურიზმის ეროვნულ ადმინისტრაციასთან ერთად მაისში საერთაშორისო კამპანიას ვიწყებთ, რათა ამ არაჩვეულებრივ მიმართულებას მსოფლიოს მასშტაბით პოპულარიზაცია გავუწიოთ. ვფიქრობთ, ჩვენი პარტნიორობა მომავალშიც გაგრძელდება, რათა საქართველოს მიმართ ინტერესი კიდევ უფრო მეტ ტურისტს გაუჩნდეს.

[bookmark: _Toc513012958]მთაწმინდის პარკში ბადრი პატარკაციშვილის ძეგლი გაიხსნა

მთაწმინდის პარკში ბიზნესმენისა და ტელეკომპანია "იმედის" დამფუძნებლის ბადრი პატარკაციშვილის ძეგლი გაიხსნა. პრეზენტაციის შემდეგ ქანდაკება კერძო საკუთრებაში რიტუალების სასახლეში დაიდებს ბინას. ქანდაკების ავტორი ირაკლი ჟვანია გახლავთ. ღონისძიებაზე დიდ ეკრანზე შედგა ბადრი პატარკაციშვილის ცხოვრებაზე გადაღებული დოკუმენტური ფილმის ჩვენება. მოწვეული სტუმრები, რომელთა შორის იყვნენ პოლიტიკოსები, ხელოვანები, ბიზნესმენები და ა.შ იუბილარის თხოვნით თანხას გადარიცხავენ სპეციალურ ანგარიშზე, რომელიც სოლიდარობის ფონდიდან 22 წლამდე ახალგაზრდების მკურნალობას მოხმარდება.
ირაკლი რუხაძე: არც ერთი ბიზნესპროექტი, სადაც ფულის გაკეთება შეიძლებოდა, მისთვის არაფერს არ ნიშნავდა მთაწმინდის პარკთან შედარებით. 

[bookmark: _Toc513012959]ბიძინა ივანიშვილის დაბრუნებაზე „მსჯელობდნენ“ „არჩევანში“ (რ2)

გადაცემის დასაწყისში გაბუნიამ გამოაცხადა ინტერაქტივი - როგორ აფასებს მაყურებელი ბიძინა ივანიშვილის დაბრუნებას პოლიტიკაში. ინტერაქტივის პარალელურად გადაცემაში წარმოდგენილი იყო „ხალხის ხმა“ - მოსახლეობის გამოკითხვა საქართველოს რეგიონებში. მცირე დროში, რაც გურიისა და იმერეთში მოსახლეობის განწყობის ჩვენებას დასჭირდა, გადაცემაში „დარეკა“ (გაბუნიას თქმით) 3 000-მდე ადამიანმა, რომელთა 93% ივანიშვილის დაბრუნებას ნეგატიურად აფასებდა. აღსანიშნავია, რომ საკმაოდ ბევრი იყო იმ ადამიანთა რიცხვიც, რომლებიც ბიძინა ივანიშვილის დაბრუნებას დადებითად და იმედიანად უყურებენ. მესამე რეგიონის - სამეგრელოს ჩვენების შემდეგ გადაცემაში უკვე 4 500 ადამიანს „ჰქონდა დარეკილი“ (ნეგატიური შეფასება - 92%). 
ყველა რეგიონში ჟურნალისტები მოსახლეობას უსვამდნენ კიდევ ერთ კითხვას - საჭიროა თუ არა ოპოზიციის გაერთიანება ზოგადად ბიძინა ივანიშვილის დასამარცხებლად და კონკრეტულად საპრეზიდენტო არჩევნების მოსაგებად . 
გადაცემას არ ჩაუვლია სააკაშვილის ჩართვის გარეშე - 
სააკაშვილი: ხალხი ბრძენია. ის დაბრუნდა თავისი ტყავის გადასარჩენად. არის საგარეო უსაფრთხოების დეპარტამენტი, ეს ხალხი ეძებს მას, რათა მიიყვანონ საგამოძიებო მოსამართლესთან საფრანგეთში, რათა პასუხი აგოს იმ მაქინაციების გამო, რასაც წლების განმავლობაში ახორციელებდა ის და  მისი აფერისტი პარტნიორები რუსეთიდან. თავის დროზე სრულიად დაუმსახურებლად ქრთამის ხარჯზე ... დაბადების დღეზე აჩუქა მას საფრანგეთის მოქალაქეობა, ისე, რომ  ამაზე მას არანაირი უფლება არ ჰქონდა. ახლა ფრანგემა ამოიყვანეს მთელი ეს საქმეები, ახლა შეშინებულია, ფურნიე ისევ აიყვანა თავის მრჩევლად, რომ ფურნიემ არ ჩაუშვას და არ დაიწყოს მასზე ჩვენებების მიცემა. ასევე სცადა ვაშინგტონში გაფრენა და თქვა, რომ იქნებ ამერიკის მეშვეობით ვიღაცეებს იქ ფული მივცეთო და დავალაგოთ ფრანგებთან ურთიერთობაო და ამერიკელებმა უთხრეს, ავად ხომ არ ხარო, დაეტიე, სადაც ხარო და ჩვენ ვერაფერს ვერ გაგიკეთებთო.  ზის საქართველოში, თავის სოროში, ვერ გამოდის იქიდან, შეშინებულია, ფიქრობს, რომ თუ პრეზიდენტად იყრის კენჭს და რაიმე თანამდებობაზე მოვა, უცხოელები დაანებებენ თავს. ეს არის ჩვეულებრივი თაღლითი.
-თუმცა მისი კანდიდატურა რომ წარადგინონ პრეზიდენტობაზე, მას მოუწევს საფრანგეთის მოქალაქეობაზე უარის თქმა. ფიქრობთ, რომ მზად არის ამ ნაბიჯისთვის, თუ შეიძლება აწყობდეს კიდევაც?
-ეს საერთოდ პრობლემა არ არის. მე მის ტვინში არ ვზივარ. ერთი რაღაც ვიცი, ქურდი რომ მორბის და უკან რომ მოსდევს, სახლში რომ შემოვარდება შემიფარეთო და მერე რომ გაძარცვავს ამ სახლის მაცხოვრებლებს და კიდევ რო უკან აღარ უნდა გასვლა და გარეთ რომ პოლიცია აკაკუნებს. ამ კაცმა ბოლო 2-3 წელიწადში გაზარდა მისი ქონება 2 მილიარდზე მეტით. წარმოუდგნელი გამდიდრება მოხდა. რის ხარჯზე მოხდა? ძალიან მარტივად. საქართველოში არის იაფი დენი. არა იმის ხარჯზე, რომ აფერისტმა კალაძემ, რომელმაც უამრავი ფული გააკეთა ენერგეტიკაზე, ჩვენ ფულს არ ვაკეთებთ, მაგრამ ჩვენ ავაშენეთ ეს ჰესები და დენი არის საკმარისზე მეტი და ესენი დენს უძვირებენ მოსახლეობას, თუმცა დენი უნდა გაიაფდეს ხალხისთვის და ამ ფონზე, როდესაც ჩამოიყვანა შალელიშვილი, ეს არის კაცი მოსკოვიდან, ე.წ. ბიზნესმენი, შალელიშვილი ახლა არის საქართველოს პარლამენტის წევრი, მას გააკეთებინა ბიტკოინების ფაბრიკა, სადაც უმეტესი წილი თვითონ აქვს ივანიშვილს და ამ შალელიშვილთან ერთად, რომლის შვილი სუს-ში მუშაობს საერთოდ, აკეთებენ უფასო დენის ხარჯზე ფულს და ამ აფერისტულ სქემაზე გააკეთეს დიდი ფული. მეორე, ის არის მეორე ყველაზე დიდი ოკუპანტი საქართველოს ტერიტორიის, მიწების, ტყეების და ა.შ. რაც მთავარია, ის არის მთავარი მევახშე საქართველოსი. 10 ოჯახიდან 7-ს აქვს ბანკის ვალი, განდევნეს მათ უცხოური ბანკები, დარჩა 3 ძირითადი ბანკი, ბანკების თანამშრომლებს უხდიან კაპიკებს და თვითონ იწერენ უზარმაზარ პრემიებს. რაც მთავარია, ბანკებს აქვთ ზემოგება, პრაქტიკულად რეიდერობით არიან დაკავებული, რადგან ყველა ბიზნესი, რომელიც არის ბანკში, მათ ანგარიშებზე აქვთ წვდომა და პრაქტიკულად შედიან ბიზნესებში და ახრჩობენ ბიზნესებს, ფერმებს, წარმოებებს კეტავენ, სასტუმროებს, ყველაფერი მოაქვთ ხაზარაძეს, რუხაძეს და გილაურებს, მთელ ამ სქემაში მთავარია ბიძინა ივანიშვილი, რომელმაც ლაზიკის პორტი ჩაიგდო ხელში, ჩაიგდო ხელში თბილისის მთელი ცენტრი ხაზარაძის მეშვეობით და რა თქმა უნდა ამ ყველაფერს სჭირდება დაცვა, პანორამა თბილისი და ა.შ. 
სიტუაცია არის ძალიან კონკრეტული. ჩვენ ვართ ივანიშვილის ლომბარდში ჩადებულები. თქვენ ხართ ივანიშვილის ლომბარდში ჩადებულები. მევახშოკრატია დამყარდა საქართველოში. ბანკები აქ არაფერ შუაში არ არის. აქ მთავარი მევახშე არის ივანიშვილი, რომელზეც საქმეებია უცხოეთში და საქართველოდან ვერ ყოფს ცხვირს. ახლა ცდილობს, ბოლომდე დააკანონოს ის მაფიოზური სახელმწიფო, ბოლომდე დააკანონოს კორუფციული სქემა და ფაქტიურად ყველა თავისი მიწა, იზორია მთლიანად აკონტროლებს სამეგრელოს ნაწილს, ვიღაც შმაგი აკონტროლებს რაღაცას, მისი სიძე თუ სასიძო ბახტაძე საქართველოს რკინიგზის კაპიტალიზაცია... მილიარდი დაიყვანა 100 მლნ-მდე, ამას მოხერხება უნდოდა. მოდი გამოვიცნოთ, ის 900 მლნ ვის ჯიბეში გადავიდა ამ შმაგის და ბახტაძის მეშვეობით. რა თქმა უნდა, ის ივანიშვილის ფულია. აღარ ვლაპარაკობ იმ ზიანზე, რომელსაც ის აყენებს ტყეებს და ა.შ. გველი რომ თავის მსხვერპლს აჰიპნოზირებდა, მთელი ეს წლები აჰიპნოზირებდა შესაჭმელად...  წავიდა წეწვა-გლეჯვა, კალაძე დაიარება მთელს ევროპაში და ელაპარაკება ბიზნესმენებს, მათ შორის ქართველებსაც და არაქართველებსაც, რომ მე ვაპირებ კენჭისყრას და ცალკე პარტიის შექმნას და მომეცით ფული და მოვაშორებ ივანიშვილს. ცალკე ერთმანეთს დაეტაკდნენ შმაგი, უჩა, გაჩეჩილაძეები, ერთმანეთზე უარესი კლანები. ბანკების შიგნითაც მიდის კონკურენცია. რა თქმა უნდა ბანკები უკვე აკონტროლებენ საქართველოს 50%-ს, იმას, რაც დარჩა საქართველოს ეკონომიკიდან. ცალკე გილაურის ქონება, რომლის ქონებაც 100 მლნ-ს შეადგენს და მე არ გამოვრიცხავ, რომ ჩვენი პასუხისმგებლობაცაა, მაგრამ ჩემს დროს მათი კაპიტალიზაცია იყო 2-3 ჯერ ნაკლები და მოგება იყო 8-ჯერ ნაკლები და საერთოდ არც შევადარებ. ეს შეცდომა ჩვენ დავუშვით. ჩემი შეცდომა რა იყო? ჩემს დროსაც არ იხდიდა ივანიშვილი გადასახადებს. მასწავლებელი იხდის გადახადს, ექიმი იხდის გადასახადს, ახლა ბანკებმა დააწესეს ახალი საპენსიო გადასახადი, რომ ახალგაზრდები არ აიყვანონ სამსახურში და ეს კაცი ბოლო 15 წელი საქართველოში არ იხდის არანაირ გადასახადებს. ამის თაობაზე არის საუბარი. არის საუბარი იმაზე, რომ ამის გამო სჭირდება მას დაცვა. მერე ან წავლენ ან თავს უშველიან, მაგრამ ეს არის ჩვენი სამშობლო, ამიტომ ჩვენ უნდა ავღწეროთ ბოლომდე ის ზარალი, რაც მათ მიაყენეს. ივანიშვილის ქონება უნდა იყოს კონფისკირებული თავის შალელიშვილებიანად და იმ აფერისტებიანად, რომელიც ჩამოიყვანეს, თავის ბანკების მმართველებიანად. ჩვენ უნდა გავაკეთოთ ის, რაც უნგრელებმა გააკეთს, ვინც ვალუტაში აიღო კრედიტი და მერე კურსი გაუარესდა და ჩემმა კოლეგამ  გადაუხადა მათ ფული,  ძველი კურსით გადაახდევინა ფული, უნდა გადავავადოთ უსამართლო კრედიტები და ასეთია უმრავლესობა, ჩვენ ყველაფერი უნდა გავაკეთოთ, საბანკო პროცენტმა დაიწია და დაიწევს კიდევაც, როგორც ჩემს დროს ვალუტა  გამყარდა საქართველოში, როდესაც ჩვენ მოვედით 2004 წელს და ჩვენ უნდა შევქმნეთ პერსპექტივა იმისათვის, რომ ახალგაზრდობა აღარ მიდიოდეს საქართველოდან, მაგრამ ახლა ამათ შემოიყვანეს ახალი გადასახადი, რომ ახალგაზრდა საერთოდ აღარ აიყვანონ სამსახურში. ყველაფერს პირიქით აკეთებენ. ივანიშვილს უნდა, რომ საქართველო დარჩეს ქართველების გარეშე, იყოს თავისი ფეოდალური სამფლობელო, სადაც ტყეები მისი იქნება, ქალაქის ცენტრი მისი იქნება, ბათუმის პორტი ჩაიგდო ხელში, მოკლა ძირშივე პროექტი ანაკლიის ე.წ. პორტის და საბოლოო ჯამში იქნება დაცული და თავს დაიცავს, რომ ის არავინ არ დააპატიმროს, არც ამერიკელებმა და არც ევროპელებმა, მაგრამ რუსი ოლიგარქების საქმე მიდის ცუდად. მათ წინააღმდეგ შემოიტანეს სანქციები. მეზობელ სომხეთში ყველა იყიდეს, ყველაფერი იყიდეს და ბოლოს სამი პარლამენტის წევრი რომ დარჩა გაუყიდავი, ერთ-ერთი მათგანი გახდა რეალურად სომხეთის ლიდერი, რადგან ხალხმა თქვა თავის სიტყვა, ჩვენ უნდა დავირაზმოთ.
-ბიძინა ივანიშვილს უბიძგა ამ ნაბიჯისკენ სომხეთში მიმდინარე პროცესებმაც?
-მათ შორის და დაინახა ის, რომ საბოლოო ჯამში ერთი კაცი რომ დარჩეს გაუყიდავი, საბოლოო ჯამში მე ხომ ვერ მიყიდის ვერასოდეს, მე ვერ მიყიდის და ვერ გამყიდის და ასე უამრავი ადამიანი საქართველოში, სანამ თქვენ ცოცხლები ხართ, სანამ მაგრად დგეხართ, ჩვენ მოვახერხებთ დარაზმავას. რუსეთმა თითი გაანძრია სომხეთში საერთოდ? ვერ გაანძრია, რადგან ხალხი იყო მშვიდობიანი და ძლიერი. ტყუილად გვაშინებენ ამ ფანტომებით. ჩვენ დავირაზმებით, მით უმეტეს საქართველოში პოლიცია, შეიარაღებული ძალები არის ხალხი და ამაში ვარ ზუსტად დარწმუნებული, 2 დღის წინ იყო შეიარაღებული ძალების დღე, მე ვამაყობ თითოეული ქართველი ჯარისკაცით და პოლიციით, რა თქმა უნდა ისინი არ იქნებიან ივანიშვილის მხარეს, რა თქმა უნდა ისინი დაიცავენ ხალხის ნებას და ქვეყნის სუვერენიტეტს. ივანიშვილს ჰგონია, რომ 100 000 კოორდინატორი თუ ეყოლება მაყვალა და ელგუჯა, მათ მისცემს ფულს და 10-10 ხმას მოატანინებს, მუდმივად იქნება საქართველოს მძარცველი, მოიპარავს 2 მილიარდს, დახარჯავს 100 მლნ-ს არჩევნებზე, შემდეგ მოიპარავსკიდევ 4 მილიარდს. მე მგონი ქართველ ხალხს აქვს ღირსება, უყვარს სამშბოლო, საქართველო დაუბრუნდება ქართულ, ქრისტიანულ გზას, საქართველო დაუბრუნდება სწრაფი განვითარების გზას და მე ამაში ვარ დარწმუნებული, რა პროპაგანდაც არ უნდა აწარმოონ და რა ტყუილებიც არ უნდა მოგვიგონონ მართლა ანტიქართულმა მოვლენამ. ხალხის გაჭირვებას ჩვენ დავასრულებთ, მევახშოკრატიას დავასრულებთ, ქვეყანას გამოვიხსნით ივანიშვილის პირადი ლომბარდიდან და ამ აფერისტებს  მივუჩენთ თავის ადგილს.  მთავარია ხალხს ქონება დაუბრუნონ და სადაც უნდათ, იქ წასულან, მაგრამ ივანიშვილმა უნდა აგოს პასუხი პიროვნულად ყველაფერისთვის - საქართველოს დაპაუზებისთვის, განადგურებისთვის და აბსოლიტურად უპრეცედენტო ძარცვა-გლეჯვისთვის. შევარდნაძე მასთან შედარებით იყო გულუბრყვილო მოყვარული. ეს არის პროფესიონალი მძარცველი.“
გადაცემის შემდეგ ნაწილში ბიძინა ივანიშვილის დაბრუნებას ოპოზიცია აფასებდა - 
ბოკერია:  რეალურად არსად არ დაბრუნებულა, რადგან არსად არ წასულა და ეს იცის ყველამ. ამას არც უარყოფენ, ამის უარყოფაც კი იქნება მკრეხელობა და შეიძლება დაისაჯოს მმართვლი გუნდის რომელიმე წარმომადგენელი, თუ ესე გარკვევით იტყვის, რომ „ბიძინა ივანიშვილს არაფერს არ ვეკითხებით“. მაგას არც აქამდე არ იძახდნენ და ახლა ხომ საერთოდ, ამიტომ ბევრად მნიშვნელოვანი საკითხი ის არის, რომ ამ ვითომდა ცვლილებით რეალურად სასიკეთოდ ქვეყნისთვის არაფერი არ იცვლება. გადამწყვეტი ფაქტორი იქნება, როდესაც ივანიშვილი რა ფორმითაც არ უნდა იყოს ხელისუფლებაში ამ მთელ გუნდთან ერთად, რომელსაც არანაირი პრინციპები ან ხედვა არ აერთიანებს, გარდა ხელისუფლებაში ყოფნის, იქნება ჩამოცილებული არჩევნების გზით. ეს უნდა იყოს ჩვენი ამოცანა, იმისდა მიუხედავად, თუ რა ინტრიგები ხდება შიგნით ან რა ამოძრავებს ივანიშვილს, რომელიც უცნაური კაცია, უცნაურ დასკვნებს აკეთებს სხვადასხვა ვითარებაში.
ლეგიტიმური კითხვაა - რა ხდება იმ ხალხს შორის, ვისაც ჩააბარა ტექნიკურად მართვა ქვეყნის, ვისაც დაარქვა პრემიერ მინსიტრი და ვის დაარქვა ვიცე პრემიერი. ეს საინტერესო შეიძლება არის, უბრალოდ არაფერს არ ცვლის ჩვენი ამოცანებისთვის, როგორც ქვეყნის ამოცანებისთვის. ზედაპირზეც დევს, რომ ეს ხალხი, რომელიც მან მოიყვანა, გარდა იმისა, რომ არიან არაკომპეტენტურები და პოლიტიკურად უხერხემლო ადამიანები, ისინი არ წარმოადგენენ არაფერს, გარდა იმისა, რომ ივანიშვილთან აღმოჩდნენ და ივანიშვილის მეშვეობით  მიიღეს მართვის მანდატი, დახოცეს ერთმანეთი იმ ძალაუფლებისთვის, რაც ივანიშვილისგან ჰქონდათ მიცემული და შეუძლებელი გახდა ამ ვითარების გვერდზე გადადება, ზედაპირზე ამოვიდა. მე მგონი, ამ მიზეზის უბრალოდ იგნორირება შეუძლებელია. მას დასჭირდა ასე გამოჩენა.  მე არ გამოვრიცხავ იმასაც,რომ ის კრიტიკა, რომელიც მოდიოდა ქვეყნის შიგნიდან და გარედან, რომ არაფორმალური მმართველობა პრობლემაა, მან გადაწყვიტა, რომ ამით პასუხს სცემს ამას. მას აწუხებს დასავლეთის აზრი. მას არ აქვს სრული იმუნიტეტი. ის ამით განსხვავდება ზოგიერთი სხვა ტიპის ლიდერისგან, რომელიც ჩვენს რეგიონში შეიძლება იყოს. მისთვის სარისკოა, იყოს საბოლოოდ ხაზგადასმული დასავლეთისგან. ეს მისთვის მნიშვნელოვანი ფაქტორია და ეს შემაკავებელი ფაქტორიც არის, რომელსაც ოპოზიცია ვიყენებდით. მართალია ეს არ არის აბსოლიტური ფაქტორი, საკმარისზე მეტი ზიანი მოაქვს ქვეყნისთვის და პოლიტიკურ რეპრესიებს ჰქონდა ადგილი, თუმცა მაინც  გარკვეული შემაკავებელი ფაქტორი არის. 
გუნდი, რომელიც მან დატოვა, ღრმა კრიზისშია და ქვეყანა შეიყვანა კრიზისში და ამაში გამოსავალს ხედავს. რეალურად ეს სასიკეთოდ არაფერს არ შეცვლის. ახლა ერთი არაფორმალრი მმართველობის ფორმა შეიცვალა მეორეთი და  ფაქტიურად გაფორმდა, კომუნისტური მოდელი იყო ასეთი, როდესაც პარტიის ლდიერი იყო რეალურად მთავარი პირი და არა პრემიერ მინისტრი, პარლამენტის თავმჯდომარე და არა ინსტიტუტები. ეს  თავისთავად არის დოკუმენტურად გაფორმება იმ ძალიან ღრმა პრობლემის, რომელიც ჩვენს ქვეყანაში გვაქვს, როდესაც პარტიის თავმჯდომარე ხსნის პრემიერ მინისტრს პარტიის ლიდერობიდან. ამ კაცს ვითომ მიანდეს ქვეყნის მართვა და პარტიის მართვას არ ანდობენ. სრული აბსურდია ისევე, როგორც პარლამენტის თავმჯდომარეს, არა აქვს მნიშვნელობა. ეს ხალხი არის მეორადი ფიგურები, ეს კაცი არის პასუხისმგებელი ქართველი ამომრჩევლის წინაშე, ამიტომ ამ კაცს უნდა მოვთხოვოთ პასუხი დემოკრატიული არჩევნების გზით. ეს არის ერთადერთი გზა ყველა იმ პრობლემის მიუხედავად, რომელიც ჩვენს წინაშეა, ამისკენ უნდა ვიყოთ მომართული და ეს პრობლემა უნდა გადავჭრათ შემდეგ არჩევნებზე. ჯერ უნდა გადავდგათ ნაბიჯი საპრეზიდენტო არჩევნებზე ამ მიმართულებით და შემდეგ 2020 წელს საპარლამენტო არჩევნებზე, ეს ფურცელი ჩვენი ისტორიის არჩევნების გზით ჩავაბაროთ წარსულს.
ნათელაშვილი: დღეს მართლაც ისტორიულმა და დაუმარცხებელმა ლეიბორისტულმა პარტიამ მიიღო გადაწყვეტილება და დაადასტურა ჩემი კანდიდატურა საქართველოს პრეზიდენტის პოსტზე. მე მოვუწოდებ ყველა ოპოზიციურ პარტიას, ვინც ასეთად თვლის თავს, თქვენ მეგობრებო ყველა იყავით ხელისუფლებაში, მერე ოპოზიციაში, მერე ისევ ხელისუფლებაში და მოკლედ, თქვენი თავი მოსინჯეთ, როგორც ხელისუფალნი და შედეგებს ვხედავთ. ამიტომ, თუ გნებავთ გაერთიანება, დამიჭირეთ მხარი და რამდენიმე დღეში ჩემი არჩევიდან ივანიშვილის რეჟიმი თავისი კაბალური დიქტატურით, არაადამიანური საპროცენტო განაკვეთებით, ხალხის გაუბედურებით, ბინებიდან გამოსახლებით, დალომბარდებით, დამთავრდება და დაიწყება ნამდვილი თანასწორი პოლიტიკური ცხოვრება ყოველგვარი გაყალბების, ბოროტმოქმედების, მილიარდების ხარჯვის, მოსახლეობს მოსყიდვის, ხმების ყიდვის გარეშე. იმავდროულად მე გთავაზობთ, გავაფორმოთ მემორანდუმი, რომ არასოდეს პოლიტიკური პარტიების სიაში არ ჩაეწერება არცერთი მილიონერი და არცერთი მილიარდელი და არასოდეს საქართველოში არ დაბრუნდება ის დრო, რომ ბიუჯეტის ვირთხები ჩვენ მივუშვათ ბიუჯეტის შესადგენად, მის შესაჭმელად, ხალხის გასაძარცვად, პენსიონერების გასაყვლეფად, სამუშაო ადგილების წასართმევად, ნეპოტიზმის, კორუფციის, ოქროს მოსაპოვებლად და ჩვენი ტყეების და ჩვენი მიწის დასაგლეჯად და სახლში წასაღებად.  ის, რაც მოხდა და რაც აღმოვაჩინეთ ალგეთში, თეთრიწყაროში, მილიონი მოჭრილი ხის სახით, რომლის ქვეშაც ივანიშვილი აპირებს იმ 160 ტონა ოქროს მოპოვებას, რომლის რეზერვები დადგენილი იყო ჯერ კიდევ საბჭოთა კავშირის დროს, ეს საკმარისი იქნებოდა მსოფლიოში არსებული ყველა მთავრობის გადასაყენებლად, რადგან ეს ყველაფერი ხდება უკანონოდ, ეკოლოგიური და ადამიანური გენოციდის ხარჯზე.   
-ამას ხომ ისედაც აკეთებდა ბიძინა ივანიშვილი. რაში სჭირდება ეს ცვლილება და გადმონაცვლება პარტიაში? 
-გველს უბრძანებია, ტყავი კი გამოვიცვალე გაზაფხულზე, მაგრამ ისევ გველი ვარო - ის ყოველთვის იყო მმართველი. რუსეთში სამოქალაქო ომის დროს მოღვაწეობდა კორჩაკი, უმაღლესი მმართველი ერქვა და ასეთი უმაღლესი მმართველი მოგვივლინა ჩვენ კრემლის ადმინისტრაციამ, ჩვენმა ოკუპანტმა მეგობრებმა იმისათვის, რომ თავიანთი გეოპოლიტიკური სტრატეგიული ინტერესები დაეცვათ. მან მოიყვანა მათი ინტერესების დამცველი მთავრობა და იმავდროულად დაიკავა  სასარგებლო წიაღისეულის რუკა და შეუდგა მიწის გათხრას, ოქროს, ვერცხლის, სპილენძის და ყველა სიკეთის საკუთარ ოჯახში წასაღებად. მაგრამ, როდესაც შალვა ნათელაშვილმა, ექსპრეზიდენტმა წეღან ვერ თქვა დეტალურად, რადგან არ აქვს ეგ ინფორმაცია, მაშინ უკრაინის პრობლემებით იყო დაკავებული, შალვა ნათელაშვილმა გაკვალა გზა ატლანტიკაზე და ევროპაში 24 საათი მიდიოდა ინფორმაციები, შეტყობინებები, კონტაქტები და დღეს უკვე იქმადე მივიყვანეთ საქმე, რომ აშშ-ს კონგრესში რეგისტირებულია ბილი, ანუ აქაური კანონპროექტი, ივანიშვილისთვის ფინანსური სანქციების დაწესებაზე. აშშ-ს ფინანსთა სამინისტრო, სენატორთა ჯგუფი, კონგრესმენ რასელის შუამდგომლობით, იხილავს ივანიშვილის ქონების დაყადაღებისა და სანქცირების საკითხს რუს ოლიგარქებთან კონტექსტში. ესეც ჩემი მიღწევაა. ლონდონის საფონდო ბირჟაზე უკვე პრობლემები ექმნება ყაჩაღური გზით მის მიერ საქართველოდან დატაცებულ 999 სინჯის ოქროს რეალიზაციას, რომელსაც ის ბოლნისიდან და ალგეთიდან მიეზიდება იქ საკუთარი შვილებისა და ოჯახის საბედნიეროდ. საფრანგეთში განვაახლებინეთ და აღვაძრევინეთ საქმე, რომ ბიძინა ივანიშვილი 90-იან წლებში 870 მლნ დოლარის იარაღს ყიდიდა ანგოლაში სამოქალაქო კონფლიქტის მონაწილეებზე, რის შედეგადაც დაიღუპა მილიონზე მეტი ადამიანი და კიდევ სხვა ბოროტმოქმედებები, რაც მას ჰქონდა ჩადენილი. ისევე, როგორც დღეს მთელი ბრიტანეთის თემთა პალატა, მათ შორის ლეიბორისტული და კონსერვატიული პარტიები, ევროკავშირი, ინფორირებულია, რომ საქართველოს მართავს ძალიან საშიში ბოროტმოქმედი და რა თქმა უნდა, მას სჭირდება დაცვა, სჭირდება პოლიტიკური სტატუსი იმისათვის, რომ რამენაირად ის მრისხანება, ის მართლმსაჯულება, რომელიც მას ულმობლად უახლოვდება, შეაჩეროს, გაანეიტრალოს, დააყოვნოს. 
მეორე მიზეზი, რის გამოც ის ტყავმოცვლილი გადმოხტა, გახლავთ თქვენი მონა-მორჩილი შალვა ნათელაშვილი ისევ. დეკემბრიდან ჩემი კანდიდატურა პრეზიდენტის პოსტზე დგას და  მან თავის გარემოცვაში ვერავინ ნახა ისეთი, ვინც დამიპირისპირდება. მას შეუძლია გაყალბებით, მილიარდებით, პოლიციით გააყალბოს არჩევნები, მაგრამ ხალხის გარეთ გამოსვლის და რევოლუციის ეშინია.  ამიტომ იმისთვის, რომ გამანეიტრალოს, ან თვითონ იყრის კენჭს ან მაქსიმალურ რესურსს ჩართავს იმისთვის, რომ ჩემი მოსვლა არ მოხდეს სახელმწიფოს ხელმძღვანელის პოსტზე, რადგან იცის, რომ ეს მისი დასასრულია, ეს ხალხის გათავისუფლებაა, საბანკო დიქტატურის დამთავრებაა. ეს უკვე ნიშნავს, რომ ვერასოდეს ის მილიარდებს საქართველოდან ვეღარ წაიღებს. რაც წაიღო, უკან მოიტანს, ოქროს საბადოები ჩამოერთმევა, სასარგებლო წიაღისეული და რესურსები გადავა ხალხის ხელში, სოციალური სიდუხჭირე დამთავრდება, მისი პირადი ბანკირი გილაური ვეღარ მიიღებს 5 მლნ-ს ხელფასს, მისი პირადი ბანკირი ბუცხრიკიძე 4,5 მლნ-ს ვეღერ მიიღებს ხელფასს, მისი ეროვნული ბანკის ვიცე პრეზიდენტი კიკორია 3,5 მლნ-ს ვეღარ მიიღებს ხელფასად და მადრიდში ვეღარ იყიდის 5 მლნ დოლარად ევრორემონტიან ბინას და მთელი მისი შემადგენლობა, მათ შორის მისი ოჯახის წევრები დაამთავრებენ ქვეყნის და ჩემი ხალხის ხარჯზე ზრდა-განვითარებას.
აგერ პანტაპუნტით იხოცებიან ახალგაზრდები კლუბ „ბასიანში“. ნარკოკლუბია ის. მიდიან ბავშვები, იწამლებიან საშინელი საწამლავებით და გვამები ხვდებიან მერე პროზექტურაში. ეს ბიძინა ივანიშვილის ოჯახისაა, ბერას კლუბია. ამ ისტორიულ სახელებს მაინც დაანებონ თავი, მარაბდას, ბასიანს, მარტყოფს, დაარქვან კლუბი შადიმანი, ან კლუბი ჩიკატილო, სერიული მკვლელი რომ იყო რუსეთში, 60 ბავშვი რომ მოკლა, ეს მაინც დაარქვან. რა დონეზეა დასული, ჩვენს სულებშია შემომჯდარი, კაზინოებში, ლომბარდებშია გამჯდარი. კაზინოს მფლობელი ისკო დასენი, მისი პარტიის სიით პარლამენტის დეპუტატია. აგერ კაზინო აქვს და ხალხს თავს აკვლევიებს ორთაჭალის ავტობუსების სადგურთან.
ბურჯანაძე: მან ნაწილობრივ მაინც დაინახა ის პრობლემები, რომელიც არსებობს. მე როგორც ვხედავ, ის და მთავრობა ვერ ხედავენ იმ პრობლემებს, რაც არსებობს ქვეყანაში, რადგან მუდმივად გვეუბნებიან, რომ ყველაფერი კარგად არის, მაგრამ პარტიაში არსებული პრობლემები ივანიშვილმა დაინახა, იმიტომ, რომ ეს პროცესები იყო საფრთხის მატარებელი მისი ძალაუფლებისათვის და სრულიად ნათელი იყო, რომ მხოლოდ მას შეეძლო ამ პრობლემების მოგვარება და სიტუაციის მართვა. ჩვენ დავინახეთ, რომ პარტიაში და ხელისუფლებაში წარმმართველი ადგილი დაიკავა ახალგაზრდა გუნდმა, რომელიც ივანიშვილის წყალობით მოვიდა ხელისუფლებაში და რომელსაც 1 დღეც არ უბრძოლია არც ქვეყნისთვის და არც ხალხისთვის, მაგრამ მიიღეს რა ეს წყალობა ბიძინა ივანიშვილისგან, ჩათვალეს, რომ ყველაფერი მათ ყველაზე კარგად იციან, ყველაფერი მათ უნდა მართონ და დაიწყეს აბსოლუტურად არაკომპეტენტურად არა მხოლოდ ქვეყნის, არამედ გუნდის მართვაც. ამან ბუნებრივია გუნდის შიგნით გამოიწვია ძალიან სერიოზული გაღიზიანება და ცხადია, რომ ვინაიდან სხვა ავტორიტეტი ქართულ ოცნებაში არ არის და ყველა ქართულ ოცნებაში ვინც არის, შეკრებილია ბიძინა ივანიშვილის და მისი ფულის გამო, ბუნებრივია ერთადერთი ავტორიტეტი იყო ივანიშვილი, რომელსაც ამ საკითხის მოგვარება შეეძლო. 
-ეს ავტორიტეტი ხომ მოქმედებდა ოფიციალური სტატუსის გარეშეც? თანაც ძველი ლიდერები თვითონ ივანიშვილმა გაუშვა პოლიტსაბჭოდან და დატოვა სწორედ ახალგაზრდების გუნდი. 
-ალბათ იმიტომ, რომ უკეთ მართოს ისინი და უკეთ აკონტროლოს. ეს ჩვეულებრივი ხერხია. რაც შეეხება აკონტროლებდა თუ არა ის ვითარებას ჩრდილიდან, ბიძინა ივანშვილმა დაუშვა ძალიან დიდი შეცდომა, როდესაც ჩათვალა, რომ წავიდოდა ჩრდილში და იქიდანაც ადვილად მართავდა ქვეყანას და ვითარებას. მე კატეგორიული წინააღმდეგი ვიყავი ივანიშვილის პრემიერ მინისტრობიდან გადადგომის, მიუხედავად იმისა, რომ საკმაოდ ბევრი რამ მქონდა საკრიტიკო, სათქმელი და ვამბობდი კიდეც, მე ვთვლიდი, რომ ზოგადად ჩრდილიდან მართვა არ არის სწორი, ჯანსაღი პროცესი და ქვეყნისათვის ეს არ ვარგა. თუმცა, ივანიშვილს მიაჩნდა, რომ 2-3 თვეში ყველაფერს დაალგებდა, მარიონეტებივით ყველას და ყველაფერს წარმართავდა. არ ხდება ასე. რამდენი ფულიც არ უნდა გქონდეს, როგორი გავლენაც არ უნდა გქონდეს, როგორც არ უნდა გეკითხებოდნენ ჭკუას და მთელი მთავრობა ეკითხებოდა ჭკუას და აწიც შეეკითხება, კულუარული პროცესების მართვა ჩრდილიდან მაინც არის ძალიან რთული. ვფიქრობ, გარკვეული როლი იმანაც ითამაშა, რომ არის მუდმივი კრიტიკა როგორც ქვეყნის შიგნით, ასევე ქვეყნის გარეთ ამ ჩრდილოვანი მმართველობის პროცესთან დაკავშირებით და გარკვეულწილად შეიძლება ივანიშვილმა გადაწყვიტა, რომ ნახევრად ჩრდილიდან გამოსვლით ეს პრეტენზია მოეხსნა. პირადად მე მიმაჩნია, რომ ეს ნახევარი, მაგრამ პოზიტიური ნაბიჯია გადადგმული, რადგან აბსოლუტურად სამარცხვინო იყო ის მდგომარეობა, რომელშიც ჩვენ ვიყავით. დღესაც სამარცხვინოა, მაგრამ აქამდე კიდევ უფრო სამარცხვინო იყო, როდესაც შუა საუკუნეებივით გვმართავდა ფეოდალი, რომელსაც რეალური თანამდებობა არ ჰქონდა, მაგრამ ყველა და ყველაფერი მის ხელში იყო. ეხლა რაღაცა თანამდებობა მაინც აქვს. საბჭოთა კავშირის გენერალური მდივანივით იქნება მართველი პარტიის გენერალური მდივანი, რომელსაც მიაკითხავენ მთავრობის წევრები.
- თქვენ თქვით რომ ბიძინა ივანიშვილისთვის ეს იქნება პოზიტიური დასავლეთის თვალში, მაგრამ ქვეყნისთვის რაიმე გაგებით შეიძლება ეს პოზიტიური იყოს? 
-სრულყოფილად პოზიტიური არ იქნება. ეს შეიძლება ჩაუთვალონ როგორც რაღაცა ნახევარი ნაბიჯი, გამჭვირვალობისკენ გადმოდგმული, თუმცა ყველას კარგად ესმის, რომ საქართველოში იქნება, პერეფრაზი რომ გავაკეთოთ - კომუნისტური პარტიის წარმმართველი როლი ქვეყანაში იმიტომ, რომ როგორც სახლში ატარებდა ივანიშვილი მინისტრთა კაბინეტის შეკრებებს, ეხლა პარტიის ოფისში ჩატარდება მინისტრთა კაბინეტის შეკრებები და იქ იქნება გადაწყვეტილებები მიღებული, მაგრამ ეს უკეთესია, ვიდრე ის, რომ საერთოდ არანაირი ფუნქცია არ ჰქონდა ოფიციალურად ადამიანს და მაინც მას ეკითხებოდა ყველა ჭკუას, მთავრობის და პარლამენტის ყველა წარმომადგენელი. ერთადერთი პოზიტივი ამას შეიძლება მოჰყვეს ის, რომ თავისთავად ყოფილი პრემიერის გააქტიურება უკვე პარტიის თავმჯდომარის რანგში უფრო გააცოცხლებს ქვეყანაში პოლიტიკურ პროცესს და იქნებ როგორმე პოლიტიკური პროცესის ამოსვლა დაიწყოს. ეს ივანიშვილის სურვილით კი არ მოხდება, ეს თავისთავად უნდა მოხდეს უკვე და უნდა გაცოცხლდეს მთლიანად პოლიტიური სპექტრი, რომ ეს ჭაობი, რომელშიც არის მთლიანად ქვეყანა, როგორმე დაძლეულ იქნას. მე მინდა მოსახლეობას ვუთხრა: რაც მეტი ადამიანი იტყვის, რომ მე პოლიტიკოსი არ ვარ და პოლიტიკაში  არ ვერთვები, რაც მეტი ადამაინი იქნება იმ ილუზიებით, რომ ბიძინა ივანიშვილი ვიღაცას ასე ვთქვათ აჭმევს და პრობლემებს მოუგვარებს, მით უფრო  დიდხანს ვიქნებით ჩვენ ამ ვითარებაში.
 ჩვენ, ქვეყანამ, როგორც სახელმწიფომ, სტატუსი დავკარგეთ. ჩვენ ვართ პრაქტიკულად ტერიტორია, რომელიც ვიმართებით და ეს ძალიან ნათლად ჩანს აბსოლუტურად ყველაფერში, რაც საქართველოს ეხება. ჩვენ ვართ მეასეხარისხოვანი დღეს მსოფლიოს პოლიტიკურ რუკაზე. მე ამას მარტო ხელისუფლებას არ დავაბრალებდი, მეათეხარისხოვანი მაინც რომ ვიყოთ, იმიტომ,  რომ მსოფლიოში ძალიან მნიშვნელოვანი პროცესები მიდის, მაგრამ როდესაც საერთოდ აღარ ხარ მსოფლიო ქვეყნების დღის წესრიგში, ეს არის ძალიან მძიმე ვითაარება. როდესაც ხელისუფლებაში მოდიოდა ბიძინა ივანიშვილი, მან რამდენიმე, არ ვიცი გულწრფელად თუ შეგნებულად, საინტერესო განცხადება გააკეთა, რომელსაც არავინ მაშინ თითქმის ყურადღება არ მიაქცია. მან მაშინ თქვა, რომ  მე ქვეყანაში დუღილის ტემპერატურა უნდა მოვსპოო. დუღილი და გადადუღება არ ვარგა, ორთქლი ამოხეთქავს, გასასვლელი რომ არ აქვს, თორემ ქვეყანაში თუ არაფერი არ ხდება და გაჩერებულია, ჭაობივით არის ქვეყნა, მერე იწყება ჭაობი, მერე ხდება ქვეყნის დაჭაობება, ინტერესების აბსოლუტური იგნორირება. აი ეს არის ძალიან სამწუხარო.  ვერცერთი ხელისუფალი ვერ იყენებს ისტორიულ შანს, რომელიც მას აქვს. ეს ისტორიული შანსი ჰქონდა ბიძინა ივანიშვილს მართლაც იმიტომ, რომ  ის მოვიდა ძალიან დიდი მოლოდინის რეჟიმში, მოვიდა ძალიან დიდი სიყვარულის და პატივისცემის ფონზე მის მიმართ და ძალიან დიდი სიძულვილის ფონზე წინა ხელისუფლების მიმართ. მას ჰქონდა უზარმაზარი რესურსი, რომელიც შეეძლო, სწორად გამოეყენებინა და ამ სწორად გამოყენების  შემთხვევაში მას მართლა ექნებოდა შესაძლებლობა, მალე დაეტოვებინა პოლიტიკური არენა, თუ  არ უნდოდა პოლიტიკაში ყოფნა, ოღონდ ქვეყანა გაეყვანა სწორ გაზაზე  და ქვეყანა არათუ  ჭაობად არ გადაექცია, არამედ მართლაც აეყვავებინა. ძალიან სამწუხარო და ტრაგიკულია თავად მისთვისაც, მაგრამ რაც მთავარია ქვეყნისთვის, რომ მან არათუ არ გამოიყენა ეს შანსი, არამედ ძალიან ბევრი რამე გააკეთა უკუღმა, იქიდან გამომდინარე, რომ არც თვითონ იცოდა პოლიტიკური ცხოვრებიდან და არც  წასული ხელისუფლებების შეცდომების სწავლა არ უნდოდა და არც არავის მოსმენა. ამის გამოსწორებას ალბათ წლები დასჭირდება, ოღონდ ამას „ქართული ოცნება“ ვერ გამოასწორებს.   
დ. ბერძენიშვილი:  ივანიშვილი ვარაუდობდა, როდესაც პოლიტიკაში მოდიოდა 2011 წლის  შემდოგომაზე და როდესაც მიდიოდა ის პრემიერ მინისტობიდან 2013 წლის შემდგომაზე, რომ მას ეყოფოდა საკუთარი გავლენა, შესაძლებლობები, ჭარბი ნდობა, შეგახსენებთ ამ ტერმინს, რომელშიც მან თავი დაირწმუნა, მის მიერ შექმნილი ხელისუფლება იმისთვის, რომ  კოალიცია რაკი აუცილებელი იყო სააკაშვილის წინააღმდეგ,  ისე, როგორც სააკაშვილმა იცოდა 2003 წელს რომ კოალიცია იყო აუცილებელი  შევარდნაძის და აბაშიძის წინააღმდეგ, ამიტომ კოალიციით გახელისუფლების შემდეგ, კოალიციისგან გათავისუფლებით მარტო დარჩებოდა საკუთარ ვითომ პარტიასთან ერთად. ასე მოუვიდა სააკაშვილს, როცა ენმ მარტო დარჩა. ასე მოუვიდა ივანიშვილსაც. ის იყო სრულიად გულწრფელი, როცა თქვა რომ მეორედ მოსვლას შევადარებდიო. ახლა კორექტულობის, რელიგიის ცოდნის და ა.შ. თემებს არ  შევეხები, მაგრამ უბედურება უნდა მოხდესო, მე რომ დავბრუნდეო. ახლა მან ჩათვალა, რომ კომფორტული, უსაფრთხო ცხოვრება, აგერ სომხეთში არაფორმალური კი არა, ძალიანაც ფორმალური ხელისუფალი იყო სარგსიანი და მას მოუხდა წასვლა. ამიტომ ეს ფაქტორები არის. 
თქვენს ეთერში სააკაშვილმა თქვა, რომ გავერთიანდეთო, ფაქტიურად თქვა რომ ჩემს, ჩემი პოლიტიკური ძალის ირგვლივო. ნათელაშვილმა თქვა, რომ უკვე პრეზიდენტობის კანდიდატი ვარო. ეჭვი მაქვს მეც და თქვენც, მოკლედ დარწმუნებულნი ვართ იმაშიც, რომ არც ქალბატონი ნინო ბურჯანაძე იქნება ან სააკაშვილის კანდიდატი ან შალვა ნათელაშვილის მხარდამჭერი და შესაძლოა თავად იყოს კვლავ პრეზიდენტობის კანდიდატი. არც ევროპული საქართელო და მისი წარმომადგენელი გიგა ბოკერია არ აპირებს, რომ  დანარჩენებთან ერთად ერთიანი კანდიდატი ჰყავდეს, ამიტომ ეს ნარატივი არის მცდარი. 
მე მინდა ღიად და პირდაპირ გითხრათ, მე თქვენი გულშემატკივარი ვარ, რუსთავი ორის და რუსთავი ორმა რომ გადადგა შარშან, შარშანწინ ნაბიჯები ერთპარტიული ტელევიზიობიდან მრავალპარტიულობისკენ, ჩვენ ძალიან აქტიურად გიჭერდით მხარს და კვლავ ვაპირებთ, მხარი დაგიჭიროთ. თუ ეს იქნება  სააკაშვილის პოლიტიკური დღის წესრიგის ტელევიზია, მაშინ გაიზრდება ჩამორჩენა სახელისუფლებო არხთან - „იმედთან“. არ მინდა საინფორმაციო პოლიტიკური ბანაკები ქვეყანაში. არ მინდა რომ  რუსთავი ორი იყოს მხოლოდ სააკაშვილის  ტელევიზია. არავითარი შანსი საპრეზიდენტო არჩევნებში  ოპოზიციის გაერთიანების არ არის, ეს თქვენც იცით და ყველამ იცის. ყველა თქვენი  რესპოდენტი დღეს ლაპარაკობდა საკუთარ შესაძლებლოებებზე და პრეტენზიებზე. ამიტომ რაც ყალბია, იმას ნუ ვაქცევთ რეალობად. არ არსებობს ოპოზიციის ერთიანობის შესაძლებლობა ამჟამად.  ყველაზე უფრო მწარე კონკურენტები ერთმანეთის არ ინდობენ. ეს მათმა ამომრჩეველმა ჯერ არ იცის. გიგი უგულავას ხმა მისცა ყველამ, ვინც 2016 წელს ხმა მისცა ენმ-ს და 2017 წელს ხმა მისცა ვანსა და ხონში ენმ-ს და ევროპულ საქართველოს ერთად აღებულს. მაგრამ დროთა განმავლობაში ამ პოლიტიკური პარტიების განაყოფების ლიდერები ერთმანეთის მიმართ კრიტიკას გაღრმავებენ, ეს სრულიად მკაფიოდ ჩანს. ამიტომ მხოლოდ ეს ორი პარტია ვერ იქნება ერთად. ასევე, პრორუსულ პარტიებს რა უნდათ პროდასავლურ პარტიებთან?! ამიტომ საპრეზიდენტო არჩევნების დროს არ წყდება ქვეყანაში ხელისუფლების საკითხი. 
რაც  შეეხება 2020 წელს. მთავარია საპარლამენტო არჩევნები. ბიძინა ივანიშვილმა იცის, რომ მან უნდა შექმნას ისეთი ვითარება, როცა აღარ ექნება არათუ ჭარბი, არამედ საკმარისი ნდობაც კი, ანუ ნახევარზე გაცილებით ნაკლებ ხმას მიიღებს, მან ნახევარი ვერ მიიღო ვერც 2016-ში, ნახევარზე ნაკლები მიიღო. ასეთ ვითარებაში ინსტიტუციურად არ უნდა ჰქონდეს შესაძლებლობა, რომ ჰქონდეს საკონსტიტუციო უმრავლესობა და ა.შ. მეორე ვადის მეორე ნახევარში ერთპარტიულობას შერჩენილი უპარტიო შევარდნაძეც დამარცხდა, სააკაშვილიც დამარცხდა და ივანიშვილიც დამარცხდება. მე მინდა ყველას შევახსენო და მოვუწოდო, მოვემზადოთ საქართველოში მრავალპარტიულობისთვის და არა ახალი ვარსკვლავთბიჭუნას გამოჩეკისთვის. არ არის ეს შესაძლებლობა და საჭიროება საქართველოში.  მართალია, ჭრიალ-ჭრიალით, მაგრამ მაინც უფრო წინ ვართ და 2003 წელს 2 ნოემბერს 6-მა პოლიტიკურმა სუბიექტმა 7%-იანი ბარიერი გადალახა. ასე რომ მრავალპარტიულობა ყოველთვის არის შესაძლებლობა, როცა არ არის ფსევდომოწოდებები „შემომიერთდით“. ყველამ უნდა აიღოს საკუთარი შესაძლებლობების მიხედვით.  სააკაშვილმა ისე ილაპარაკა შევარდნაძეზე, ვითომ 6 წელიწადი არ იყო იმ შევარდნაძესთან და ისე ილაპარაკა ივანიშვილზეც, ვითომ ივანიშვილი მისი ხელისუფლების მხარდამჭერი არ იყო. მე პრინციპულად ვარ მკვეთრი იმ ადამიანის მიმართ, რომელმაც სხვა ქვეყანაში  ჩინოვნიკობისთვის უარი თქვა  საქართველოს მოქალაქეობაზე, რომელიც პრეზიდენტობდა ამ ქვეყანაში, ერთხელ არჩეულად და მეორეჯერ - მითვისებულად. მე პრინციპულად წინააღმდეგი ვარ ამ ფსევდონარატივების, რომ თითქოს შესაძლებელია სააკაშვილის ირგვლივ დარაზმვა ივანიშვილის წინააღმდეგ და თითქოს საჭირო იყოს.  სააკაშვილი წარსულია ქართული პოლიტიკისთვის, სხვათაშორის უკრაინული პოლიტიკისთვისაც და ივანიშვილიც წარსულია. უბრალოდ ივანიშვილის წარსულში ყოფნა 1-2 წელიწადში გამოჩნდება პოლიტიკურად უფრო. იმიტომ, რომ შევარდნაძე 2000-2001 წელს უკვე წარსული იყო, 2003-ში მოუხდა წასვლა. ამიტომ ერთი მიმართულება არის პროდასავლური, არანაციონალური მიმართულების პოლიტიკური ძალები, ახალგაზრდობასთან მჭიდრო კონტაქტში შესაძლოა ამ ძალებად... და რესპუბლიკელები აქ ვდგავართ, სწორედ ამ ძალებში. შესაძლოა ჩვენ შევძლოთ ერთი ორიენტირის შექმნა. მეორე არის სააკაშვილის მილევად რეჟიმში მყოფი ენმ, ის და ევროპული საქართველო დაახლოებით 1/4-ს ამომრჩევლისას ჯერჯერობით  ინარჩუნებენ. მეორე მიმართულება არის სააკაშვილთან დარჩენილი მისი პოლიტიკური ჯგუფი.  მესამე მიმართულება არის, გვყავდა, რომელმაც ძალიან ღიად ანტინატოური, არაევროპული, პრორუსული მიმართულება და მასთან ერთად მისი კონკურენტია ირმა ინაშვილი, ა.შ. ანუ არსებობს ეს ფლანგი და არსებობს ხელისუფლების ფლანგი და მეხუთე არის დასავლური, არანაცური, არაქოცური,  არაშევარდნაძული,  არააბაშიძური, ქართველი ამომრჩეველი, ევროპელი, პროგრესზე ორიენტირებული, ღირებულებებზე ორიენტირებული ამომრჩეველი.
რომ მივუბრუნდე ახლა ივანიშვილს, ივანიშვილისთვის სომხეთის ამბები  არის როგორ ჩანს მნიშვნელოვანი,  ყოველ შემთხვევაში ამან დააჩქარა. სრულიად არაკომპეტენტურია ჩემი აზრით მოსაზრება, მითუმეტეს მტკიცება, რომ პრეზიდენტობისთვის ემზადება. ჩვენ  დღეს მოქმედი კონსტიტუციით პრეზიდენტს ეკრძალება პარტიული თანამდებობის დაკავება. პრეზიდენტობა უნდა და პარტიის თავმჯდომარე გახდა? ბუნებრივია, მას არ სჭირდება ეს ჩარჩოები, არც  პრეზიდენტობა არც პრემიერობა. მე დავეთანხმები იმ მოსაზრებებს, რომ ჩვეულებრივი პარტიის ლიდერი პრემიერი, როდესაც აპირებს ქვეყნის მართვას და მას პარტიის თავმჯდომარეობიდან რომ გადააყენებენ, ევროპული წესია, რომ ის პრინციპში არც პრემიერი აღარ არის. მაგრამ აი ეს ვითარება მივიღეთ ჩვენ. დღევანდელი პოლიტსაბჭოც არის წარსული. ეს არის გარკვეული ბალანსი - ყველა ჯგუფს თავისი ცოტ-ცოტა წარმომადგენელი ჰყავს და ბიძინა ივანიშვილი ეცდება მათით  სააკაშვილთან... და კიდევ ერთი, სააკაშვილი და ივანიშვილი კვლავ ცდილობენ ერთმანეთისგან შექმნან მტრის ხატი. რა საფრანგეთი იჭერს და რა ამერიკაში ახლა გამზადებულნი არიან ივანიშვილის დასაპატიმრებლად, ეს არასეროზული არაკვალიფიცური საუბარია. ამასთანავე ივანიშვილსაც სჭირდება სააკაშვილი მტრის ხატად. ჩვენ არ გვჭირება არც ერთი და არც მეორე. მე იმედი მაქვს, რომ ქართველი ამომრჩევლის ყველაზე  პროგრესული ნაწილი სწორედ ამ პლურალიზმს დაუჭერს მხარს.“
„თავისუფალი დემოკრატების“ ნინო გოგუაძემ თქვა, რომ ბიძინა ივანიშვილმა დაინახა საფრთხე, რომ მასსა და ამომრჩეველს შორის დგას გუნდი, რომელსაც ერთადერთი, რაც წარმატებით შეუძლია, შეუძლია მისი ჭარბი ნდობა ქარს გაატანოს 2020 წლამდე. გოგუაძის აზრით, ბიძინა ივანიშვილი პოლიტიკაში ხელისუფლების გასაძლიერებლად დაბრუნდა. გოგუაძე აღიარებს, რომ ბიძინა ივანიშვილი არის ფაქტორი და მის გარშემო მოხდება „ქართული ოცნების“ ამომრჩეველთა უმეტესობის კონსოლიდაცია, მაგრამ ამავდროულად გოგუაძე დარწმუნებულია, რომ ივანიშვილი ვერ შეძლებს ქვეყნის დემოკრატიულ განვითარებას.

გადაცემაში საუბარი სააკაშვილთან ოპოზიციის წარმომადგენლების ჩასვლას შეეხო, თუმცა პირველი სტუმარი „ევროპული საქართველოს“ წარმომადგენელი სერგი კაპანაძე იყო. 
კაპანაძე: ბოლო პერიოდში ნაციონალური მოძრაობის და მისი ლიდერის, მესამე პრეზიდენტის მხრიდან გვესმის ურთიერთგამომრიცხავი გზავნილები სამწუხაროდ. ერთის მხრივ გვესმის  მაგალითად საუბარი იმაზე, რომ არჩევნებს აზრი არ აქვს, რომ შულერს არ უნდა ეთამაშო იმ მაგიდასთან, რომელიც  მან გააწყო. მეორეს მხრივ გვესმი გზავნილი, რომ უნდა გავერთიანდეთ, რომ ერთად დავამარცხოთ არჩევნებში. ეს ორი გზავნილი არის  ურთიერთგამომრიცხავი და ძალიან პრობლემატურია ის, რომ ეს ორი გზავნილი ერთობაში თესავს ნიჰილიზმის განცდას მოსახლეობაში, ანუ მოსახლეობას უღვივებს განცდას, რომ არჩევნებს აზრი არა აქვს. ეს ხალხი მერე არ მოდის არჩევნებზე, რაც ჯამში აწყობს მხოლოდ ბიძინა ივანიშვილს. მეორე, ასევე წინაარმდეგობრივი გზავნილი და ურთიერთგამომრიცხავი არის მაგალითად ჩვენს პარტიასთან მიმართებაში. ჯერ მთელი კამპანია ჰქონდა, კიდევ ერთხელ ვამბობ სამწუხაროდ და მე ვიცი, რომ ამისი თითქმის არავის არ სჯერა, მაგრამ მას ჰქონდა კამპანია ჩვენს წინააღმდეგ, რომ ჩვენ ვართ მიყიდულები, შეკრულები ბიძინა ივანიშვილთან, რომ მან მოგვისყიდა და ახლა ამბობს, რომ თურმე წარმატებას უსურვებდა გიგი უგულავას და უნდა, რომ გავერთიანდეთ, ამიტომ ეს ყველაფერი ერთად არის ურთიერთგამომრიცხავი და არასწორი. 
ბევრ რამეში განვსხვავდებით. მაშინ განსხვავებები იყო როგორც წარსულის შეფასებასთან დაკავშირებით, ისე პარლამენტში შესვლა-არშესვლასთან დაკავშირებით და მე მგონი დრომ აჩვენა, რომ სწორი იყო ჩვენი გადაწყვეტილება და არასწორი იყო პრეზიდენტის გადაწყვეტილება, რომ არ შევსულიყავით პარლამენტში. დღეს უკვე როგორც ჩანს, სერიოზული იდეოლოგიური განსხვავებებიც გვაქვს. ჩვენ გვესმის ისეთი ტიპის დაპირებები ნაციონალური მოძრაობის მხრიდან, რომელიც არ არის რეალისტური, რომლის მსგავსი არასწორი დაპირებები თავის დროზე ბიძინა ივანიშვილისგან გვესმოდა და ძალიან ცუდია ეს. მე არ მგონია, რომ ამ გზით უნდა იაროს პოლიტიკურმა ძალამ, რომ ვისაც უნდა ბიძინა ივანიშვილის დამარცხება, არ უნდა შეპირდეს მოსახლეობას ის, რაც არის შეუსრულებელი. ამ შემთხვევაში საუბარი მაქვს ძალიან მაღალ პენსიაზე, ძალიან მაღალ ხელფასებზე, რომელიც შეუძლებელია უბრალოდ ჩვენი ბიუჯეტიდან გამომდინარე.
რამდენად არის შესაძლებელი და როგორი სტრატეგია უნდა ჰქონდეს პოლიტიკურ ძალებს ბიძინა ივანიშვილის დასამარცხებლად შემდეგი არჩვენებისთვის - ჩვენ მიგვაჩნია, რომ იმისთვის, რომ ივანიშვილი დავამარცხოთ, ჩვენ, რა თქმა უნდა გვერდზე უნდა გადავდოთ ერთმანეთის მიმართ რაიმე წყენები თუ გაგვაჩნია და მე მაქვს ძალიან დიდი იმედი, რომ ამას ყველა მოახერხებს. ჩვენი მთავარი ამოცანა უნდა იყოს, რაც შეიძლება მეტი ამომრჩეველი მოვიდეს არჩევნებზე და ამ მეტმა მოსულმა ამომრჩეველმა დაამარცხოს ბიძინა ივანიშვილი. სხვანაირად ხელისუფლების შეცვლა არის წარმოუდგენელი, ამიტომ ყველა პოლიტიკურმა ძალამ, ევროპულმა საქართველომ, ნაციონალურმა მოძრაობამ, სხვა პოლიტიკურმა ძალებმა უნდა გააკეთონ ყველაფერი, რომ რაც შეიძლება მეტი ადამიანი მოვიდეს არჩევნებზე. ამიტომ ჩვენ მიგვაჩნია, რომ ყველა ამ პოლიტიკურმა ძალამ თავისი ამომრჩეველი მოიყვანოს არჩევნებზე. მაგალითად საპრეზიდენტო არჩევნებს ვგულისხმობ ამ შემთხვევაში და იქვე შევთანხმდეთ, ახლავე შევთანხმდეთ, რომ ჩვენ პროდასავლურ ძალებზე მაქვს საუბარი, ერთმანეთს დავუჭერთ მხარს, თუ ჩვენი კანდიდატი გავა მეორე ტურში, იმიტომ, რომ თუ ჩვენ პირველ ტურში მაქსიმალური რაოდენობა ამომრჩევლის ვერ მოვიყვანეთ, არანაირი მეორე ტური საერთოდ არ იქნება. ამიტომ გაერთიანება გაერთიანებისთვის მაშინ, როდესაც შეიძლება პირველ ტურში დამარცხდე, არის არასწორი, ამიტომ ყველამ მოვიყვანოთ ჩვენი ამომრჩეველი და ვთქვათ, რომ აი ჩვენ ეხლავე გეუბნებით, რომ თუ ჩვენ ასე მოვიქცევით, ყველა ჩვენს ამომრჩეველს მოვიყვანთ და შემდეგ რომელიღაცა ჩვენგანი, მაგალითად ევროპული საქართველო ან ნაციონალური მოძრაობა გავა მეორე ტურში, ეხლავე გეუბნებით, რომ მას დავუჭერთ მხარს, ვიმუშავებთ იმისთვის, რომ მეორე ტურში მათ დაამარცხონ ბიძინა ივანიშვილი. ეს ეხება არა მარტო ნაციონალურ მოძრაობას, არამედ სხვა პროდასავლურ ოპოზიციურ ძალებსაც, ამის გარეშე შეუძლებელი არის დამარცხება ბიძინა ივანიშვილის. მე მგონია, რომ რესურსი ბიძინა ივანიშვილის დამარცხების არსებობს, უდავოდ. ხონის და ვანის არჩევნებმა აჩვენა, რომ იმ პირობებში, როდესაც ჩვენ ვიყავით მარტო, მაქსიმალურად  არ მოსულა არჩევნებზე ოპოზიციურად განწყობილი ელექტორატი. მაგრამ ამ პირობებშიც კი ჩვენ მარტომ დავაგროვეთ 40%.  აი სხვებსაც რომ მიეღოთ მონაწილეობა, შეიძლება ჯამურად  ოპოზიციურ პარტიებს დაეგროვებინათ მეტი, ვიდრე არის  50%-ი და ყოფილიყო მეორე ტური და იქ მართლა დაგვემარცხებინა. 
-ამსტერდამში წასულებს რა რესურსი გააჩნიათ?
-მნიშვნელობა არ აქვს ვის რა რეიტინგი აქვს ამ კონკრეტულ მომენტში. ყველა ოპოზიციური პარტია, რომელიც პროდასავლურად არის განწყობილი და უნდა ივანიშვილის მოშორება, მას უნდა ჰქონდეს ამოცანა, რომ თავისი ამომრჩეველი, რამდენიც არ უნდა იყოს ეს, 1 % ეს არის 100 კაცი, თუ ეს არის 40 %-ი, როგორც იყო ვანის და ხონის შემთხვევაში, ის ამომრჩეველი მოიყვანოს არჩევნებზე, რომ ერთიანი ძალებით დავამარცხოთ ბიძინა ივანიშვილი, ეს არის ჩვენი ამოცანა.
ისეთი ადამიანი უნდა იყოს, რომელსაც უფრო დიდი მოწონება აქვს საზოგადოებაში და რომელსაც გააჩნია ნაკლები ანტაგონისტური დამოკიდებულება მოსახლეობის მხრიდან და უფრო მეტი რეიტინგი. ეხლა ბოლო რეიტინგებმა გვაჩვენა ძალიან კარგად, ოპოზიციურად განწყობილ პარტიებში და მათ ლიდერებს შორის ვინ არის პირველ ადგილზე ამ რეიტინგებს შორის. გაერთიანება მარტო გაერთიანებისთვის არ უნდა ხდებოდეს, უნდა ხდებოდეს იმ მიზნით, რომ მეტი ადამიანი უნდა მოვიყვანოთ არჩევნებზე და მხოლოდ არჩევნების გზით დავამარცხოთ ბიძინა ივანიშვილი.
რა თქმა უნდა, ყველა პოლიტიკურ პარტიას უნდა ჰქონდეს თავისი სტრატეგია, როგორ დაამარცხებს ბიძინა ივანიშვილს. უბრალოდ, ჩვენი ამოცანა და ჩვენი სტრატეგია არის, რომ მხოლოდ არჩვენების დროს უნდა მოხდეს ეს. ამაში თუ შევთანხმდებით ოპოზიციური პარტიები, იქნება მხოლოდ და მხოლოდ კარგი. სამწუხაროდ აქამდე ეს გზავნილი არ ისმოდა ნაციონალური მოძრაობის მხრიდან. მათ ბოიკოტი გამოუცხადეს არჩევნებს, ჯერ მეორე ტურებს გამოუცხადეს ბოიკოტი, ახლა ვანი-ხონის არჩევნებს გამოუცხადეს ბოიკოტი, ახალ ცაისში არის პატარა სოფელში არჩევნები, იმასაც ბოიკოტი გამოუცხადეს და ბოიკოტის რეჟიმში ყოფნით სამწუხაროდ ამომრჩეველი არ მოდის არჩევნებზე და ძალიან ძნელი იქნება შემდეგ ამომრჩევლის დარწმუნება, რომ აი ეხლა თურმე ხვალ უნდა მოვიდნენ არჩევნებზე, მაგრამ რაღაცა ბოლო ერთი წლის განმავლობაში არ უნდა მოსულიყვნენ.
 თუ ჩვენ ყველანი ერთად დავამარცხებთ ბიძინა ივანიშვილს და თუ ვნახეთ, რომ მაგალითად გაყალბება მოხდა ან რაღაცა ტიპის ხრიკებით თუ რაღაც სანქციებით და ინსტრუმენტების გამოყენებით ხალხის ნება  არ აისახა იმ შედეგში, რომელიც დადგა, მაშინ, რა თქმა უნდა, კონკრეტული ლეგიტიმური ნაბიჯები შეიძლება გადაიდგას, როგორიც ეს იყო 2003 წელს, მაგრამ საუბარი წინასწარ იმაზე, რომ არჩევნები არ შედგება, რომ შულერმა მაგიდა თავისებურად გააწყო და აზრი არ აქვს, ეს განცხადებები კიდევ ერთხელ სამწუხაროდ, მე არ მინდა ეხლა ნაციონალური მოძრაობის კრიტიკოსი გამოვჩნდე, სამწუხაროდ ხელს უწყობს ისევ და ისევ ბიძინა ივანიშვილს და იმ ხალხს. იმიტომ, რომ ხალხი თუ არ მოდის არჩევნებზე, ბიძინა ივანიშვილი იმარჯვებს. მათ აწყობილი აქვთ სისტემა, როგორ მოიყვანოს თავისი ამომრჩეველი, როგორ მოდენოს ისინი არჩევნებზე
მე მაქვს ძალიან დიდი იმედი, რომ ოპოზიციური პარტიები ნაცვლად იმისა, რომ დაკავდნენ ერთმანეთის მიმართ დაპირისპირებით, დაკავდებიან რეალურად იმით, რომ ბიძინა ივანიშვილი დავამარცხოთ. ჩვენ ბევრჯერ ვნახეთ ჩვენი უახლესი წლების ისტორიაში, როდესაც ერთმანეთთან დაპირისპირებამ ოპოზიციურ პარტიებს შორის როგორ მიგვიყვანა იქამდე, რომ ხელისუფლება ამით სარგებლობდა. მე მაქვს იმედი, რომ ამ შეცდომას კიდევ ერთხელ არ გაიმეორებს ზოგიერთი პოლიტიკური პარტია და ჩვენ ვიმუშავებთ იმისთვის, რომ მეტი ამომრჩეველი მოვიყვანოთ და დავამარცხოთ ბიძინა ივანიშვილი მეორე ტურში“.
გადაცემის სტუმრები იყვნენ ნიკა მაჭუტაძე, ბაჩუკი ქარდავა, ზურა ხარატიშვილი და მამუკა გამყრელიძე.
ხარატიშვილის თქმით, ოპოზიციას აქვს პლატფორმა, სადაც ყველა ძალა თანაბარია. პოლიტიკური რეპრესიების გამო ისინი იძულებულნი იყვნენ, შეხვედრა ამსტერდამში გამართულიყო, თუმცა „არც ამსტერდამში მისვლით დაწყებულა და არც ამითი დამთავრდება. ეს პროცესი მიმდინარეობს, ძალას იკრებს“. მისი თქმით, პლატფორმა საპრეზიდენტო არჩევნებზე მეტ კრეატივს აჩვენებს საზოგადოებას. 
ბატონმა ნიკა მაჭუტაძემ გააპროტესტა წამყვანის ფრაზა „პაატა ბურჭულაძის პარტია“. მისი თქმით, პოლიტიკური პროცესების უბედურებაა, რომ კონკრეტულ ადამიანებს მიეწერებათ ხოლმე პოლიტიკური პარტიები. მაჭუტაძეს ასევე არ მოსწონს გამოთქმა, რომ ოპოზიციონერები სააკაშვილს ეახლნენ. ამსტერდამის შეხვედრა მან შეადარა 1921 წელს ნოე ჟორდანიასთან ჩასვლებს, ასევე გროზნოში გამსახურდიასთან თბილისიდან განხორციელებულ ვიზიტებს. მაჭუტაძე ამტკიცებდა, რომ მას პირადად არაერთხელ სასტიკად ჰყავს გაკრიტიკებული სააკაშვილი, მაგრამ „ახლა, როცა ქვეყანაში პოლიტიკა მოკვდა, ცივილიზებულმა, კულტურულმა ადამიანმა და პასუხისმგებლობის გრძნობით გამსჭვალულმა მოქალაქემ უკანა პლანზე უნდა გადადოს პირადი სიმპათია-ანტიპათიები“. წამყვანის არაერთი მცდელობის მიუხედავად, მაჭუტაძემ არ უპასუხა კითხვას - რა არის მისი პარტიის რესურსი. 
ბაჩუკი ქარდავას არ მოეწონა წამყვანის მიერ სატელიტობასთან დაკავშირებით გაკეთებული აქცენტები და პასუხად „ქართული ოცნება“ „ხარა-ხურა პარტიად“ მოიხსენია, რომელმაც „ექიმბაში გამოიძახა გადასარჩენად“. 
ქარდავასთვის მოულოდნელი იყო ამსტერდამში სააკაშვილისგან მიღებული პასუხი, რომ მას არც თანამდებობა სურს და არც ხელისუფლება. რაც შეეხება სააკაშვილის ამ პასუხის დამაჯერებლობას, „ეს ჩვენს მარიფათზეა დამოკიდებული“, - თქვა ქარდავამ. 
ქარდავა: სამ პრინციპზე დგას ეს პლატფორმა - პირველი, რომ იყოს საერთო კანდიდატი, ურთიერთდაუსხმელობა, საჯარო პრინციპით შეირჩეს საერთო კანდიდატი და მზად არის მთავარი მოთამაშე ოპოზიციაში, რომ დათმოს პოზიციები, თუ უპირატესობა ექნება ყველა დანარჩენს და მესამე, დავიცვათ ხმები, დავიცვათ ხისტად და არა საპრიზო ადგილისთვის ბრძოლის ფორმატში, არამედ ხელისუფლების დამარცხების ფორმატში. თუ ამას რევოლუცია ჰქვია, კი ბატონო, რევოლუციონერები ვართ, მაგრამ ამომრჩევლის ნებას და იმას, რომ ამომრჩეველი გამოხატავს ნებას, გადაირჩევს ბიძინა ივანიშვილს და ბიძინა ივანიშვილი გომელაურს დააწერინებს იმას, რაც უნდა, ამას არ დავუშვებთ“.
მელია: საერთოდ არ მინდა საუბარი ეხლა „ევროპულ საქართველოზე“, უბრალოდ სიმართლე უნდა ითქვას ბოლომდე და ნახევრად სიმართლის თქმა არ ვარგა საერთოდ არცერთ სფეროში. ადამიანები წავიდნენ, კანდიდატი წარადგინეს და მერე შეუძლებელი გახდა უბრალოდ ნებისმიერი ერთობის ჩამოყალიბება და როდესაც საუბრობენ, რომ ჩვენ ამდენი ხმა ავიღეთ და ამდენი პროცენტი, იქ რომ სხვა ოპოზიციურ პარტიებს, ან რომელიმე პარტიას, თუნდაც ენმ-ს კანდიდატი წარგვედგინა, ჩვენ 3 თვის განმავლობაში მომსწრენი ვიქნებოდით, როგორ ვებრძვით ერთმანეთს და გავახარებდით ბიძინა ივანიშვილს. იმის მაგივრად, რომ მადლობა თქვან, რომ კანდიდატი არ წარვადგინეთ და შესაძლებელი იქნებოდა, რომ არ ეჩქარათ და მოუმზადებლად ეს ნაბიჯი არ გადაედგათ, ძლიერი კანდიდატი პოლიტიკური პარტიების გაერთიანებას წარედგინა, მე ამ შემთხვევაში მართლა ვხედავდი ვანსა და ხონში გამარჯვების დიდ შანსს.
ჩემთვის მნიშვნელოვანი არის, რომ ყველა ორთაბრძოლაში, რომელიც იმართება ბიძინა ივანიშვილის წინააღმდეგ, ვიყო ძალიან აქტიურად ჩართული. მე ნამდვილად არ ვუფრთხილდები ჩემს პოლიტიკურ რეპუტაციას და რეიტინგზე არ ვმუშაობ. დიახაც, გაცილებით მეტი მქონდა 2014 წელს, 43% მქონდა, ახლა 37%-ია. ამას არ აქვს მნიშვნელობა, ეს  შეიძლება ორ დღეში შეიცვალოს. ამაზე უნდა ვისაუბროთ ახლა მელიას რამდენი აქვს რეიტინგი? ეს არის მნიშვნელოვანი თუ ის, რომ იმ პარტიის ლიდერი ვარ, რომლის პარტიაც ვერ დააჩოქა ბიძინა ივანიშვილმა? წარმოიდგინეთ ერთი წამით ქვეყანა ნაციონალური მოძრაობის გარეშე და ხმის ამომღები არ იქნებოდა.
ყველა ის ადამიანი, ვის მიმართაც აი ეს ხელისუფლება დღეს ქართული ოცნება რომ ჰქვია და ოპოზიციაში რომ იყვნენ და რომ აკრიტიკებდნენ, 80% არის მათ გუნდში. სახელებითა და გვარებით ჩამოგითვლით. ყველა ის ადამიანი ან პარლამენტში უზით, ყოფილი ენმ-ის წევრები, ან პარტიები გააკეთებინეს და ოპოზიციური პარტია დაარქვეს. რომელი გუნდის წევრი იყო მურუსიძე ან ზარდიაშვილი ან ა.შ? ამ ხალხს აკრიტიკებდნენ მთელი 8 წლის განმავლობაში და ახლა ჰყავთ დაწინაურებულები. დიახაც, მე მაქვს უდიდესი მორალური უპირატესობა ამ ადამიანების წინაშე, „ქართული ოცნების“ წინაშე. რატომ იცით? იყო შემთხვევები, იყო საქმეები, რაზეც იძულებულებულებნი ვიყავით. ვეთანხმებოდი, იმიტომ რომ იყო შეცდომები, იყო ბევრი რამე, რაც უკეთესად შეიძლება გაკეთებულიყო, მაგრამ ის ადამიანები, ვინც იყვნენ ამ ყველაფერში დამნაშავეები, დღეს ვხედავ, რომ არიან ან „ქართულ ოცნებაში“, ან სადღაც კიდევ სხვადასხვა პარტიებში. აქ არ არის მნიშვნელოვანი, ვის რამდენი აქვს რეიტინგი. ხალხს რა ეშველება, ამაზე რომ არ საუბრობს ბიძინა ივანიშვილი და ეკა ბესელია პოლიტიკური საბჭოს წევრი იქნება, ვოლსკი იქნება თუ თალაკვაძე იქნება, ამაზე რომ საუბრობენ, ეს არის უკვე თავისთავად ტრაგედია. პენსია რომ არ იზრდება, მილიარდელი როცაა, ერთი ლარით, ამაზე რატომ არ საუბრობს.     
------------------------------
ზვიად ძიძიგური: ვნახე ეს მიმართვა სააკაშვილის და ვნახე, გულდათუთქული სააკაშვილი როგორ ნერვიულობს ქართველ ხალხზე, რომლებსაც სესხები აქვთ აღებული ან უნდათ სესხების აღება და მომავალში ვერ აიღებენ და ეს გულდათუთქული მიხეილ სააკაშვილი როგორც კი ვნახე, მაშინვე გამახსენდა თუ როგორი პოლიტიკური ტექნოლოგიების მფლობელი არის ეს კაცი და მე თვალწინ მიდგება ყოველთვის,  იყო ერთი ასეთი კამპანიას ატარებდა სააკაშვილი 2006-დან 2010 წლამდე, თუ არ ვცდები, დევნილები ათასობით გაყარა თავისი საცხოვრებელი ადგილიდან და შემდეგ არჩევნების წინ, თუ არ ვცდები, წყალტუბოში ერთ-ერთ ოჯახში მივიდა დევნილების, მათ გაჭირვებას მოუსმინა და ტიროდა, რუსთავი 2-ის კამერები იღებდნენ მსხვილი პლანით და მას ჩამოსდიოდა ცრემლები ორივე ღაწვზე. ასეთი ადამიანი იყო. პატრიოტობას გვიმტკიცებდა. მთელი რამდენიმე წლის განმავლობაში ნომერ პირველი პატრიოტი იყო თავისი ქვეყნის, განსაკუთრებით აგვისტოს ომის შემდეგ რა რიტორიკა ჰქონდა კაცს და როგორც კი პრეზიდენტობის ვადა გაუვიდა, ერთ თვეში თქვა საქართველოს მოქალაქეობაზე უარი და გვიცხადებდა მთელი მსოფლიოს გასაგონად, რომ ის არის უკრაინის მოქალაქე. არცერთი სიტყვა ამ კაცის არ არის დასაჯერებელი. ეს არის ყალბი ყველაფერი აბსოლუტურად.
დღეს, როდესაც ბანკებთან დაკავშირებით რეგულაციებზე საუბრობს, აქაც ურცხვად იტყუება, იმიტომ რომ მე მახსოვს ძალიან კარგად, რომ ბანკებს არაპროფილური საქმიანობის უფლება მიეცათ კონკრეტულად მისი გადაწყვეტილებით. ისიც მახსოვს, 5000 დოლარზე მეტს თუ ვინმე სესხს აიღებდა, პირდაპირ ადეიშვილის კანტორის კონტროლის ქვეშ ხვდებოდა  და როცა დღეს ამ რეგულაციების შემოღებას ბიძინა ივანიშვილს აბრალებს, უბრალოდ არის ურცხვობის ზენიტი. უბრალოდ მე მინდა მაყურებლისთვის ვთქვა, რომ ბიძინა ივანიშვილს დაახლოებით 3 მილიარდამდე ლარის თუ მეტის ქველმოქმედება აქვს განხორციელებული. ახორციელებდა თავისი ბანკის მეშვეობით. ქართუ ჯგუფი ახორციელებდა სამუშაოებს და ქართუ ბანკით ხორციელდებოდა გადარიცხვები და სხვა რა ბანკთან აქვს ბიძინა ივანიშვილს ურთიერთობა? 600-ზე მეტი ეკლესია, რომელიც მას აქვს აღდგენილი, ის სახელოვნებო ცენტრები, რომლებიც აღადგინა, რაგბის სტადიონები, მთელის სახელოვნებო წრეები შიმშილისგან რომ გადაარჩინა, ბიძინამ ამ ქართუ ბანკით გააკეთა და ის, რომ ახლა მიხეილ სააკაშვილს დაეწვა გული თურმე. ილია ჭავჭავაძეს აქვს ერთი ასეთი ლექსი - "ხმა სამარიდამ" ასე ჰქვია და სააკაშვილის ყველა ასეთი გააქტიურებე მე მიმაჩნია, რომ არის "ხმა სამარიდამ". ეს არის  პოლიტიკურად ანგაჟირებული ადამიანი, რომელიც უკრაინაში გაიქცა ჯერ ოდესის გუბერნატორად, შემდეგ პრემიერობა უნდოდა, პრეზიდენტობა უნდოდა. გარწმუნებთ, ვინმემ  რომ უთხრას და დაარწმუნოს, რომ შენ ახლა მაპუტუში შემოგთავაზებენ პრემიერ-მინისტრობას ან რაიმე დიდ თანამდებობას, 5 წუთში გაიკეთებს გაიკეთებს მაპუტუს პასპორტს და დაიწყებს მტკიცებას, რომ ბაბუამისის ბაბუა იყი ძირძველი მაპუტუელი. ეს არის ასეთი ტიპის ადამიანი, ამიტომ მე ვფიქრობ, რომ ისევ მიხეილ სააკაშვილის პერიოდი, ისევ მიხეილ სააკაშვილის გააქტიურება ახლა ნიშნავს ერთადერთ რამეს. ის არის სასოწარკვეთილებაში. მას აქვს ერთადერთი შანსი პოლიტიკური სივრცეში დარჩეს. ეს შანსი არის, რომ ბიძინა ივანიშვილს შეეჯიბროს, შეადაროს თავისი თავი და ამით თავის მხარდამჭერებს, რომლებიც ჯერ კიდევ შემორჩა, დაუმტკიცოს, რომ ისიც პოლიტიკურ სივრცეშია.
- რა პოლიტიკურ პროცესთან გვაქვს საქმე ოპოზიციურ ფლანგზე, როდესაც ამსტერდამში სააკაშვილთან შეხვედრაზე ვნახეთ რიგი პოლიტიკური პარტიების ლიდერები?
-ეს არის პოლიტიკური შარჟი ერთოანობაზე, მეტი არაფერი. ასეთი ტიპის ერთიანობა არის სრულიად წარმოუდგენელი, რომ ვინმემ თქვას, რომ შეიძლება რაღაც ეფექტური იყოს. როგორ იქნება ერთიანი საპრეზიდენტო კანდიდატი? დღეს შალვა ნათელაშვილმა დააყენა თავისი კანდიდატურა, რამდენიმე დღის წინ ნინო ბურჯანაძემ, ინაშვილის პარტიიდან აპირებენ კანდიდატის დაყენებას. რაც შეეხება ევროპულ საქართველოს, ევროპული საქართველო ცდილობს რაც შეიძლება მეტად გაემიჯნოს ნაციონალურ მოძრაობას, თავისი კანდიდატი ეყოლებათ. როგორ  უნდა შეაჯერონ ერთი კანდიდატი, ეგ ხომ ილუზიების სფეროდან არის. ეს ილუზიები და ეს ყველაფერი, არჩევნებზე ლაპარაკი, ერთიან კანდიდატზე ლაპარაკი და ა.შ მიხეილ სააკაშვილს არჩევნები აინტერესებს? ვინმეს ამისი სჯერა? თვითონვე თქვა რამდენჯერმე, რომ ჩვენ უნდა ავაყირავოთ მაგიდა, ჩვენ უნდა შევქმნათ დესტაბილიზაცია. საერთოდ ის პარტია, რომელიც მან შექმნა, რატომ დაეშალა? სწორედ არჩევნების გამო დაეშალა. ის ამბობდა, რომ ახლა გვირაბით გამოვძრები საქართველოში, ხან ზღვით შემოვალ. მიხეილ  სააკაშვილს აქვს ერთადერთი სურვილი: როგორმე წავიდეს რევოლუციური სცენარისკენ. რევოლუციურ სცენართან დაკავშირებითაც გეტყვით ერთ რამეს, რომ რევოლუცია მე არ ვიცი, მე ვნახე ერთი სახელმწიფო გადატრიალება 1991-92 წლების მიჯნაზე, რომელიც სამოქალაქო ომით დამთავრდა და რომელმაც სისხლიანი კალო გალეწა საქართველოში. ვნახე ეს ვარდების რევოლუციაც, რომელშიც აქტიურად მეც ვიყავი ჩართული და მიმაჩნდა, რომ შევარდნაძის რეჟიმი იყო შესაცვლელი და ძალიან ბევრი გულანთებული ადამიანი სწორედ ამ მოსაზრებით ვღებულობდით ამაში მონაწილეობას, მაგრამ საქართველოში ეს პერიოდი ასეთი ტიპის რყევების პერიოდი, რომ ხელისუფლებები უნდა შეიცვალოს რევოლუციით, გადატრიალებით, ხავერდოვანი რევოლუციით, ეს არის დასრულებული. ერთადერთი გზა, თუ ვინმეს ხელისუფლების შეცვლა უნდა, ამის საშუალება არის ქართველ ხალხთან მეტი კომუნიკაცია, ქართველ ხალხთან ურთიერთობნის დამყარება, მათი დაჯერება იმაში, რომ მათი პროგრამა კარგია და არჩევნების გზით გამარჯვება. სხვა გზა უბრალოდ არ არსებობს და როგორ უნდა გაიმარჯვონ არჩევნების გზით, როდესაც არჩევნებში თვითონ არ აპირებენ არავითარი ტიპის სერიოზული კომუნიკაციის ხალხთან დამყარებას?
-სახეები, რომლებიც ჩვენ ვიხილეთ ამსტერდამში, საზოგადოების დიდ ნაწილს გაახსენა პოლიტიკური ტერმინი - სატელიტი. თქვენ როგორ ფიქრობთ, იყო თუ არა ეს შეხვედრა ერთგვარი თვითგამოაშკარავება და აქვე, როდესაც ამ პარტიების გაერთიანებაზე არის საუბარი, გაიზრდება თუ არა მიხეილ სააკაშვილის ელექტორატი?
-რაც მინდა გითხრათ, ეს ხალხი ყოველთვის იყო სააკაშვილთან, ახლა ვინც იყო ამსტერდამში ჩასული და აქედან გამომდინარე რა თვითგამოაშკარავებაზეა საუბარი. მაგალითად, საკონსტუტიციო ცვლილებები, რომელიც განახორციელა სააკაშვილმა თავის დროზე და რომელშიც იყო 25 ძალიან სერიოზული შენიშვნა ვენეციის კომისიისგან, რომ ეს არის ძალიან ცუდი, ის პარტიების ნაწილი მაშინ არ არსებობდა ყველა, მაგრამ ის პარტიების ნაწილი უწერდა ამაზე ხელს და დღეს, როდესაც დგანან კრიჭაში, ეს არის პირდაპირ ერთი და იგივე პოლიტიკური ძალა და ახლა რაც არ უნდა კომბინაციები დადგა, რომ ეს არის სხვადასხვა, არ გამოვა.
ბატონმა ნიკა მელიამ გამოგვლანძღა რამდენიმე წუთის წინ თქვენს ეთერში. ისე, ერთ რამეს გეტყვით, რომ მე ძალიან კარგად ვიცნობ სააკაშვილს. დიდი ხნის წინ მქონდა მასთან ურთიერთობა და ნიკა მელიას ყველა ჟესტიკულაცია, ყველა ტონალობა და ყველაფერი აქვს პირდაპირ სააკაშვილისგან გადაღებული და მე არ მინდა, რომ ეს ახალგაზრდა კაცი დაემსგავსოს სააკაშვილს, იმიტომ რომ იმან ცუდად დაამთავრა ძალიან, "კრიშაზე" სიარულით დაამთავრა, რაღაც საზღვრებზე შეჭრებით დაამთავრა, რაღაც აბაზანაში რომ სპეცნაზი შეუვარდება ქვეყნის პრეზიდენტს. 9 წლის განმავლობაში კაცი იყო ქვეყნის პრეზიდენტი და შემდგომ ერთ თვეში პრეზიდენტობის ვადის გასვლიდან უარი თქვა საკუთარი ქვეყნის მოქალაქეობაზე, სამარცხვინო ამბავია და ნამდვილად არცერთი პოლიტიკოსი არ მემეტება იმისათვის, რომ მიხეილ სააკაშვილივით დაამთავროს.
-სათადარიგო სკამზე მჯდომი გუნდის კაპიტანის დაბრუნება პარტიაში რამ განაპირობა? ალბათ, ეს ერთ-ერთი აქტუალური კითხვაა. მართალია, ყველა ველოდებით ბიძინა ივანიშვილის განცხადებას, თუმცა თქვენ ჩვენზე ბევრად მეტი შეიძლება იცოდეთ. რისი თქმა არის დღეს შესაძლებელი. დაბრუნება პარტიული კრიზისის კონტექსტში შეგვიძლია ჩვენ განვიხილოთ?
-ჭრელო პეპელას მდგომარეობაში ვართ. ხან გვეუბნებიან, რომ არსად არ წასულა და დასაბრუნებელი რა სჭირდა, ხან გვეუბნებიან, რომ წავიდა და მერე კრიზისი იყო და იმიტომ დაბრუნდა. ჩვენი ოპონენტები თუ ერთ მესიჯზე ჩამოყალიბდებიან, არა მარტო ჩვენთვის, არამედ თავიანთი თავისთვისაც გაიიოლებენ საქმეს.  მე მივეკუთვნები იმ ადამიანთა კატეგორიას, რომელსაც მიაჩნდა, რომ არსადაც არ უნდა წასულიყო ბიძინა ივანიშვილი პრემიერ მინისტრობიდან. რა თქმა უნდა, მას თავისი პოზიცია ჰქონდა და მან თავისი პოზიციის მიხედვით გააკეთა ის ქმედებები, რაც გააკეთა, მაგრამ მიმაჩნია, რომ ძალიან მნიშვნელოვანია, რომ ბატონი ბიძინა დაბრუნდა უკან თავის პარტიაში და პოლიტიკური კრიზისზე როცა ლაპარაკობენ, მეცინება, იმიტომ რომ პოლიტიკური კრიზისი არის მაშინ ხელისუფლებაში, როდესაც ვერ ამტკიცებ ბიუჯეტს, ვერ ამტკიცებ მთავრობას, როცა ითხოვენ პარლამენტს, ინიშნება ვადამდელი არჩევნები.
-თუმცა მაინც პარტიულ კრიზისზე იყო საუბარი აქ. პარტიას უფრო ხშირად ახსენებდნენ.
-კი მაგრამ ეს პარტია ხომ მმართველი პარტიაა. ამ პარტიის წევრები არიან პრემიერ-მინისტრიც, პარლამენტის თავმჯდომარეც, ვიცე სპიკერებიც, პარლამენტის უმრავლესობა და ა.შ ამიტომ აქ როცა პარტიულ კრიზისზე არის ლაპარაკი, ბუნებრივია, რომ აქ კრიზისში ჩვენი კოლეგები იმას კი არ გულისხმობენ, რომ მართლა პოლიტსაბჭოში რომელი პერსონა იქნება, იმას გულისხმობენ, რომ სახელისუფლებლო კრიზისია და არავითარი სახელისუფლო კრიზისი ეს არ არის. როდესაც უმრავლესობის რამდენიმე წევრი ერთმანეთის მაკრიტიკებელ განცხადებას გააკეთებენ, ეს არის კრიზისი? შეიძლება, რომ კრიზისი ასე მარტივად წარმოიშვას ქვეყანაში?  ეს ხომ გამორიცხული ამბავია. კრიზისი მე ვნახე, მიხეილ სააკაშვილს 2007 წელს, როდესაც თავისი პოლიტიკური გუნდიდან ძირითადი მოთამაშეები, ვინც დარჩენილი ჰყავდა, ისინიც გაექცა, მაშინ მიიღო კრიზისი, იმიტომ რომ 1 თვეში 120 ათასიანი მიტინგი ჰქონდა რუსთაველზე და იძულებული გახდა, ვადამდელი საპრეზიდენტო არჩევნები დაენიშნა. ეს არის კრიზისი და არა ის, რომ ახლა თურმე ჭიჭინაძე და გედი ფოფხაძე გააკეთებს კრიტიკულ განცხადებას უმრავლესობის თუნდაც ლიდერების მიმართ და ბიძინა ივანიშვილი გამოიქცა ახლა ამის გამო, რომ როგორმე ეს კრიზისი გადაატაროს თავის პარტიას.
-ფიქრობთ თუ არა თქვენ, რომ პარტია ქართული ოცნება როგორც ინსტიტუცია ვერ ჩამოყალიბდა. ესეც თქვა დღეს საქართველოს პრემიერ-მინისტრმა.
-მეც სწორედ ამის თქმას ვაპირებდი. პარტია, როგორც გრძელვადიან პერსპექტივაში ორგანიზმი, რომელმაც უნდა გაუძლოს პოლიტიკურ გამოწვევებს, არის ძალიან ძნელად ჩამოსაყალიბებელი. მაგალითად, ისეთი პარტია, როგორიც არის ამერიკაში რესპუბლიკური პარტია. იქ არის იმდენად უკვე კონცეფციებიც და სტრუქტურებიც პარტიების ჩამოყალიბებული, რომ პოზიცია-ოპოზიციური მონაცვლეობა იქ გახდა ჩვეულებრივი პოლიტიკური ცხოვრების წესი. ასეთივე წესით უნდა ჩამოყალიბდეს საქართველოში და თუ ასეთი წესის ჩამოყალიბებას ჯერ პირველ რიგში ქართული ოცნება დაიწყებს და ხელს შეუწყობს, რომ ასეთი ტიპის პოლიტიკურ კულტურამდე ჩვენ ავმაღლდეთ, რა თქმა უნდა, ეს ძალიან მნიშვნელოვანი იქნება და რა თქმა უნდა ბიძინა ივანიშვილის ფაქტორი აქ არის გადამწყვეტი და ძალიან მნიშვნელოვანია ისეთი გონიერი და გამჭრიახი კაცის მონაწილეობა აქტიურად პოლიტიკურ პროცესებში, როგორც ბატონი ბიძინა გახლავთ, ამიტომ დამეთანხმებით იმაში, რომ ბატონი ბიძინას გამოჩენამ პოლიტიკაში როგორ გაახალისა პოლიტიკური სივრცე. აშკარად იყო გაცილებით უფრო სხვაგვარი აქტიურობა. ბატონი ბიძინას გამოჩენის შემდეგ, როგორც ყოველთვის ხდება ხოლმე, გააქტიურებულია მედიაც, ოპონენტებიც, მომხრეც, მოწინააღმდეგეც, თვითონ საზოგადოებაც და მე ვფიქრობ, რომ ეს პოლიტიკური პროცესისთვის ცუდი არ არის.
-ვისაუბროთ მოქმედ პრეზიდენტზე და ასევე მომავალზე, ანუ საპრეზიდენტო არჩევნებისთვის იწყება ქვეყანაში მზადება. ივანიშვილის ყოფილმა რჩეულმა ვიცით, რომ აირჩია სხვა გზა. ეს ხომ არ არის გამოცდილება და იმის კარგი გაკვეთილი, რომ მეტი სიფრთხილით მოგიწევთ კანდიდატის შერჩევა მმართველ გუნდს და დაწყებულია თუ არა ამ მიმართულებით მუშაობა და გყავთ თუ არა რჩეული?
-ის, რომ ბატონი მარგველაშვილი არის ქართული ოცნების მიერ წარდგენილი კანდიდატი და შემდეგ მან უარი თქვა თავის პოლიტიკურ საფუძველზე, საიდანაც ის პრეზიდენტი გახდა, მე ამაში ტრაგედიას ვერ ვხედავ. ეს პირიქით, ადასტურებს ერთ რამეს, რომ ჩვენს ქვეყანაში არის ძალიან დემოკრატიული მიდგომები პოლიტიკური გადაწყვეტილებების მიმართ და ის, რომ ბატონმა მარგველაშვილმა აირჩია ისეთი გზა, რომელიც აირჩია, მე ვეთანხმები თუ არ ვეთანხმები, არ აქვს ამ შემთხვევაში არსებითი მნიშვნელობა. ეს ადასტურებს იმას, რომ ჩვენს ქვეყანაში არის პოლიტიკური პლურალიზმი და არავინ არავის ხელებს არ უგრეხს, რომ გინდა თუ არა, ასე გააკეთე და ისე გააკეთე. ეს არის ძალიან მნიშვნელოვანი. რაც შეეხება ახალი საპრეზიდენტო კანდიდატის არჩევას, რა თქმა უნდა, ქართული ოცნება და ჩვენი პოლიტიკური მმართველობა დაასახელებს კანდიდატს იმ ვადაში, რა ვადაშიც ეს იქნება ოპტიმალური. რატომ უნდა დაასახელოს, ძალიან მაინტერესებს, არჩევნებამდე 6 თვით ადრე კანდიდატი, როდესაც საარჩევნო კანონმდებლობით 60 დღით ადრე არის ასეთი ტიპის ვალდებულება მოთხოვნილი? არც პოლიტიკურად და არც სამართლებრივად, მე ვფიქრობ, ეს მიზანშეწონილი არ არის. როცა დავასახელებთ, ერთ რამეს გეტყვით ნამდვილად, რომ არავითარი მეორე ტური არ იქნება. მე წუხილით ვიტყვი იმას, რომ ქვეყანაში დღეს ოპოზიცია არის ძალიან სუსტი. თუკი ოპოზიცია იქნებოდა უფრო ძლიერი, ეს ქვეყნისთვის იქნებოდა უფრო კარგი, პარლამენტისთვისაც უკეთესი იქნებოდა, მთავრობისთვისც, თვითმმართველობისთვისაც უკეთესი იქნებოდა, ყველაფრისთვის, მაგრამ ჩვენ ვართ ისეთი რეალობის წინაშე, რომ ოპოზიცია არის დღეს ძალიან ნაკლები გავლენის მქონე.
-პარლამენტში ელოდებით პრეზიდენტს. რა იქნება ის ძირითადი თემები, რაზეც გიორგი მარგველაშვილს პასუხის გაცემა მოუწევს საპარლამენტო უმრავლესობისთვის? ნაციონალური მოძრაობა ამბობს, რომ მათ უნდა დაიცვან პრეზიდენტი უმრავლესობისგან. 
-კი ბატონო, ღმერთმა ხელი მოუმართოთ, დაიცვან. არა მგონია, რამე დასაცავი სჭირდეს ბატონ გიორგის, იმიტომ რომ მე დარწმუნებული ვარ, ყველა ის გადაწყვეტილება, რომელიც მან მიიღო, ამის პასუხისმგებლობა თვითონაც გააჩნია, რომ მიიღო ეს გადაწყვეტილებები, ამიტომ ჩვენ მის მოხსენებას მოვისმენთ და ამის შემდეგ გავაკეთებთ ჩვენს კომენტარებს. არის რამდენიმე თემა, რომელზეც ყველამ იცის საზოგადოებაში, რომ კითხვები შეიძლება იყოს დიდი ალბათობით შეწყალების საკითხებთან დაკავშირებით და კიდევ სხვა საკითხებზე. ამას ვნახავთ ყველანი ერთად. 
-მარგველაშვილი ავლაბრის რეზიდენციის უკანასკნელი პრეზიდენტი იქნება?
-ავლაბრის რეზიდენციასთან დაკავშირებით მინდა გითხრათ ერთი რამ. იყო დიდი ხმაური და დიდი აჟიოტაჟი ამ საკითხზე ატეხილი. მე თვითონ ვიცი, რომ თვითონ ბატონი მარგველაშვილი იყო წინააღმდეგი, რომ ავლაბრის რეზიდენციაში არ შესულიყო.  თვითონ თავისი ხელმძღვანელობით ხდებოდა ათონელის ქუჩაზე გარემონტება საპრეზიდენტო ოფისის, რომელშიც შემდგომ  მან თავად განაცხადა უარი შესვლაზე და ამის გამო ატყდა ეს აჟიოტაჟი ძირითადად. თვითონ იყო წინააღმდეგი და მერე თვითონ გამოხატა ასეთი სურვილი.  თვითონ ღებულობდა მონაწილეობას ათონელის ქუჩაზე თუ როგორი უნდა ყოფილიყო რეზიდენცია, რჩევებს აძლევდა და ა.შ და შემდეგ ამაზე თვითონვე თქვა უარი და აჟიოტაჟიც ამის გამო ატყდა, ამიტომ მე დანარჩენი ავლაბრის რეზიდენციასთან დაკავშირებით არაფრის თქმა არ მინდა.     

